
ანტიკური ხანის ბერძენი დიდი ისტორიკოსი ჰიპოკ-
რატე გვამცნობს, მაღალი ცივილიზაციის და მრავალმხ-
რივ აყვავებულ კოლხეთს, შემოესივნენ ველური მოდგ-
მის სკვითები, დაუნდობლად გაანადგურეს, ამოჟლიტეს 
ქვეყანა და რამდენიმე საუკუნის ცხოვრება-სიცოცხლე 
მსოფლიო წამყვანი ერთ-ერთი 
ცივილიზაციისა, ჩააქრესო...

მერმე გადის ასეული წლები 
და უკვე რუსეთის დამპყრობი იმ-
პერია ანადგურებს თავისუფალ 
სახელმწიფო საქართველოს, 
ბარბაროსულად მიიერთებს და 
ყოველმხრივ, ქვეყნის ეროვნული 
ხასიათის კულტურის, ენის და 
მენტალიტეტის წაშლასაც შეუდ-
გა, რომელიც ორასი წელი გაგრ-
ძელდა. შემდგომ გადის დრო და 
გარკვეულ ჟამს მეფის რუსეთის 
იმპერია დაეცა. მარქსისტულმა 
რევოლუციამ დაშალა და უღმ-
რთო ხალხთა ქვეყნად აქცია. 
ამ. არეულობის პერიოდში სა-
ქართველომ, როგორც იქნა, გა-
მოიხსნა გაუბედურებული თავი 
კოლონიური ბნელეთიდან და 
დამოუკიდებელ სახელმწიფოდ 
ჩამოყალიბდა, დაიწყო ერის და 
ქვეყნის კვლავ აღორძინება. 

სამი გაზაფხული ეშმაკე-
ულად აცალეს არსებობა და 
ახალი იდეოლოგიით და პოლი-
ტიკური სისტემით, მეზობელი 
ქვეყნების დამპყრობი, ხატთშემ-
ბილწავი, ეკლესიების დამანგრე-
ველი, უღმრთო, სატანისმიერი 
ლენინი გზავნის ჯარს წითელი 
არმიისას, ქართველი სარდლის 
წინამძღოლობით და მონღოლუ-
რი მიდგომით დაშლის და დაანგ-
რევს ჩვენს სანატრელ ეროვნულ 
დამოუკიდებლობას, რის შემდ-
გომ რამდენიმე ათეული წელი 
სამარცხვინო მარქსისტებად 
გვაქციეს და ეროვნული ნიჭის 
და ზნეობის განადგურებას მიყვ-
ნენ, დახვრიტეს ნიჭიერი ქართ-
ველი მეცნიერნი და ხელოვანნი, 
რითაც ქვეყანა ბნელმა მოიცვა.

დრო თავისას აკეთებს, მად-
ლმა კოსმიურმა ისევ გადმოგვხე-
და. უფლის მეოხებით და უდიდე-
სი, მაღალი ზნეობის პატრიოტნი 
ბატონი ზვიად გამსახურდია და 
სულით წმიდა მერაბ კოსტავას 
წინამძღოლობით კვლავ გვეახლა 
სანატრელი თავისუფლება, უნი-
ჭო რუს პოლიტიკოსთა მეოხე-
ბით დაიშალა წითელი იმპერია, 
მიწა-პლანეტამ თითქოს ამო-
ისუნთქა და ჩვენმა ზეციურმა 
ყვავილმა საამოდ იფეთქა, კიდევ 
ერთხელ ამოისუნთქა ქართველ-
მა ერმა − უძველესმა ქვეყანამ, 
მაგრამ სატანის საათის ისარი 
უკუღმა დატრიალდა, ჩრდილო-
ეთიდან კვლავ დაირაზმა უზ-
ნეობით გაუმაძღარი რუსეთი 
და 2008 წელს ჩვენივე სისხლის 
მდინარეში გვაცურავა. დღეს ნა-
ხევრად ოკუპირებულები სულს 
ვღაფავთ – „რა არის ადამიანი? 
ღმერთის ტრაგედია!" (მორგენშ-
ტეინი).

ქვეყნიერების და აღმსარე-
ბელთა განგებავ, საოცრებავ 
მესამე ათასწლეულის აზროვ-
ნებისთვის მიუკარებავ და საკ-

ვირველებავ, 2008 წელს დამპყრობლივი ჩვენშივე ჩა-
ტარებული გენოციდი – იგივე გეგმა განწყობილებით, 
ამჟამად მსოფლიოს ხალხთა სამწუხაროდ, შეესივნენ 
მშვიდობისმოყვარე უკრაინას, − ნადგურდება ქვეყანა 
და სისხლისგან იცლება, ულამაზესი, დამოუკიდებელი, 

ორმოცდაოთხ მილიონიანი ერი 
მშვენიერი, ნიჭიერი და უკეთილ-
შობილესი მშრომელი ხალხით, არ 
ინდობენ ანგელოზ ბავშვებსაც კი. 

2008 წლის ქართული უძველე-
სი სულის წამგლეჯი და დღევან-
დელ უკრაინელთა  ყოველთა წამ-
ლეკავი ტრაგედია, თითქმის ერთი 
და იგივე ბარბაროსული გეგმის 
და სატანური განწყობილებისაა. 
მიზანი? - შექმნა რუსეთის ახალი 
სისხლიანი იმპერიისა. 

აქვე ჩვენი საამაყო გაზეთის 
სამართლიან გვერდზე გთავა-
ზობთ ჩემ მიერ 2008 წელს ქართუ-
ლი უმძიმესი ისტორიის ამსახველ 
ფერწერულ სურათებს, სადაც 
ტყუპისცალივით მსგავსებაა ქარ-
თულ-უკრაინული ეროვნული ფი-
ზიკურ-სულიერი განადგურებისა. 
„ომიდან გამარჯვებით მობრუნე-
ბულ ჯარს, ძაძებით უნდა შევეგე-
ბოთ" (ლაო ძი).

ოდითგანვე ბოროტების ყვე-
ლა იმპერია შექმნილა თავისუფალ 
ხალხთა დაპყრობებით და მათი 
დამონებით, მერმე, გაუმაძღრო-
ბის მეშვეობით, ხდებოდა სწრაფვა 
მსოფლიოს ბატონობისაკენ, რა-
საც თან სდევდა, სისხლისღვრას-
თან ერთად, უდანაშაულო ერთა 
ფიზიკური სიკვდილიც და გაჩნდა 
პლანეტაზე ზოგიერთთა მხოლოდ 
ისტორიული ხსენება − მკვდარ 
ერებად − გამქრალ ენებად! აი შე-
დეგი ყოველი ჭეშმარიტების წი-
ნააღმდეგ სწრაფვისა. აქ უთუოდ 
ყველაზე დიდი შხამიანი ვარსკვლა-
ვის ძალა – სხივი და უძლიერესი მი-
ზიდულობა მოქმედებს მათზე, რის 
წინაშეც ნებისმიერი აღმსარებლო-
ბა უძლურია, ქვეყნის უბედურე-
ბაა! არ ყოფილა საშველი, ყოველმა 
ეპოქამ, მრავალ სიკეთესთან ერ-
თად პირსისხლიანი აგრესორიც 
უნდა შვას, თურმე...

შესაძლებელია, ამ შემთხვევა-
ში, ქვეყნიერების მარადიულ გარ-
დაუვალობასთან გვქონდეს საქმე, 
ამიტომ, პლანეტა-მიწის სიკეთე 
უნდა გამთლიანდეს და აღიკვე-
თოს მაგდაგვარი უარყოფით თვი-
სებიანი ვარსკვლავთ ქმედებანი 
ჩვენივ სივრცეში. სუსტი ნების-
ყოფის და კაენისმიერ ერთა უზ-
ნეობის შეჩერება მხოლოდ კეთილ 
ხალხთა – ქვეყნების გაერთიანე-
ბას შეუძლია. ასე ხდებოდა ოდით-
განვე და ასეც მოხდება მარადის, 
კეთილ ვარსკვლავთა გაერთიანე-
ბამ უნდა სძლიოს შხამიან პლა-
ნეტათა ზემოქმედებას. ეს უკვე 
პლანეტარულ ძალთა ქმედებაა 
უსასრულო სივრცეში და დროში. 
ჩვენ მუდმივად უნდა ვეძიოთ კე-
თილ სახეთა არსებობა, რადგან 
მათი ზეადამიანური გაერთიანება 
გვიხსნის მხოლოდ.

რეზო ადამია,

ი. შმელიოვი - მწერალი

მარად სამარცხვინო ლაშქრობები
„რუსი 

გულგრილია 

და 

უსამართლო, 

ესაა 

ხალხი, 

რომელიც 

ადამიანურ 

ღირსებას, 

თავისუფალ 

ადამიანს 

და 

თავისუფალ 

აზროვნებას 

არ 

ცნობს!”

ალ. პუშკინი, 
მწერალი 

„რუსი 

ეს 

არის 

ხალხი, 

რომელიც 

ევროპაში 

დაძრწის 

და 

იმას 

ეძებს, 

გართობის 

მიზნით 

თუ 

რა 

გაანადგუროს 

და მოსპოს!”

ფ. დოსტოევსკი,
მწერალი

პროზა

პატიოსანი კაცი

ამირან ჯმუხაძე
− რა იყო, მზია, რას ჩამოგტირის ცხვირ-

პირი, მითხარი, რაზე ხარ მოწყენილი? − შე-
ეკითხა ანზორი თავის მეუღლეს

− როგორ თუ რაზე, ვერ ხვდები ხომ?! −  
უპასუხა უკმაყოფილო ტონით მზიამ.

− ბოლოსდაბოლოს, ამოღერღე, ქალო, 
რისი თქმა გინდა, რა გაწუხებს?

− რა გადარდებს, ნუ გადამრიე, შენმა 
უხასიათობამ თმები გამითეთრა და დამაბე-
რა კაცი ! 

− ოხ, უყურე ამას, კიდევ ხმას იღებს. შე 
კაცო, ჯერ სამოცი წლისაც არ ხარ, გარეგ-
ნულად არც, მაინცდამაინც, ცუდად გამო-
იყურები, ხელიც გერჩის და ფეხიც, ჭკუა-გო-
ნება არ გაკლია, ენერგიაც საკმაოდ გაქვს, 
მაპატიე და, ამხელა კაცი სახლში ზიხარ და 
ბუზებს ითვლი, სინდისი მაინც არ გაწუხებს, 
ჩემს კისერზე ჩამოკიდებული როდემდე უნდა 
იყო? 

− რა ვქნა, მზიას ვენაცვალე, ჩვენ ახლა 
ისეთ განვითარებულ ქვეყანაში ვცხოვრობთ, 
მოინდომებ და მაშინვე არ იშოვნო სამსახუ-
რი, შენც კარგად იცი, ძალიან ბევრი ვირბინე, 
„ვიჩალიჩე”, მაგრამ ჩემი წლოვანების კაცი 
აღარავის აღარ უნდა, − წარმოთქვა უკმაყო-
ფილო ტონით ანზორმა.

− რაღაც კუთხით მართალი ხარ, მაგრამ, 
ეს არ არის გასამართლებელი საბუთი, კიდევ 
უნდა მოინდომო, ეცადო, ხომ ხედავ, როგორ 
გაგვიჭირდა, ხანდახან საჭმლის ფულიც აღარ 
გვაქვს. ყველაფერს აქვს თავისი საზღვარი, 
ასე ყოფნა აღარ შეიძლება, გაიგე, კაცო?! 

− მეტი რაღა ვქნა, სხვანაირად როგორ 
მოვიქცე, ძალიანაც ვცდილობ, მაგრამ არა-
ფერი გამომდის! − გაბრაზებული ტონით წარ-
მოთქვა ანზორმა.

− აბა, რა ვქნათ, ხომ ხედავ რაც მოხდა, 
ორივე შვილი გავათხოვეთ, ჩვენი სიძეები, 
შენც კარგად იცი, მაინცდამაინც შეძლებუ-
ლი ოჯახებიდან არ არიან, მათაც უჭირთ, 
მოკლედ და გასაგებად, სხვა გზა არ გვაქვს, 
რაღაც უნდა მოვახერხოთ, შენ თუ არაფერი 
გამოგდის, მე უნდა დავტრიალდე, გადავწყ-
ვიტე, ჩემი ნათესავები შევაწუხო, მერიდება 
მათი, მაგრამ სხვა გამოსავალს ვერ ვხედავ, 
− დამწუხრებული ტონით წარმოთქვა მზიამ, 
მეუღლეს გადახედა და თავი ჩაღუნა.

ანზორის მეუღლე საკმაოდ ჭკვიანი ქა-
ლია, მას შეუძლია ქმრის ნაკლოვანი მხარე 
შეავსოს, აქვს ნება და სურვილი, რომ თავისი 
პატივმოყვარე სული შთაბეროს და აღანთოს 
იმისთვის, რომ მის ქმარს, ბოლოსდაბოლოს, 
დაეწყო სამსახური, რათა ოჯახი ეხსნა გა-
ჭირვებისგან! 

ცოტა ხნის შემდეგ მზიამ თავი ასწია და 
მეუღლეს მკაცრი ტონით მიმართა: − ხვალვე 
დავურეკავ ემზარს, ბიზნესმენი კა-
ცია და ეგება რაღაც მოგიხერხოს.

− კარგი ბატონო, როგორც შენ 
იტყვი, ისე მოვიქცევი, რაც არის, 
ეგ არის, ხომ იცი, ამდენი ხნის 
ცოლ-ქმარი ვართ, კარგად იცი, 
რასაც წარმოვადგენ, პატიოსანი 
კაცი ვარ და ახლანდელ დროში 
ჩემნაირი ადამიანი არავის უნდა, 
უფრო სწორად, არავის სჭირდე-
ბა, მგლების ხროვაში ცხვარი რას 
გააწყობს!

− კარგი,  კაცო, შენი ფილო-
სოფია ვის რად უნდა, გავწყდი წელში ქალი, 
მეტი აღარ შემიძლია, კაციც მე ვარ სახლში 
და ქალიც, ამაზე ხომ უნდა დაფიქრდე, კაცო. 
მოკლედ, ხვალისთვის გაემზადე. ემზარი, მე 
მგონი, უარს არ გვეტყვის. ისიც ვიცი, რომ 
შენ მიმართ კეთილგანწყობილია. 

− კარგი, გენაცვალე, გემორჩილები! − 
წარმოთქვა ანზორმა, ტახტიდან წამოდგა და 
განერვიულებულმა გასწია თავისი ოთახის-
კენ. კარი გამოაღო, სკამზე ჩამოჯდა და თავი 
ჩაღუნა. საფიქრალი ბევრი ჰქონდა, გულს 
უკლავდა ის, რომ მეუღლეს ვერაფრით ეხმა-
რებოდა, ერიდებოდა, რცხვენოდა მისი, ვე-
რაფერს რომ ვერ ახერხებდა. ეს სულ მთლად 
აგიჟებდა. მთელი ღამე მოუსვენრად იყო, ხან 
ჩაეძინებოდა, ცოტა ხანში გაეღვიძებოდა. 
მოკლედ, ბევრი იწვალა და, როგორც იქნა, 
ჩაეძინა კიდეც.

მეორე დღეს ანზორი უკვე ემზარის „ოფი-
სის” შესასვლელ კართან იდგა და ბოლთას 
სცემდა. ნერვიულობისგან გული აუჩქარდა, 
ჯიბიდან სიგარეტის ღერი ამოიღო და გა-
აბოლა. როცა ცოტა დაწყნარდა, მობილური 
ტელეფონი მოიმარჯვა და ემზარს დაურეკა. 
მანაც უპასუხა და უთხრა, რომ მასთან ასუ-
ლიყო კაბინეტში. ოთახის კარს როცა მიუახ-
ლოვდა, ხელები აუკანკალდა, ცოტა შეის-
ვენა, დააკაკუნა და ფრთხილად გამოაღო 
კარი. მოზრდილ კაბინეტში, მოგრძო მაგიდის 
ბოლოს, იჯდა ემზარი, რომელიც მობილური 
ტელეფონით ლაპარაკობდა, ანზორი როცა 
დაინახა, ხელით მიუთითა, სკამზე ჩამოჯექი-
თო. ანზორიც დაემორჩილა.

ცოტა ხანში ემზარი მორჩა ლაპარაკს, წა-
მოდგა, ანზორს მიუახლოვდა, ხელი ჩამოარ-
თვა, ერთმანეთი მოიკითხეს და მაშინვე საქ-
მეზე გადავიდნენ. 

− აბა,  ჩემო ანზორ ბატონო, სამსახურის 
დაწყება გინდა ხომ?!

− ეხ, ჩემო ემზარ, რა ვქნა, შენი მამიდაშ-
ვილი არ მასვენებს, ჯერ კიდევ ახალგაზრდა 
ხარო და სადმე იმუშავეო, თორემ, არ ვიცი 

რას ვიზამო?! 
− მერე აქამდე სად იყავით! აქ არა ვარ? 

რა შორეულები ჩვენა ვართ, სამუშაო ადგილს 
მოგიძებნი, ხელფასიც კარგი გექნება, მაგ-
რამ, ერთი რამის მეშინია! 

− მაინც რისი, თუ დასამალი არ არის, - ჩა-
ეკითხა ანზორი.

− რისი და, ხომ იცი, სამშენებლო კომპა-
ნიაში როგორი ხალხი მუშაობს, მშრომელე-
ბი არიან, ფულის კეთებაც უყვართ და მეც 
კარგ პატივს მცემენ. აბა, რა ვქნათ ბატონო 
ანზორ, ცხოვრების დინებას უნდა აჰყვე, თო-
რემ დაიღუპები. აი, შენ კი, ვიცი, რომ ძალიან 
პატიოსანი კაცი ხარ და ეს თვისება უკვე სა-
საცილოდ ჩანს, არ გეწყინოს, ამას რომ გეუბ-
ნები, ძალიან ახლობელი ხარ და ამიტომაც 
გიბედავ ამის თქმას. თანაც, ხომ იცი, სადაც 

ფული კეთდება, იქ ციხის კარიც ჩანს, ასე 
რომ, ჩემო ანზორ, თუ აქაურ წესებს დაემორ-
ჩილები, ხომ კარგი, მაშინ ხვალვე დაიწყებ 
მუშაობას, მაგრამ, შენ რომ რამე დაგემარ-
თოს და რამეში შეცდე, ჩემთვის ხელსაყრელი 
არ იქნება. მოკლედ, დაფიქრდი და პასუხი 
მითხარი, − წარმოთქვა ემზარმა და ანზორს 
გამომწვევად მიაჩერდა. 

− აბა, რაღა უნდა გითხრა, ამ ასაკში ცი-
ხეში რომ ჩავჯდე, ნამდვილად არ მინდა. მე 
წყნარი და მშვიდი სამსახური მაწყობს, შენი 
თქმისა არ იყოს, პატიოსანი კაცი ვარ და კარ-
გი საქმისთვის ვერ გამოვდგები, ჩემი გარ-
დაქმნა ვეღარ მოხერხდება!

− მოკლედ, ბატონო ანზორ, კიდევ დაფიქ-
რდით, შენი აქ მუშაობის დაწყება ჩემთვის 
პრობლემა არ არის, მაგრამ შენი გაწირვაც 
არ მინდა, წაბრძანდით სახლში, თქვენს მეუღ-
ლეს დაელაპარაკე, აწონ-დაწონეთ ყველაფე-
რი და მერე დამირეკეთ...

ანზორმა, ეს რომ მოისმინა, მაშინვე წა-
მოდგა, ემზარს თვალი თვალში გაუყარა და 
წყნარი ტონით მიმართა: − კარგი კაცი ხარ, 
რომ ყველაფერი პირდაპირ მითხარი, ხომ ვი-
ცით, რა ცხოვრებაცაა, ამ დროში ყველაფერი 
მოსალოდნელია!

− ასეა, ჩემო ანზორ, რას ვიზამთ, დრო 
და ვითარება იცვლება. სამწუხაროდ, დღეს 
პატიოსნებამ უკანა პლანზე გადაინაცვლა, ის 
უკვე მოთხოვნადი თვისება აღარ არის!

− კარგით, ბატონო ემზარ, ჩემს მეუღლეს 
მოველაპარაკები და პასუხს შეგატყობინებთ. 
წარმოთქვა თუ არა ეს წინადადება, ანზორი 
წამოდგა, ემზარის ხელი ჩამოართვა და კაბი-
ნეტიდან გამოვიდა.

როცა ქუჩაში გავიდა, სუფთა ჰაერი ჩა-
ისუნთქა, ლურჯ ცას ახედა და ასეთ მდგო-
მარეობაში კარგახანს უძრავად იდგა, მერე 
ცოტა ხანში მხრები აიჩეჩა, ტუჩები ააცმაცუ-
ნა და სახლისკენ გაემართა.

სახლში როცა მივიდა, მეუღლეს აუხსნა 
რაც ანზორმა უთხრა, მაგრამ მზიამ უკმაყო-

ფილება გამოხატა და გაბრაზებულმა წარ-
მოთქვა: − ასეც ვიცოდი! − შემდეგ ქმარს საყ-
ვედურები არ მოაკლო და აუხსნა, რომ მისი 
პატიოსნება უკვე ნერვებს უშლიდა. 

მეორე დღეს მზიამ კვლავ თავის ნათე-
სავს, გივის, დაურეკა და მასაც ყველაფერი 
აუხსნა, თუ რა გაჭირვებაში იყო მისი ოჯახი 
და ისიც დაითანხმა, რომ მისი მეუღლე, დღის 
მეორე ნახევარში, მასთან მივიდოდა. ანზორ-
საც, მეტი რა გზა ჰქონდა, დაეთანხმა. დაახ-
ლოებით ოთხი საათისთვის ის უკვე გივის 
კაბინეტთან იყო. პირჯვარი გადაიწერა და 
ოთახში შევიდა. 

გივიმაც კარგად მიიღო. ესეც სამშენებ-
ლო კომპანია აღმოჩნდა, აქაც იგივე ლექცია 
წაუკითხეს და, ბოლოსდაბოლოს, აგრძნობი-
ნეს, რომ აქ მისი ადგილი არ იყო. მოკლედ, 

აქაც შემაფერხებელი ფაქტორი პატიოსნება 
აღმოჩნდა. ანზორი გაცოფებული დაბრუნდა 
სახლში, კარი შეაღო თუ არა, თავის ოთახის-
კენ გაემართა, მაშინვე ტახტზე ჩამოჯდა და 
ჩაილაპარაკა:  

− გაგიჟდება კაცი, რა ცხოვრება მოვიდა 
ასეთი! ხედავ, ყველა პატიოსან კაცად მიგიჩ-
ნევს და ეს იმის მაგივრად, რომ სასახელო 
იყოს და სიამოვნებას გვრიდეს მათ, პირიქი-
თაა, შინაგანი პატიოსნება დამცირებას და 
შეურაცხყოფას იწვევს ადამიანებში და, რო-
გორ გინდა, ეს ყველაფერი აიტანო, გინდა 
აშკარად გაბედო და თქვა, რომ შენი პატიოს-
ნების და თავისუფლების მომხრე ხარ, მაგრამ 
ისე გამოდის, ამ სახლში ნდობა რომ მოიპო-
ვო, შენც უნდა იმამაძაღლო, მათ უნდა აჰყვე, 
უნდა გაუღიმო, თუ გინდა, რომ შენი ცხოვრე-
ბა აიწყო და ოჯახი შეინახო. მწარედ ჩაილაპა-
რაკა, ტახტიდან წამოდგა და ოთახიდან გავი-
და. სამზარეულოდან მეუღლის ხმა შემოესმა 
და იქითკენ გაემართა. როცა მიუახლოვდა, 
მაშინვე მიახალა: − ქალო, ადამიანი არა ხარ, 
რას გადამეკიდე, რას მაგზავნი ამ ყაჩაღებ-
თან. ყველა მეუბნება, სუფთა კაცი ხარ და ამ 
გარემოში ვერ იმუშავებო. რა ცხოვრება დად-
გა, კაცო! პატიოსანი კაცი არავის აღარ უნდა. 
ვაი, ჩვენო უბედურო ქვეყანავ, ამას რას მო-
ვესწარი, აღარ ღირს ცხოვრება, მორჩა, დამ-
თავრდა ყველაფერი, აწი აღარ შემაწუხო! 

ამის გაგონებაზე მეუღლე სულ გადაირია, 
სალანძღავი სიტყვები არ დაიშურა მისთვის, 
მოკლედ აუხსნა, რომ ასე ცხოვრება აღარ 
შეიძლებოდა. ურჩია, რომ ოჯახის გადასარ-
ჩენად ყველაფერი გაეკეთებინა. 

ამის გაგონებაზე ანზორმა თავი დახარა 
და დიდხანს ხმა აღარ ამოუღია.  მეუღლემ 
კი ამ პასუხით ისარგებლა და კვლავ მკაცრი 
ტონით მიმართა:

− არ მინდოდა ამის თქმა, მაგრამ შვილე-
ბიც და სიძეებიც დაგცინიან, უბრალოდ, შენი 
განაწყენება არ უნდათ და ამიტომაც თავს 
იკავებენ! 

− მერე რა, დამცინონ, რაც უნდათ ის უქ-
ნიათ, მე ჩემი პრინციპები მაქვს და ამას არას-
დროს ვუღალატებ, თუ ასეთი მაგრები არიან, 
თვითონ დატრიალდნენ და მიხედონ თავიანთ 
ოჯახებს! − ნაწყენი ტონით წარმოთქვა ან-
ზორმა და ხელი ჩაიქნია.

− ხო, კარგი, დაწყნარდი, დამშვიდდი, ერ-
თხელაც ვცადოთ, ახლა ჩემს დეიდაშვილს, 
ვანოს დავურეკავ, მისი ძმაკაცი სამმართ-
ველოს უფროსია და ეგება რაღაცა გაგიხერ-
ხოს.

− ზურამ?  − იკითხა ანზორმა.
− ხო! ხომ იცი, ანზორ, ნათქვამია, ღმერ-

თი სამობითააო! 
ანზორმა, ამის გაგონებაზე, თავი ჩაღუნა 

და ცოტა დამშვიდებულმა წარმოთქვა:
− მეტი რაღა გზა მაქვს, ესეც ვცადოთ! −  

წინადადება რომ დაამთავრა, შემოტრიალდა 
და გეზი თავისი ოთახისკენ აიღო, კარი გამო-
აღო და მაშინვე ტახტზე წამოწვა და ფიქრებს 
მიეცა. ვერ გაერკვია, რა ხდებოდა მის გარშე-
მო. ადრე თუ პატიოსან კაცს ეძებდნენ, რომ 
სამსახურში აეყვანათ და დაესაქმებინათ, 
ახლა, პირიქით ხდება ყველაფერი, მას წინას-
წარ ეგონა და დარწმუნებული იყო, გივისთან 
რომ მივიდოდა, სამსახური გარანტირებული 
ექნებოდა და გულსავსე, დამშვიდებული წარ-
სდგებოდა მეუღლის წინაშე, მაგრამ კვლავ 
ფიასკოს განიცდიდა. კვლავ დაღვრემილი და 
შერცხვენილი გამოჩნდა მის თვალში, არადა, 
ბოლოსდაბოლოს, რაღაც ხომ უნდა გაეკეთე-
ბინა, ხელების ჩამოშვება არ ივარგებდა, არა 
და გულის სიღრმეში მეუღლეც ეცოდებოდა 
და შვილებიც, მაგრამ, ყველაზე უფრო, თავის 
უუნარობას განიცდიდა, სადამდე უნდა ყოფი-
ლიყო ცოლის ხარჯზე, როგორ უნდოდა, რომ 
შვილიშვილები საჩუქრებით გაეხარებინა, 
შვილებსაც დახმარებოდა, მაგრამ ამას ვერ 
ახერხებდა და გული უკვდებოდა, ამიტომაც 
გადაწყვიტა მიეფურთხებინა ყველაფრისთ-
ვის და, როცა ვანოს ძმა კაცს ზურას შეხვდე-
ბოდა, პირდაპირ მიახლიდა − პატიოსანი კაცი 
კი ვარ, მაგრამ ყველაფერზეც ვარ წამსვლე-
ლი, − ფულსაც მოტეხდა, ყველანაირ სისა-
ძაგლესაც ჩაიდენდა, ოღონდაც კი სამსახური 
დაეწყო. როცა ეს გაიფიქრა, ცოტა შვება იგ-
რძნო, მოეშვა, მაშინვე ტანსაცმელი გაიხადა 
და ლოგინში ჩაწვა. ფიქრებში გართულს, რო-
გორც იქნა, ჩაეძინა.

მეორე დღეს უკვე ცოლსაც კი არ დალა-
პარაკებია, საწოლიდან მაშინვე წამოდგა, 
სამზარეულოში გავიდა, ყავა დალია და ვანოს 
მეგობართან გასწია.

კაბინეტში შევიდა, იქ საკმაოდ ცხელოდა. 
ზურა წამოდგა და კონდიციონერი ჩართო, 
შემდეგ კი ანზორს მიუახლოვდა და წყნარად 
მიმართა: 

− ბატონო ანზორ, მე უკვე საქმის კურსში 
ვარ, გუშინ ვანომ დამირეკა და თქვენ შესა-

ხებ ყველაფერი მითხრა, ვიცი, რომ 
ალალი და პატიოსანი კაცი ბრძან-
დებით და ვეცდები კარგი ადგილი 
შემოგთავაზოთ! 

− ძალიან კარგი, ბატონო 
ზურა, ამას თუ იზამთ ჩემს ბედს 
ძაღლიც არ დაყეფს! მეც დავის-
ვენებ და ჩემი მეუღლეც და, რაც 
მთავარია, დამცირებულად აღარ 
ვიგრძნობ თავს!

− ვიცი,  ბატონო ანზორ, თქვე-
ნი ოჯახის გასაჭირი და ამიტომაც 
ადგილს შემოგთავაზებთ, სადაც 

კარგი ხელფასი გექნებათ, მაგრამ დილემის 
წინაშე ვარ, გაართმევთ კი სამსახურეობრივ 
მოვალეობას თავს!

ამის გაგონებაზე ანზორს ოფლმა დაასხა 
და რამდენიმე ხანს ხმაც ვერ ამოიღო, შემდეგ 
კი ძალა მოიკრიბა და პირდაპირ მიუგო ზუ-
რას: 

− უკვე ბევრი ვიფიქრე და, ჩემო ბატონო, 
ყველაფერზე წამსვლელი ვარ, დამცირებული 
კაცის ამპლუაში ყოფნას ყველაფერი ჯობია, 
ასე რომ, დავთანხმდები, ბევრი რომ აღარ ვი-
ლაპარაკო, ერთხელ ცხოვრობს ადამიანი!

− ამას რატომ ამბობთ, თქვენ რა იცით 
ჩვენი სამსახურის სპეციფიკა?

− ძალიან კარგად ვიცი, სადაც ვიყავი 
ყველგან უარით გამისტუმრეს, მითხრეს: 
„ჩალიჩა” კაცი გვინდაო და ამიტომაც პირ-
დაპირ გეუბნებით, მე ყველაფერს მოვახერ-
ხებ, შეუძლებელს შევძლებ, ნემსის ყუნწში 
გავძვრები, მეც კარგად ვიგრძნობ თავს და 
თქვენც! − წარმოთქვა ანზორმა და ზურას გა-
მომწვევად მიაჩერდა. 

ამის გაგონებაზე ზურამ თავი დახარა, 
თმაზე გადაისვა ხელი და ანზორს წყნარი ტო-
ნით მიმართა: − ნაღდად ვერ გავიგე, ბატონო 
ანზორ, მე ამიხსნეს და მითხრეს თქვენზე 
ძალიან პატიოსანი კაციაო და ახლა რასაც 
ვუყურებ, ვხვდები, რომ თქვენ ფულის მოყ-
ვარული ადამიანი ბრძანებულხართ, ასეთი 
ადამიანი კი ჩემთვის არ არის ხელსაყრელი.

ამ სიტყვების მოსმენის შემდეგ ანზორს 
უნდოდა რაღაც ეთქვა ზურასთვის, თანდა-
თან დაუძლეველი სურვილი, რომ რაღაც 
ეპასუხა, ყელში თანდათან ებჯინებოდა, 
ერთი ფიქრი ელვის სისწრაფით ცვლიდა 
მეორეს, ანზორი ცდილობდა ოსტატურად 
დაეტოვებინა ეს ოთახი, რადგან მას ნერ-
ვიული წრიალი აუტყდა, ცოტა ხანში ძლივს 
წამოდგა სკამიდან, ზურასკენ არც გაუხე-
დავს, ისე გავიდა ოთახიდან და კარი მიაჯა-
ხუნა...

ვტოვებ ეგვიპტეს, ტყვეობას და გესემის მიწას,
სინაის მთამდე მივიტანე ტანჯული სული,
დღეიდან მოსეს მოწოდებულ ათ მცნებას ვიცავ, 
რომ გამიფანტოს თვალს მომდგარი 
   უდაბნოს რული.

აჯანყდა სული ისრაელთა!..  ეული გზირი 
გადმოველ საზღვარს ქანაანის, გადარეული,
დამათმენინე ტკივილები უდაბნოს მწირის, 
დამათმენინე ტკივილები სულის, სხეულის.

გთხოვ,
გამიმრთელე  რწმენის ბზარი,  რწმენის ტაძარი,
არ დამიწყევლო აარონის ცოდვილი ხელი... 
გთხოვ,
 გაანელე ებრაელთა სულის ხანძარი,
კულტების მსხვრევას დააყენე რამე საშველი!

დღემდე ებრაულ დიასპორას გონებით დააქვს 
გესემის მიწას მიცემული უტეხი ფიცი!..
რჯულის კიდობანს-თორას ვიღებ, 
  სათუთად დამაქვს, 
ხუთწიგნეულის ყველა წიგნის სიწმინდე ვიცი.

ვიცავ ტარიაგს, −  ებრაელთა რწმენის 
   მოძღვრებას, 
ვიღებ კინოტას, − გლოვისა და გოდების 
   ფსალმუნს, 
დავიცავ მარხვას, დავივიწყებ სტომაქის 
   ძღებას, 
როს სასოებით გადავფურცლავ სიბრძნის 
  წიგნს, − თალმუდს.

მხიბლავს ბიბლია დრამატული კოლიზიებით... 
ნეტარ ვარ ღამეს, პასექის დღეს სიდერის 
   კითხვით... 
ვთვლი ფოლიანტებს თალმუდიდან... 
   მოიძიების, 
ვრჩები იაჰვეს სამსხვერპლოზე მომავლის 
   ფიქრით...

გადამირჩინე „ეცხაიმი” −  ხე სიცოცხლისა,  
არ შემიწყვიტო შტო წამებულ ებრაულ ტომის!
შტო აშერის, შტო იუდას, შტო სიმონისა.. 
შეგთხოვ, იაჰვე: შენ გვაშორე დღეები გლოვის!

ოი, რობოამ!.. ბრძენი მამის უგნურო შვილო, 
არ შეისმინე შენ სამეას რჩევა-მუდარა...
სხვამ შეითვისა სოლომონის სიკეთე, სიბრძნე,  
შენ  თვალზე ლიბრად გადაგეკრა შავი სუდარა.

და ოქროს ხანა ებრაელთა, დასრულდა ამით, 
ძლევა შეცვალა უძლურებამ და სინანულმა,
შავმა ღრუბელმა გადასუდრა სამეფო ღამით, 
დატოვა ხალხი ფუფუნებამ და... სინანულმა.

P.S.
ისტორიის ქარიშხალში დავიკარგე... 
მიპოვე და ტკივილები დამიამე,
სხვაგან მარილს თუ მაყრიდნენ ნატყვიარზე, 
შენ ყოველთვის სალბს მადებდი სატკივარზე.

ო, რამდენჯერ ბეწვის ხიდზე  გავიარე!.. 
მამხნევებდი, გვერდი კი არ ამიარე...
სიყვარული გულში ისრად გავიტარე!.. 
გამიჭირდა?!.. ჭირშიც ძმურად გამიტანე!

შენგან ქმნილი სიკეთე ვერ დავითვალე... 
სამარეშიც  შენი  მიწა  ჩავიტანე.

ძმობის ხიდი

ნაბუქოდონოსორი − ისტორია ჩემი, 
მას რომ არ განედევნა ებრაული თემი...
ლამის ქება შევწირო ნაბუქოდონოსორს,
ვინც ტკივილად სინას მთის უდაბნოში 
   მოთოვს.

იერუსალიმის მზე ჩაესვენა მაშინ...
ვერა, ვეღარ გაჭენდა უდაბნოში რაში.
წმინდა ნინოც პირველად სინაგოგას შედის,
გაქრისტიანებაა საჩუქარი ბედის!..

ან ელიოზ მცხეთელი თბილისს შევიდოდა?!..
უფლის კვართის სიწმინდე რწმენას 
   შენივთოდა.
ქალურ რწმენის სიწმინდედ სიდონია იქცა,
როს მართლმადიდებლობა რწმენად გადაიქცა.

მარკო პოლოს თვალს მოხვდა ებრაული თემი,
იყო თბილისს მარები, მისი ღამის მთევი...
როს იოსებ თბილელი „სამოთხის წიგნს” წერდა,
ავალიშვილებისას სულ სხვა გადაწერდა...

ლაილაშის ბიბლიაც „წმინდა წიგნთან’’  ერთად
სასწაულის ძალას ხომ ვეღარ შეიძენდა?!..
სინაგოგა აკურთხეს რელიგიურ ცენტრად,
როცა „ჰურთა ბაგინთან” ხალხი ბოლთას 
   ცემდა.

ვერც ჰალევი კუკია ვერ შეძლებდა კვლევას,
„ხუთწიგნეულ თორაზე” ამდენ გამოკვლევას.
რკინის ფარდას გაკვეთდა 
  ქართველ-ებრაელი?!
გაეროს რომ სურვილებს სწერდა მთელი ერი...

მოსეს რჯულის ქართველი ჩვენთან ერთად 
   წირავს,
ხოდა, ასეთ ძმობის ხიდს,  ღმერთი არ 
   გასწირავს!!!
                                                    

ოცდაექვსი საუკუნე

ოცდაექვსი საუკუნე ერთი გზები გვქონდა,
ერთი მიწა, ერთი წყალი, ერთი ქარი ქროდა.
ოცდაექვსი საუკუნე ერთი გვქონდა ენა,
სიყვარულის, დიდი ძმობის გვქონდა 
   გადარბენა.

ოცდაექვსი საუკუნე ერთი გვქონდა განცდა,
ხოდა, არცერთი ისარი სამიზნეს არ ასცდა!.
ოცდაექვსი საუკუნე სულ ერთ თარგზე 
   ვჭრიდით.
არასოდეს დაგვიცლია ერთმანეთზე მჭიდი...

დღემდე ერთად გავიტანეთ სიყვარულის  
   ლელო,
მიყვარდი და მეყვარები, ძმაო საყვარელო!!!
                                                  

 ვუძღვნი ბ-ნ პაატა 
იოსებაშვილს

ქართულ-ებრაულ ცის კაბადონს ნათელი ადგას,
დე, გაუმარჯოს,  ვინც პირველი ბიჯი გადადგა!..

ესაა კაცი, მეგობრობის გზებით მავალი,
არ დაივიწყა ბილიკები ერთად ნავალი...

კაცმა, რომელმაც სიყვარულის დაგვიგო მახე,
ჩემო მკითხველო, ეს სიტყვები გულს შეინახე.
კაცი, რომელმაც შექნა  ძმობის აპოლოგეტი,
და არ დასხმია ბილიკებზე თავბრუ, 
   ან რეტი.

მეგობრობაა გზა და ხიდი  ერთად სავალი,
მასში  იპოვა  მიზანი და ... გამოსავალი.
ადამიანი,  ვინც აქცია ფიქრი კეთებად...
ეს გაიხადა ყოფის კრედოდ, სულისკვეთებად!

ადამიანი, ვისი ფიქრიც ორი ერია,
კაცი, რომელსაც ისტორია არ აერია...
ის არ ივიწყებს  ორი ქვეყნის ორ ისტორიას,
კაცი, რომელიც ამ განვლილი წლების ტოლია.

კაცი, რომელმაც სიყვარული აქცია ხიდად
და ორი ერის მეგობრობას გზად შეეხიდა!..
იქცა ამ ხიდის ავტორად და იმედის ბურჯად,
და ამ საქმეში წუთიც კი არ დაკარგა ფუჭად.

ჩუმათ, ნელი-ნელ გააღვივა ძმობის ქარტია
და სიყვარული შემოგვაცვა ყველას მანტიად.
გადასწვდა დროს და უსასრულო მერიდიანებს,
და ამ ხალხების ურყევ ძმობას აიდიალებს!..

ბედის ბორბალი დღესაც ერთი რიტმით 
   ტრიალებს.
იქ, სადაც ძმობად ორი ქვეყნის დროშა 
   ფრიალებს!
ვინ გაიფიქრებს მისი საქმე დააკაბალოს?!..
როგორც იტყვიან ისრაელში: 
   „იშ იმ კაბალოთ.”

ტრაპიზონში 
ტრაპიზონში საქართველოს სუნი მეცა,  
სუნი მიწის, უძველესი ქართულ მიწის,
და ტკივილი ერთიანად ამეშალა,
ისე, როგორც ნოსტალგიამ,  ტანჯვა იცის...

ახლა მოლას მოძახილი მესმის ყურში  
და ძარღვებში ცხელი სისხლი მეყინება!
ამიკივლდა საქართველო მსხვერპლი გესლის, 
დავსებული თვალი კვლავ ამეხილება.

თურმე, დიდხანს, რვა საუკუნე მეძინა,
ცხელი გული ვერაფრით ვერ განმიგმირეს,
მტერს რჩებოდა ქართული ცა, ჩვენი მიწა, 
დროშა მაინც გამოჰქონდათ ქართველ გმირებს.

ქართულ მიწის მოძახილი ამედევნა 
და ნიავი შავი ზღვის სუნს მომანატრებს...
ტრაპიზონში გაყიდული კოლხი მტკივა, 
ცოდვის ლაქად რომ მოჰყვება მოღალატეთ.

რწმენას ხლეჩდა ყურანი და ყიზილბაში,
მავიწყებდა ქათული ცის, მიწის სურნელს,
თუმცა „გურჯი” ხსოვნიდან ვერ ამოშალა!.. 
„ლაზი თურქად ქცეულაო”, სჯერა სულელს.

ცისფერ თვალთა ჟრუანტელი მივლის სულში 
და ლაზეთი კანზე ხორკლად ამეშალა,
„ვოოი  ნანა”  მიმეგზურებს  გარდასულში 
და  წარსული წიგნივით გადამეშალა...

მძიმე ხსოვნას თრიაქივით ბანგი მაწევს, 
ვერ ვიცანი ახლანდელი რიზე, ხოფა,
შემომცქერის  საქართველო  ბედნაცვალი, 
სადაცაა  გული  ორად  გაიყოფა!

ფიქრით ძველი ტრაპიზინი მოვიარე, 
დავიტირე დაკარგული საქართველო,
მუდამ ცოტა ვიყავით და მგლოვიარე,
ხოდა, ვეღარ გავიტანეთ მტერთან ლელო.

მენატრება  საქართველო ერთიანი,  
მენატრება: ტაო,  ოშკი,  ლამისყანა...
რა ყოფილა სიყვარული ძარღვიანი 
და ტკივილი, ამ მიწას რომ მომიყვანა?!

როცა შენი თვისტომის ხმას  გაიგონებ,  
შენი გენის აკივლება რა ყოფილა!..
როცა ძარღვებს სისხლის ტალღა ააფეთქებს,
როცა ჩვენი ბედიც ასე გაყოფილა.

როცა ძალა ბატონობს და აღმართსა ხნავს, 
როცა სულიც უმოწყალოდ დაგიკბინეს,
შენს მიწაზე როცა სტუმრის სტატუსით ხარ, 
მითხარ, სული ბოლო ხმაზე არ იკივლებს?!

მოვდივარ და ლაზეთის ცა მომაცილებს,
ცას გაკრული სევდიანი ღრუბლის ფთილა,
ფეხი მრჩება და ბედთანაც ვერ დავზავდი,  
ტკივილებმა ბატონებად გამომფინა...

ტრაპიზონში საქართველოს სუნი ამყვა,
სუნი მიწის, სუნი ზღვის და სუნი ზეცის,
მე თამარის „ოქროს ხანა”  მომენატრა 
და  სისხლმდენი ჭრილობები ახლაც მეწვვის
                                                                           

მოწამეთა

ფერთა ნაზი სიჭრელე უხო სურათს ხატავს, 
შემოდგომის ფერები გულისგულში ატანს...
ჭიაფერი თვალს მიკრავს წყალწითელას მიღმა,
მისი ვიწრო ხეობა  წამით  შეინიღბა...

ძალუმ უნდა შეიგრძნო შემოდგომის შარმი,
მეწამული  პალიტრა  მზისგან  დანაქარგი.
მოწამეთას წარსული ჩუმათ მითვალთვალებს,
შემოდგომის თბილი მზე დამიკოცნის თვალებს.

გახსენება წარსულის, ახლაც სულს მიხუთავს,
სულის კივილს,  ვაი  რომ  არაფერი ფუთავს!..
ვხედავ ნეშტის ლუსკუმას  ძუ ლომების 
   ფერხთით,
მოწამებრივ  აღსასრულს  ამსუბუქებს  
   ღმერთი.

დავით-კონსტანტინეს სულს შევავედრებ 
   უფალს,
განცდა  ტკივილიანი  სუნთქვას  შემიხუთავს...
გულს მიკუმშავს წმინდანთა დაშრეტილი მზერა,
მოწამეთას წარსულმა გული გადასერა!..
ძმათა წყვილი აჩრდილი ლამის გზებზე 
   გაწვეს,
თითქოს  გულზე დავითის  საფლავის  
   ქვა მაწევს...

დანაბარებს ვიხსენებ უჩვეულოს, თამამს,
მის სიწმინდეს ეშმაკი აწი ვერ გათვალავს.
„გულზე ფეხი დამადგით და სიკეთე ჰყავით!..”
რა სიტყვები  აჩუქე  საქართველოს,  დავით?!!

ქართველთა და ებრაელთა 
26 საუკუნოვან ძმობას მსოფ-

ლიოში პრეცენდენტი არ აქვს, 
ის უნიკალურია!.. მასში მთავარი 
ადამიანური ურთიერთობებია, 
რაც ხშირად ექსტრემალურ პი-
რობებში იკვეთება. მიუხედავად 
ისტორიული ქარტეხილებისა, ეს 
ფენომენი შენარჩუნდა და გაძ-
ლიერდა. ეს ფაქტი მუდამ ზრდი-
და ჩემს ცხოველ ინტერესს, 
ჩავძიებოდი ებრაელი ხალხის 
გნოსეოლოგიურ ფესვებს, უკეთ 
შემესწავლა ამ ხალხის მძიმე ის-
ტორია...

„ადამიანი ყოველთვის ყველა-
ზე საინტერესო მოვლენა იყო და 
იქნება ადამიანისათვის”... ეს ბე-

ლინსკის სიტყვებია, რასაც სრუ-
ლად ვიზიარებ, რადგან სწორედ 
ადამიანია უნიკუმი, თავისი არ-
სით, ინდივიდუალობით, ფიქრით, 
მიზნებით.  ცნობილი ფაქტია, ნა-
ბუქოდონოსორის მიერ ებრაელ-
თა განდევნა  გესემის მიწიდან... 
ტანჯული, 40-წლიანი ხეტიალი 
უდაბნოში... და ლამის მადლობა 
შევწირო ამ ბარბაროსს!.. ჩვენი 
ძმობა ხომ ისე არ იქნებოდა.

ჯერ კიდევ ჩემი სტუდენ-
ტობის წლებში დაიწყო სვლა 
ებრაელმა ერმა „აღთქმულ ქვე-
ყანას”. ჩემი ორი კურსელიც 
გავაცილე, ქართული მიწა ჯი-

ბით რომ წაიღეს თან... ფიქრი 
არასდროს მტოვებდა ჩვენ ორ 
ერს შორის არსებულ ძმობაზე 
და მალე ის ლექსებიც დაიბადა, 
რამაც ებრაელი ხალხის საამაყო 
შვილის, ნანა დავარის სახელო-
ბის პირველი პრემია მომიტანა!.. 
ესაა დიდი ინსპირაცია ჩემთვის, 
გავყვე „მეგობრობის მერიდი-
ანებს” და „სიყვარულის ცეცხ-
ლი” კიდევ უფრო გავაღვივო ამ 
ორ ერს შორის... და  ამაში დიდი 
როლი ბ-ნ პაატა იოსებაშვილს  
მიუძღვის, − მის დამფუძვნებელს 
და სულისჩამდგმელს, მის გუნდ-
თან ერთად. ასევე ჟურნალ „მე-

გობრობის მერიდიანებს”, სადაც 
დაიბეჭდება ჩემი ებრაული ლექ-
სების სერია... ჩემს აღმოჩენას 
ვუმადლი ბ-ნ პაატას, რომელმაც 
ჩემი ერთი ლექსის გაცნობისას 
აღფრთოვანება ვერ დამალა და 
მომწერა: „ჩემო ნიჭიერო, აქამდე 
სად იყავი ამხელა პოეტი, რად არ 
ვიცოდიო....”   მალე კონკურსიც 
გამოცხადდა ამ თემატიკაზე, 
რამაც გამარჯვება მომიტანა 
მოუსყიდავი ჟიურის წყალობით 
და... „სამართალმა პური ჭამა!”. 
დაჯილდოება მწერლის სახლში 
შედგა, გთავაზობთ ჩემს  საკონ-
კურსო ლექსებს:

კვლავ ანჩისხატის, 

წლებია, რაც შალვა ამირანაშვილის სახე-
ლობის ხელოვნების მუზეუმიდან ანჩისხატის 
გატანის საკითხი იპყრობს ფართო საზოგადო-
ების ყურადღებას. ამ საკითხმა განსაკუთრე-
ბული აქტუალობა შეიძინა მას შემდეგ, რაც, 
2021 წლის ივლისის თვეში, გაჩნდა პატრიარქის, 
ხოლო ოქტომბერში − მისი მოსაყდრის წერილე-
ბი პრემიერ-მინისტრისა და კულტურის მინისტ-
რის სახელზე, ანჩისხატის მუზეუმიდან ეკლე-
სიაში გადაბრძანების თაობაზე, რამაც საზო-
გადოებაში ვნებათაღელვა და აზრთა ჭიდილი 
გაამძაფრა. ამ ჭიდილში, ერთ ნაწილს, როგორც 
ყოველთვის, სურს ეს წერილები პირადი ზრახ-
ვებისა და ინტერესების სასარგებლოდ გამოიყე-
ნოს, რის ფონზეც ტეხენ ხმაურს, ვაი-ვიშს, რო-
გორც სჩვევიათ – ფარისევლობენ, სურთ თავი 

ეროვნულ, კულტურული მემკვიდრეობის მო-
ამაგეებად წარმოადგინონ, რაც მათი ბუნებრივი 
ხელწერაა და ცხოვრების ჩვეული წესი. 

მათგან განსხვავებით, არის საზოგადო-
ების ნაწილი, რომელსაც, ყოველგვარი ანგა-
რებისა და პირადულის გარეშე, ობიექტურად 
სურს ქვეყნისა და ეროვნული კულტურული 
მემკვიდრეობის სასარგებლოდ ერთხელ და სა-
მუდამოდ გაირკვეს ანჩისხატის  საბოლოო ად-
გილ-სამყოფელი, ამით ჩაცხრეს ვნებათაღელვა, 
დამშვიდდეს საზოგადოება და ხატსაც მივცეთ 
მშვიდი დავანების საშუალება. ამ მიზნითაა გა-
ჯერებული სატელევიზიო არხზე „მაესტრო”, 
„უცნობი“-ს (ანუ გია გაჩეჩილაძის) მიერ აღნიშ-
ნული საკითხისადმი მიძღვნილი სამი გადაცემა. 
როგორც საზოგადოებისთვის ცნობილია, პირ-
ველ გადაცემაში მიწვეული ჰყავდა კულტურის 
მინისტრი თეა წულუკიანი, მეორე გადაცემაში – 
ზაზა ნანობაშვილი, ხოლო მესამე გადაცემაში – 
ნინო მიქიაშვილი. სამივე გადაცემაში სათანადო 
ადგილი დაეთმო საგანძურის შეუვალი და თავ-
დადებული მცველის, ელენე კავლელაშვილის 
პიროვნებას და მის პოზიციას. ვითარება გვკარ-
ნახობს, რომ აღნიშნულის შესახებ გადაცემები 
ამით არ დასრულდება და კვლავ გაგრძელდება. 
ცხადი და უდავოა ისიც, რომ ეს გადაცემები 
ეფუძნება ანჩისხატზე ზრუნვას და მის საიმედო 
დაცულობის უზრუნველყოფას.

აღნიშნულ გადაცემებში განსაკუთრებული 
და მნიშვნელოვანი ადგილი დაეთმო პატრიარქის 
წერილს. ამასთან დაკავშირებით უნდა აღინიშ-
ნოს, რომ საგანძურის შეუვალ და თავდადებულ 
მცველ ელენე კავლელაშვილისგან უტყუარად 
ვიცი, რომ აღსაყდრების დღიდან, საგანძურისა 
და იქ დაცული რელიგიური სიწმინდეების მი-
მართ, პატრიარქს  ცალსახად გამოხატული პო-
ზიცია აქვს − საგანძურში დაცული რელიგიური 
სიწმინდეების ადგილი მუზეუმშია, სამუზეუმო 
და საეკლესიო სიწმინდეები სრულიად თავსე-
ბადნი არიან და პირველებს, ადგილსამყოფელის 
მიხედვით, ჩრდილი არ ადგებათ. პატრიარქის ამ 
პოზიციის დასტურად, სხვადასხვა ფაქტებიდან 
მოვიტან მხოლოდ ერთს ფაქტს, კერძოდ, მის 
მიერ აღსაყდრებიდან ოცდაათი წლისთავის საი-
უბილეოდ ნაჩუქარი ოქროს ზოდის, ასევე, სხვა-
დასხვა დროს, ამა თუ იმ ძვირფასეულობის შე-
წირვას ხახულისა და ანჩის ხატებისადმი, მათი 
ადგილსამყოფელის და მათდამი მისი ხელდების 
ნიშნად პატრიარქს, არსად და არასდროს, სამუ-
ზეუმო სიწმინდეების ადგილსამყოფელი, კითხ-
ვის ნიშნის ქვეშ არ დაუყენებია. აქედან გამომ-
დინარე, სრულიად საფუძვლიანია და მისაღები, 
ნინო მიქიაშვილის ეჭვი პატრიარქის აღნიშნული 
წერილისადმი. ტექსტზე საპატრიარქოს ხელრ-
თვის დასმა არ ნიშნავს, რომ ეს პატრიარქის აზ-
რია. მანამდე ამ აზრს აუცილებლად გამოთქვამ-
და – ეს მისი მოღვაწეობის ჩვევაა. გარდა ამისა, 
აღნიშნულ ეჭვს ამყარებს ისიც, რომ გარკვეული 

ძალებისათვის პატრიარქის სახელით სპეკულა-
ცია უცხო ხილი არ არის, საკუთარი მიზნების მი-
საღწევად ტყუილისა და სიცრუის პატრიარქის 
სახელით მანიპულირება, თვალთმაქცობა, არა-
ხალია – ძველია. აღნიშნულის დასტურად შორს 
წასვლა და დიდი წიაღსვლები არაა საჭირო. 
გავიხსენოთ, თუნდაც, 2012 წლის 7 აგვისტო, 
როდესაც მაშინდელი პრეზიდენტის მ. სააკაშ-
ვილის და პრემიერ-მინისტრ ვ. მერაბიშვილის 
დავალებით პოლიციას სურდა, ძალადობრივი 
გზით, ახალციხის რესტავრირებულ სამუზეუმო 
კომპლექსში გადაეტანათ აწყურისა და ზარზ-
მის ღვთისმშობლის ხატები, რომელთა გადაად-
გილება და ტრანსპორტირება, მათი ფიზიკური 
მდგომარეობის გამო, დაუშვებელია. საგანძუ-
რის მცველის, მუზეუმის თანამშრომლებისა და 
ფართო საზოგადოების წინააღმდეგობის და-
საძლევად, მათ მიმართეს ტყუილს, მოიშველიეს 
პატრიარქის ავტორიტეტი და განაცხადეს, რომ 
ეს პატრიარქმაც იცის და თანახმააო. საგანძუ-
რის მცველის, ელენე კავლელაშვილისათვის, 
ნათქვამი წარმოუდგენელი, დაუჯერებელი და 
მიუღებელი იყო, რის გამოც კატეგორიულად 
განუცხადა − გარკვეული დროით თავი შეეკა-
ვებინათ მოქმედებისაგან და ეცლიათ, გაერკ-
ვია სიმართლე. იგი პირდაპირ  საპატრიარქოში 
წავიდა, სადაც  გაირკვა, რომ პატრიარქისთვის 
ეთქვათ, თითქოს სურდათ ამ ხატების მეჩვიდმე-

ტე საუკუნის ასლების გადატანა და არა – თვით 
ხატების. გაცხადდა, რომ იქით პატრიარქს ატ-
ყუებდნენ, აქეთ – მუზეუმის თანამშრომლებს 
და საზოგადოებას. სიმართლის გარკვევას ისიც 
დაერთო, რომ დათქმული სიტყვა გაეტეხათ, შე-
თანხმება დაერღვიათ და აწყურის ხატი მაინც 
აემოძრავებინათ, რის გამოც, მათ თვალწინ, 
ხატები მცირედით მაინც დაზიანდა. შეუვალ 
წინააღმდეგობასთან ერთად, ყოველივე ამან, 
ხელი ააღებინა განზრახულის განხორციელება-
ზე. 

პირადი ინტერესებით განპირობებული ტყუ-
ილის, პასუხისმგებლობის სხვაზე გადატანის და 
გადაბრალების, თვალთმაქცობის, ცბიერების, 
ფარისევლობის და ძალადობის ფაქტები მუ-
ზეუმის ცხოვრებაში სხვაც ბევრი იყო, მაგრამ, 
ვფიქრობ, აღნიშნული ეჭვის საფუძვლიანობის 
და მისი ჭეშმარიტებასთან ზიარების დასტუ-
რად მოტანილი ეს ერთი ფაქტიც საკმარისია, 
თუნდაც იმიტომ, რომ, ეს პირდაპირ ესადაგება 
პატრიარქის სახელით წარდგენილ წერილს და, 
რაოდენ სავალალო და აღმაშფოთებელია, როცა 
კადრულობენ და ბედავენ პატრიარქის სახელით 
სპეკულაციას, თუნდაც, რომ ასეთ, მხოლოდ 
ერთ აღნიშნულ შემთხვევას ჰქონდა ადგილი. 

აღნიშნულ ეჭვის საფუძვლიანობას ამყა-
რებს და აძლიერებს, სამი თვის შემდეგ, პატ-
რიარქის მოსაყდრის, იმავე შინაარსის წერილი, 
იმავე პირებისადმი.

ფაქტია, რომ, როგორც საზოგადოებაში, 
ისე საპატრიარქოში, არსებობენ ადამიანები 
და გარკვეული  ძალები, პირადი ინტერესების 
შესაბამისად ან, სხვა მოტივებით, ზეწოლა და 
ზემოქმედება მოახდინონ როგორც მოვლენებ-
ზე, ისე ცალკეულ პიროვნებებზე, მათ შორის 
– პატრიარქის მოსაყდრეზე. ვფიქრობ, მოსაყ-
დრის აღნიშნული წერილი, ზეწოლის შედეგია. 
სხვა მხრივ, აბა, რა საჭირო იყო მისი მხრიდან 
მეორე, იგივე შინაარსის წერილი, როცა თვით 
პატრიარქის წერილი არსებობს (თუ ის მართ-
ლა პატრიარქისაა). საკითხის გადასაწყვეტად 
განა მხოლოდ ერთი წერილი არ კმაროდა, რა 
საჭირო იყო მეორე? ამ ლოგიკას რომ გავყვეთ, 
მაშინ, კიდევ უნდა დაიწეროს მიტროპოლიტის, 
ეპისკოპოსის და ა. შ. სხვათა წერილებიც, რაც 
საკითხის გადაწყვეტის საფუძვლიანობას და სა-
მართლიანობას ვერაფერს ვერ შემატებს. ეს გა-
რემოება კი იმაზე მიგვანიშნებს, რომ საკითხი, 
როგორღაც, სინამდვილეში, ისე არ დგას, რო-
გორადაც ამ წერილებით უნდათ საზოგადოებას 
წარმოუდგინონ. აქედან გამომდინარე, საფიქრე-
ბელია და სრულიად შესაძლებელი, ვიღაცეები 
საკუთარ სურვილს და აზრს პატრიარქს რომ 
მიაწერენ, რომ ამ გზით, სხვადასხვა მოტივებით 
ნაკარნახევი ინტერესების განხორციელება გა-
იადვილონ. ვითარება ამაზე ცალსახა პასუხის 
გაცემას ვერ იძლევა. 

მეორე მხრივ, ექსპონატის და რელიგიური 
სიწმინდის ადგილ-მდებარეობის განსაზღვრა 
მხოლოდ ავტორიტეტის გადაწყვეტილებაზე არ 
უნდა იყოს დამოკიდებული და, თვით რელიქ-
ვიის ფიზიკურ, ფაქტობრივ, რეალური მდგო-
მარეობით უნდა განისაზღვრებოდეს, ხოლო 
ობიექტურობის შემთხვევაში, ავტორიტეტის 
გადაწყვეტილებაც ამ რელიქვიის ფაქტობ-
რივ მდგომარეობას ემყარება. ასეა მოცემულ 
შემთხვევაშიც, ანჩისხატის დღევანდელი რე-
ალურ-ფაქტობრივი მდგომარეობა სიძველის 
და ხანდაზმულობის გამო, გვეუბნება, რომ მისი 
ამოძრავება სახიფათოა, მით უმეტეს, ერთი ად-
გილიდან (მუზეუმიდან) მეორე ადგილზე (ეკლე-
სიაში) გადატანა მიზანშეუწონელი, მისთვის და-
მაზიანებელია და, შეიძლება, დამღუპველიც კი 
აღმოჩნდეს. ხატის ხის მასალა დაშლას, ხოლო 

ლითონი კოროზიას განიცდის, რის გამოც, გა-
დატანის დროს, შეიძლება ხატი მოულოდნე-
ლად ჩამოიშალოს, ამასთან არ არსებობს ისეთი 
მოტივი, რომელიც ასეთ ხიფათს აღემატება, 
გადაწონის და გაამართლებს. ამიტომ, მსგავსი 
ქმედებებისაგან მაქსიმალურად თავი უნდა შე-
ვიკავოთ. ეს არ არის ვინმეს ახირება და ლიტო-
ნი სიტყვები, ამასვე გვეუბნებიან, გვიმტკიცებენ 
და გვიდასტურებენ როგორც ქართვეთა, ასევე 
უცხოელ სპეციალისთა საექსპერტო დასკვნები 
ანჩისხატის შესახებ.

ამასთან ერთად, ამ შემთხვევაში, რწმენა 
იმისა, რომ ხატი სასწაულმოქმედია და აქედან 
გამომდინარე იმის მტკიცება, რომ მას ხიფა-
თი არ მოელის, საკითხისადმი გულუბრყვილო 
მიდგომის ნაირსახეობაა და საქმით ვერანაირ 
დახმარებას ვერ გაგვიწევს. ხატი სასწაულ-
მოქმედია, მაგრამ ფაქტია, რომ ის კოროზიას 
განიცდის და, თუ ტრადიციულ ცოდნაზე დამ-
ყარებული საფუძვლიანი რეაბილიტაცია არ 
გაუკეთდა, ხატი ხელიდან გამოგვეცლება. ხა-
ტის ფაქტობრივი მდგომარეობა ასეთია და, ამ 
შემთხვევაში, ფაქტების უნდა ვიწამოთ, ვირწ-
მუნოთ, ისინი დავაყენოთ წინ და იმით ვიხელმ-
ძღვანელოთ. დაუშვებელია ფაქტის გვერდის 
ავლით და სასწაულმოქმედ რწმენაზე დამყა-
რებით, გამოუსწორებელი, შეუქცევადი რისკის 
გაწევა. ასეთი რისკი შეცდომის კი არა, დანაშა-

ულის რიგს განეკუთვნება. ასევე დაუშვებელია 
რელიგიურ-ეროვნულ სიწმინდეს, ანჩისხატს, 
ალბათობის თეორიით მივუდგეთ და ცდისა და 
ექსპერიმენტის საგნად ვაქციოთ

ახლა საკითხს სხვა მხრიდან შევხედოთ: 
დავუშვათ, ანჩისხატი გადაბრძანდა ეკლესიაში 
და მოთავსდა ყოველნაირად დაცულ იმ მინის 
ტყვიაგაუმტარ ყუთში თუ სარკოფაგში, რო-
გორც ამას ზაზა ნანობაშვილი გვთავაზობს. 
ჯერ ერთი, საფიქრებელი და საკითხავია ეკლე-
სიაში ხატის გადატანა. თუნდაც, უბრალოდ, − 
გულუბრყვილო ახირება ხომ არაა ეს? მეორეც, 
რა განსხვავება ან, რა მნიშვნელობა აქვს, ხატი 
მინის სარკოფაგში − ეკლესიაში იქნება თუ მის 
გარეშე – მუზეუმში? მუზეუმშიც ხომ ნებადარ-
თულია ხატის ნახვა და მოლოცვა, ან ეკლესიაში 
რატომ არ გადააქვთ ხატის ასლი და იქ რატომ 
არ აგრძელებენ რელიგიურ რიტუალებს, რასაც 
მიმართავენ გარეთ, მუზეუმის შესასვლელში, 
აგერ უკვე, ათეული წლებია. მის ასლს თუ გა-
რეთ, მუზეუმის შესასვლელში აქვს ძალა, მნიშ-
ვნელობა და დატვირთვა, იგივე, ეკლესიაში არ 
ექნება? გარდა ამისა, განა ქვეყნისა და ხალხის 
სამსახურში მყოფ სასწაულმოქმედ ხატისთ-
ვის ფიზიკურ სივრცეს აქვს მნიშვნელობა − ის 
მუზეუმში იქნება თუ ეკლესიაში? ის ხომ, საბო-
ლოოდ, თავის ქვეყანაში და თავის ხალხთანაა. 
ამასთან ერთად, ხატის გადატანის შემთხვევაში, 
მხოლოდ მასთან დაკავშირებულ პრობლემებ-
თან არ გვაქვს საქმე და, იგი, ამით არ მთავრდე-
ბა. საკითხისადმი ასეთი მიდგომით ჩნდება უამ-
რავი პრობლემა, თავსატეხი და საზრუნავი, რო-
მელიც ქვეყნისა და ეროვნული კულტურისთვის 
საზიანოა და ამაზე, ქვემოთ გვექნება საუბარი, 
აქ კი, საჭიროა აღინიშნოს, რომ, რაც ზემოთ 
ნათქვამიდან ცხადად იკვეთება, ანჩისხატის ეკ-
ლესიაში გადაბრძანების მსურველთა სიტყვებსა 
და საქციელში, ბევრი კითხვა ჩნდება, რაც ქმნის 
ეჭვების საფუძველს. კერძოდ, როგორც უკვე 
ითქვა, აგერ უკვე ათეული წლებია, ხელოვნების 
მუზეუმის შესასვლელთან, გარეთ, ფაქტიურად 
ღია ცის ქვეშ, ზამთარ-ზაფხულ, უწყვეტად, ან-
ჩისხატის ასლთან, ადამიანები ატარებენ ღვთის 
მსახურებას, რაც დიდ ძალისხმევას და ფიზიკურ 
გამძლეობას მოითხოვს. პირადად მე, როგორც 
ერთ რიგით მოქალაქეს, ჯერ კიდევ წლების 
წინ, გამიჩნდა კითხვა: ვინ არიან ეს ადამიანები, 
რა უნდათ, განა უფრო უპრიანი არ იქნება, ხა-
ტის ასლთან ღვთისმსახურება ეკლესიაში რომ 
ჩაატარონ? მუზეუმთან ღვთისმსახურების ჩა-
ტარება დააჩქარებს ხატის ეკლესიაში გადაბრ-
ძანებას? არ ვიცი! და, რაც მთავარია – ვინ აფი-
ნანსებს ამ ადამიანებს, რომლებიც, დღენიადაგ, 
თითქმის სულ იქ არიან? 

ზაზა ნანობაშვილმა, ღია ეთერში, თუ არ 
ვცდები, თქვა, რომ, თითქოს ის იმყოფებოდა 
სხვადასხვა ქვეყნაში და თან ჰქონდა წაღებული 
ანჩისხატის ასლი. ამით ისევ იბადება კითხვა – 
ვინ აფინანსებს, რის ან ვის ხარჯზე და რა საშუ-
ალებებით მოგზაურობს იგი? 

მანვე კმაყოფილებით აღნიშნა, რომ, გერ-
მანიაში, ერთ-ერთ ფირმას დაამზადებინა ეკ-
ლესიაში ანჩისხატისთვის განკუთვნილი ტყვი-
აგაუმტარი, ძვირადღირებული მინის სათავსო 
შეღავათიან ფასებში. აქაც საკითხავია: ფირ-
მებს, რომლებსაც, როგორც წესი, მაქსიმალური 
მოგება აქვთ მიზნად, რატომ გაუწიეს შეღავათი 
და, საერთოდ, ვინ დააფინანსა ეს ძვირადღირე-
ბული მინის სათავსო? 

საქმის დედაარსის თუ ჭეშმარიტი არსის 
დადგენისთვის მნიშნველოვანია გავიგოთ, − აქ 
მართლა ანჩისხატია ზრუნვის საგანი თუ მის 
ფონზე და მის მიღმა, უფრო ღრმა, ავი ზრახ-
ვებია ჩადებული და მავანთა მიერ იარაღად 

გულუბრყვილო ადამიანებია გამოყენებული, 
რაც, ჩვენი ქვეყნის თანამედროვე ცხოვრებაში, 
სამწუხაროდ, ჩვეულებრივ მოვლენად გვექცა. 
არ არის გამორიცხული, რომ გარკვეულ ძალებს 
ანჩისხატის ადგილსამყოფელის საკითხის აგო-
რებით, საზოგადოებაში განხეთქილების შეტანა 
და გაღრმავება, ან მუზეუმის გაღარიბება, და-
სუსტება, მისი ფუნქციების მოშლა, ან, სულაც, 
გაუქმება სურდეს და ა. შ. ყველაფერი დასაშვე-
ბია.  მომიტევოს მკითხველმა ეჭვის შემოტანის-
თვის, მაგრამ, ეჭვი აზროვნებაში მიღებულია. 
გავიხსენოთ, − ცნობილი ფრანგი ფილოსოფოსი 
დეკარტე ეჭვს აზროვნების თანმდევ მთავარ 
პოსტულატად აღიარებდა.

აქ საყურადღებოა კიდევ ერთი მომენტი: 
ზაზა ნანობაშვილი ასახელებს ევროპის ქვეყ-
ნებს, სადაც არიან ფირმები, რომლებიც სამუ-
ზეუმე ექსპონატებისთვის ამზადებენ სხვადას-
ხვა სახის დამცავ საშუალებებს. ხაზს ვუსვამ 
− მუზეუმებისთვის და არა ეკლესიებისათვის! 
შემდეგ ამბობს, რომ გერმანიაში ასეთი ფირმა 
სამია, სადაც ერთ-ერთში მან დაამზადებინა აღ-
ნიშნული მინის საცავი ანჩისხატისთვის (თუ ეკ-
ლესიაში გადააბრძანებდნენ მას). თუმცა ეკლე-
სიის საწინააღმდეგო არაფერი მაქვს, მაგრამ, აქ 
ერთი რამ მენიშნა, რაც ჩვენი ყოფისა და ცხოვ-
რებისთვის ნიშანდობლივია, კერძოდ: ან უცხო-
ეთიდან გადმოგვაქვს ის, რაც უარყოფითია, ან 

დადებითი შებრუნებულად და დამახინჯებუ-
ლად. აქაც ასე ხდება − ექსპონატი მუზეუმშია, 
ხოლო მუზეუმებზე მომუშავე ფირმას, ეკლე-
სიისათვის დაამზადებინა დამცავი საშუალება, 
რაზეც ის გათვლილია, მაგრამ  იქ არ არის და 
მუზეუმშია დაცული. თქვე დალოცვილებო, 
თუ ამდენი ფინანსები და გავლენა გაქვთ, უკვე 
ათეული წლებია, რაც ანჩისხატის გადაბრძა-
ნებისთვის ილტვით და, ამ ხნის განმავლობაში, 
გენერალური დირექტორის, დ. ლორთქიფანიძის 
გულგრილობის წყალობით მუზეუმი შეგნებუ-
ლად ნადგურდებოდა და პირობები თანდათან 
უარესდებოდა,  რომლის გამოსასწორებლად და 
გასაუმჯობესებლად, საგანძურის მცველი ელე-
ნე კავლელაშვილი დირექციასა და ხელისუფლე-
ბის წარმომადგენლებს შორის მუხლჩაუხრელად 
იღწვოდა, თუნდაც, 2019 წლის ოქტომბერში, სა-
განძურში კლიმატ-კონტროლის აგრეგატი რომ 
გაფუჭდა, კლიმატის ნორმალიზაცია დაირღვა 
და მისი აღდგენისთვის ზრუნვასა და ბრძოლაში 
სიცოცხლის ბოლო დღეები შეალია, მაშინ სად 
იყავით, ანჩისხატიც ხომ იმ გარემოში იყო, უარ-
ყოფითად რომ მოქმედებდა მასზე დარღვეული 
კლიმატი? ამაზე საგანძურის მცველი ყველა 
დონეზე, ყველა საშუალებით, მოურიდებლად 
და დაუღალავად რომ ახმოვანებდა, დღენიადაგ 
იღწვოდა მუზეუმისა და საგანძურის გადასარ-
ჩენად, რატომ არ ედექით მაშინ გვერდით? თუ 
მართლა ანჩისხატის ბედი გადარდებთ, რატომ 
არ იმაღლებდით ხმას მუზეუმის დირექციის 
უპასუხისმგებლო და დანაშაულებრივი ქმე-
დების წინააღმდეგ? რატომ არ იზრუნეთ და 
არ მიმართეთ ხელისუფლებას ან იმ ფირმებს, 
რომელთა უშუალო ფუნქცია მუზეუმებისათ-
ვის დახმარება და ხელშეწყობა იყო? მაშინ რომ 
გეზრუნათ, ალბათ, ყველაფერი გაცილებით 
უკეთ იქნებოდა, თვით შენობაც ასეთ დღეში 
არ აღმოჩნდებოდა, ქვეყანას საზრუნავი და 
ზედმეტი ხარჯები მოაკლდებოდა. არა, ბატო-
ნებო! მაპატიეთ, მაგრამ ყოველივე ნათქვამის 
შემდეგ, კვლავ ეჭვი იბადება: სინამდვილეში, 
რაღაც ისე არაა საქმე, როგორც თქვენ სიტყ-
ვით წარმოგვიდგენთ! ჩნდება კითხვა. თქვენი 
და თქვენს უკან მდგომი ძალების ნამდვილი, 
ჭეშმარიტი მიზნებისა და ინტერესებისადმი. 
თქვენ როგორც ფიქრობთ, ალბათ,− ეკლესიაში 
ანჩისხატს გადააბრძანებთ, ჩაკეტავთ განკუთვ-
ნილ სარკოფაგში და ამით დასრულდება ყველა-
ფერი და გადაწყდება ყველა პრობლემა?! არამც 
და არა! − ეს იქნება მიკერძოებითი, ცალმხრივი 
მიდგომა, რომელსაც გამართლება არ მოეძებნე-
ბა. დანარჩენ ჯვარ-ხატებისგან განსხვავებით, 
რა ნიშნით, რის საფუძველზე გამოვყოთ, გან-
ვასხვაოთ და რა ადგილსამყოფელი მივუჩინოთ 
ანჩისხატს − თავდაპირველი ადგილსამყოფე-
ლის მიხედვით? მაშინ, სხვებსაც ხომ ჰქონდათ 
თავდაპირველი ადგილსამყოფელი ამა თუ იმ 
ეკლესიაში? ხოლო, თუ მათი თავდაპირველი ად-
გილების ძიებას დავიწყებთ და ასე მივუდგებით 
მუზეუმში დავანებულ ჯვარ-ხატებს, სწორედ 
მაშინ გაჩნდება ახალი, უფრო დიდი თავსატე-
ხები და პრობლემები, რომელიც მუზეუმს, ქარ-
თულ, ისტორიულ-კულტურულ მემკვიდრეობის 
წარმოჩენას და თვით ჯვარ-ხატებს საზიანოდ 
შემოუბრუნდება. 

გავყვეთ აპრიორულ მსჯელობას: დავუშ-
ვათ, როგორც უკვე ითქვა, ექსპერტიზის დას-
კვნებით დადასტურებული, დასნეულებული, 
სარეაბილიტაციო ანჩისხატი მუზეუმიდან გადა-
ვაბრძანეთ და მოვათავსეთ ეკლესიაში განკუთ-
ვნილ სივრცეში, ამ შემთხვევაში, რას ვეუბნე-
ბით საგანძურში დავანებულ 
დანარჩენ ჯვარ-ხატებს, 
რომლებიც არანაკლები 

მუზეუმის და ელენეს შესახებ

მნიშვნელობის და სიძველი-
სანი არიან − საუკუნეები 
გამოუვლიათ ეროვნულ ნი-
შანსვეტად, თან გამოუყო-

ლებიათ საამაყო ტვირთად, ჭარმაგობის გამო  
დაძაბუნების სენი შეჰყრიათ და არანაკლები 
მკურნალობა, ყურადღება, დაცვა სჭირდებათ. 
სად, რომელ ეკლესიას მივაბაროთ საპატრონოდ 
და სამკურნალოდ? ეს საკითხი რომ გაირკვეს 
და მოგვარდეს კიდეც, დგება საკითხი − რამ-
დენი ასეთი ძვირადღირებული დამცავი, მინის 
ტყვიაგაუმტარი ყუთი დაგვჭირდება? რა თქმა 
უნდა – ბევრი. მერე და, ფინანსურად შევძლებთ 
კი ამდენი მინის ყუთის შეძენას? რა თქმა უნდა, 
პასუხი ცალსახაა – ვერა! მაშინ, რატომ უნდა 
ავიღოთ ის გეზი, რომელიც ჩიხში მოგვაქცევს?! 
კვლავ ვიმეორებ, თუ მხოლოდ ანჩისხატს გავი-
ტანთ და სხვებს მუზეუმში დავტოვებთ, აქედან 
გამომდინარე, რატომ არ უნდა დავტოვოთ იგი 
და, რატომ უნდა გადავაბრძანოთ? თუ იმ ნიშ-
ნით, რომ, მანამდე იქ იყო, მაშინ ამ ლოგიკით 
მისი გადაბრძანება ქვეყნის საზღვრებს გარეთ 
მოგვიწევს, რადგან, თავდაპირველად, სხვაგან 
იყო. აი, სადამდე მიგვიყვანს ასეთი მიდგომა. 

გარდა ამისა, დავაცილოთ, დავფანტოთ, 
დავაცალკეოთ დრო-ჟამ გამოვლილი, დასნე-
ულებული, დაავადებული ჩვენი ეროვნულ-რე-
ლიგიური სიწმინდეები. მერე ვინ და როგორ 

უპატრონებს „მოხუცებულ” და 
დასნეულებულ ჩვენს ეროვნულ 
სიამაყეებს? - ეკლესია? მერე და, 
გვაქვს ზნეობრივი უფლება, გვერ-
დზე გავდგეთ და იმათი მოვლა და 
მკურნალობა მხოლოდ ეკლესიას 
დავაკისროთ, რომელიც, წინასწარ 
რომ ვიცით, ასე განცალკევებულ 
სივრცეებში შეუძლებელი თუ არა, 
ძალზე ძნელია. არა! ზნეობა ამის 
უფლებას არ გვაძლევს და ნუ მო-
ვიქცევით ასე. ამასთან, სიწმინდე-
ების მუზეუმიდან გატანის პრინცი-
პით თუ ვიხელმძღვანელებთ, მაშინ 
მივიღებთ მუზეუმის გაუქმების თუ 
არა, უდავოდ მნიშვნელოვანწილად, 
მის აშკარა გაღარიბებას და, რატომ 
უნდა ვისურვოთ ამ მნიშვნელოვანი 
ისტორიული, კულტურული, სამეც-
ნიერო, სააღმზრდელო, შემეცნები-
თი კერის დამცრობა, დაძაბუნება 
და ფუნქციების მოშლა. ეს ხომ იმ 
ტოტის მოჭრას ნიშნავს, რომელზეც 
ვზივართ. 

აღნიშნულთან დაკავშირებით 
ერთ მომენტსაც გამოვყოფთ, კერ-
ძოდ, დღეს ტურიზმი ეროვნული 
ეკონომიკის ბერკეტადაა აღიარე-
ბული, რასაც, მე პირადად, არ ვე-
თანხმები და, ცხადია, მუზეუმის გაღარიბება 
ტურიზმის განვითარებას ხელს ვერ შეუწყობს, 
რადგან, ქართული კულტურული მემკვიდრე-
ობით დაინტერესებული ტურისტი ცალკეული 
ნიმუშების სანახავად ეკლესიებში არ დაიწყებს 
აქეთ-იქით სიარულს და, ამასთან ერთად, ამის 
გამო, ჩვენი ეროვნული, კულტურული მემკვიდ-
რეობის წარმოჩენასაც ხელი შეეშლება. რელი-
გიურ-კულტურული ნიმუშების და რელიგიური 
ფასეულობების მუზეუმებში მოხვედრა და არ-
სებობა, ბუნებრივია, კანონზომიერი და საჭი-
როა, რომლებიც მუზეუმიდან ისეთივე საქვეყნო 
და სახალხო საქმეს აკეთებენ, როგორსაც ეკლე-
სიებში დაუნჯებული სიწმინდეები. ისინი ქვეყ-
ნის სამსახურში მდგომი ორი მხარეა. ამიტომ, 
ამ მხრივაც, მუზეუმებიდან, ამა თუ იმ მოტივით, 
რელიგიური რელიქვიების გატანა გაუმართლე-
ბელი და ქვეყნისათვის საზიანოა. 

შექმნილი მდგომარეობიდან გამოსავალი კი 
ასე მესახება: ანჩისხატს ადგილზევე გაუკეთდეს 
დამცავი სისტემა და დაცული იყოს მანამდე, 
სანამ მუზეუმში სარემონტო სამუშაოები გაგ-
რძელდება, ან, უკიდურეს შემთხვევაში, გადა-
ტანილი იქნეს იქვე, ქურთიშვილის პროექტით, 
ხელოვნების მუზეუმს მიშენებულ ახალ შენობა-
ში, როგორც ეს გათვალისწინებული აქვს კულ-
ტურის სამინისტროს და ხელოვნების მუზეუმის 
დირექციას, რაც ხატის ამოძრავების შემთხვევა-
ში, მის დაუზიანებლობის, უსაფრთხოების მეტ 
გარანტიას იძლევა. 

მუზეუმი უნდა იყოს ექსპონატების მოვლა-
შენახვის და დაცვის გარანტი. აქვე, საჭიროდ 
მიმაჩნია აღინიშნოს, რომ ამ თვალთახედვით 
უყურებდა და ამ პოზიციით უდგებოდა საგან-
ძურის მცველი ელენე კავლელაშვილი მუზეუმის 
ფუნქციას. მისთვის მიუღებელი და გაუმართ-
ლებელი იყო იქ დაცული სიძველეების საერო და 
საეკლესიო ნიშნებით განსხვავება. მით უმეტეს, 
რომელიმე მხარისათვის უპირატესობის მინი-
ჭება და ამ ნიშნით და ამის შემდეგ, რომელიმე 
მათგანის წინ წამოწევა, მათი დაყოფა, განცალ-
კევება, განაწილება და ცალკეული სიძველეების 
აქეთ-იქით გატანის მცდელობა. მისი მრწამსით, 
ეს ორივე მხარე, ერთიანი ეროვნული ორგანიზ-
მის მთლიანობის, მისი ინტელექტუალური ენერ-

გიის და უნარის გამოვლენაა და ჩვენი ეროვნუ-
ლი თვითმყოფადობის გვირგვინი და სიამაყეა, 
რომელიც მთლიანობაში მუზეუმმა უნდა წარ-
მოაჩინოს, ანუ, მუზეუმია ჩვენი ისტორიის და 
ეროვნული თვითმყოფადობის სარკე და რომე-
ლიმე მხარის გამოკლებით, ამ სარკეში ანარეკ-
ლი არასრულყოფილი და არასრულფასოვანი 
იქნება. ამასთან ერთად, ელენემ კარგად იცოდა, 
რომ ხელოვნების მუზეუმში დაცული სიძვე-
ლეების დაჯგუფება, მათი სისტემატიზაცია, 
თავის დროზე, ჩვენ დიდ წინაპრებს, მრავალი 
მხარის გათვალისწინებით, უკვე გაკეთებული 
აქვთ, ეს პროცესი დასრულებულია და ამიტომ 
მასში კორექტირების შეტანა, სულ მცირე, და-
უდევრობა იქნება. ისინი იქ უნდა იყვნენ, სადაც 
ამჟამად არიან და ჩვენი ვალი მხოლოდ მათი 
მოვლა-პატრონობაა. ელენეს თუ რა შეხედულე-
ბა ჰქონდა მუზეუმზე, რა დამოკიდებულება და 
მიმართება – რელიგიური სიწმინდეებისადმი, 
ამას, 2016 წელს, თამარ მახარაძის მიერ გადა-
ღებულ ფირის ჩანაწერებიდან თავად, თვითონ-
ვე გვეუბნება. თავიდანვე მუზეუმი „ჩემთვის 
ეს იყო მომხიბვლელი და მიმზიდველი ადგილი, 
სადაც უდიდესი ხელოვნება იყო საქართველოსი 
და ეკლესიის უზარმაზარი საგანძურის სიწმინ-
დეები, რომლისადმი განსაკუთრებული კრძალ-
ვა მქონდა, უნდა ითქვას − ფანატიკური. იმთა-
ვითვე ვცდილობდი არავინ მიკარებოდა, არავის 

ხელი არ დაეკარებინა, რაც შეიძლება ყოველი 
ჩვენგანი მოკრძალებული ვყოფილიყავით”. 
ამიტომ, ანჩისხატის საგანძურიდან ეკლესიაში 
გადაბრძანების წინააღმდეგი იყო და იღვწოდა 
მისი, ისე როგორც სხვა რელიგიური სიწმინ-
დეების, საგანძურში დატოვებისთვის. თუმცა, 
აქვე, ისიც უნდა აღინიშნოს, რომ ის რელიგიურ 
სიწმინდეებს არ უყურებდა როგორც მხოლოდ 
ხელოვნების ნიმუშებს და, ღრმად ჰქონდა გააზ-
რებული მათი რელიგიური, სარწმუნოებრივი 
დატვირთვა, მნიშვნელობა და როლი. ამის სა-
ფუძველს კი ის წარმოადგენდა, რომ ის იყო 
ჭეშმარიტი მართლმადიდებელი აღმსარებელი, 
უდიდეს პატივს სცემდა რელიგიას, ეკლესიას 
და პატრიარქს. ჰყავდა მოძღვარი − ჭეშმარიტი 
ღვთისმსახური და მამულიშვილი, არქიმანდრი-
ტი მამა ადამი (ახალაძე), რომლის დიდი მადლი-
ერი და პატივისმცემელი იყო. ასევე, მოძღვარიც 
დიდად აფასებდა მის სულიერ შვილს, რომლის 
გარდაცვალების გამო გულისტკივილი და მწუ-
ხარება ცხედართან ფარული ცრემლითაც გა-
მოხატა, რომელიც შეუმჩნეველი არ დარჩენიათ 
იქ მყოფებს. იმ ხნის განმავლობაში მას არ და-
უშურებია დრო და ენერგია, წესის აგება იყო თუ 
სხვა რამ, და დღემდე, მისი ამ ქვეყნიდან გასვ-
ლას თვლის ერის დიდ დანაკლისად.

ელენე იღვწოდა და იბრძოდა როგორც მუ-
ზეუმის მთლიანობის, ისე მისი დამოუკიდებლო-
ბისათვის. მისთვის ერთნაირად საზრუნავი იყო 
მუზეუმი, როგორც ფიზიკურად, ისე შინაარ-
სობრივად − დაწყებული მუზეუმის შენობის 
ფიზიკური მდგომარეობით, დამთავრებული სა-
განძურით და, საერთოდ, მუზეუმში არსებული 
თითოეული ექსპონატით. მისთვის ყველაფერი 
ერთნაირად სათუთი, ძვირფასი, მოსაფერებელი 
და საფიქრალი იყო. 

საგანძურის მცველის, მის ამ პოზიციას, 
მისი ცხოვრების კრედო განსაზღვრავდა, რო-
მელიც, მისდა უნებურად, გამოთქვა აღნიშნულ 
ჩანაწერში და გამჟღავნდა იმავე გადაცემაში. 
კერძოდ, იგი ჩვეული მოკრძალებული ტონით 
აცხადებს: „ჩვენ რისთვის ვარსებობთ, თუ არ შე-
ვინარჩუნეთ ჩვენი ისტორია, მისი კულტურა, ხე-
ლოვნება, რომელმაც, შემდგომ, მომავალი უნდა 
მოგვცეს. ჩვენ თუ არ გავუფრთხილდებით ჩვენს 

წარსულს, არც დღევანდელობა გვექნება და, 
არც − მომავალი”. ამ მრწამსიდან გამომდინარე, 
ის მადლიერებას გამოთქვამს ჩვენი დიდი წი-
ნაპრების ღვაწლისადმი, მათ გვერდზე აყენებს 
ჩვენ თანამედროვე სპეციალისტ მეცნიერებს, 
რომელთა საფუძვლიანმა დასკვნებმა სიძველე-
ები იხსნა მუზეუმიდან უცხოეთში გატანისაგან 
და ამით გადაარჩინეს ისინი, რადგან ფიზიკუ-
რი მდგომარეობის გამო ამ მოგზაურობას ვერ 
აიტანდნენ. ამით, ის, თავის მხრივ, მადლობას 
უხდის და აღნიშნავს: „მე არ დამავიწყდებიან ის 
ადამიანები, იმ ქიმიკოსი პროფესორების ჩათვ-
ლით, რომლებიც 90-იან წლებში, ავადმყოფო-
ბის მიუხედავად, რომ მოდიოდნენ თავიანთ 
ინსტიტუტებიდან, მხარში რომ გვედგნენ და 
ამტკიცებდნენ, რომ არ შეიძლება ამ სიძველე-
ების ადგილიდან დაძვრა. ყველა ესენი, ერთად, 
ქართველი ერია, ქვეყანაა, ხალხია. ყველა ამათი 
ჩათვლით, ამხელა წვლილია შეტანილი. მათ თა-
ვიანთი ცხოვრება დადეს და, ჩვენ რა უფლება 
გვაქვს, ვიღაცის კაპრიზის გულისთვის ან, თუნ-
დაც, ვიღაცის ბოროტი დავალების გულისთვის 
დავთმოთ ... ამიტომ, სიცოცხლის ფასადაც რომ 
დაგვიჯდეს, უნდა ვიბრძოლოთ”.

საგანძურის მცველი როდესაც იბრძოდა 
მუზეუმის დამოუკიდებლობისათვის და იცავდა 
მუზეუმის მთლიანობას, აუცილებლად, ყველა-
ფერთან ერთად, მხედველობაში დაზიანებული 

და დაავადებული ექსპონატების აღდგენა-
მკურნალობაც ჰქონდა, რომ ამ ერთობლივ სივ-
რცეში მათი აღდგენა თუ მკურნალობა, ისე რო-
გორც დაცვა, უფრო ადვილია, ხელსაყრელია 
და საიმედოა, ვიდრე ცალ-ცალკე, ერთმანეთის-
გან მოწყვეტილად. და, დღეს, როცა ანჩისხატის 
მუზეუმიდან გატანას ითხოვთ საყოველთაოდ, 
ეს მხარეც უნდა იყოს გათვალისწინებული.

მართალია საგანძურის შეუვალმა და თავდა-
დებულმა მცველმა ელენე კავლელაშვილმა შეძ-
ლო ხელშეუხებელი და შეუბღალავი საგანძურის 
(ოქროს ფონდის) შთამომავლობისათვის დატო-
ვება, მაგრამ იგი ვერ მოესწრო მუზეუმის და-
მოუკიდებლად აღდგენას, თუმცა, ამისთვისაც 
ყველაფერი გააკეთა და ნოყიერი ნიადაგი მოამ-
ზადა, მას ამისათვის, უბრალოდ, სიცოცხლე არ 
ეყო. მაგრამ იგი ამ ქვეყნიდან გავიდა ნიკოლოზ 
ბარათაშვილის სიბრძნიდან გამომდინარე იმ 
მრწამსით, რწმენით და იმედით, რომ „ცუდად 
ხომ მაინც არ ჩაივლის ეს განწირული სულის 
კვეთება და გზა უვალი შენგან თელილი, მერანო 
ჩემო, მაინც დარჩება”. და, მართლაც, უკვალოდ 
არ ჩაიარა მისმა გარჯამ და ბრძოლამ, ახდა მისი 
ოცნება, განხორციელდა მისი მიზანი.

სამხედრო-კრიმინალური სახელმწიფო გა-
დატრიალების შემდეგ, აგერ უკვე ოცდაათი 
წელი გავიდა და მხოლოდ ახლა დაიწყო ქართუ-
ლი ეროვნული კულტურული მემკვიდრეობის 
მსოფლიოსთვის გაცნობის აბლაბუდით შენიღ-
ბული წრის გარღვევა. ეროვნული კულტურუ-
ლი მემკვიდრეობის პოპულარიზაციის მიზნით 
და ჩვენი ქვეყნისათვის სახელისა და პატივის 
მოპოვების მოტივით, აგერ, ათეული წლებია, 
დაუსრულებლად გაედინება უნიკალური ეროვ-
ნული სიძველეები და წლების განმავლობაში 
უკან დაუბრუნებლად მოგზაურობენ ერთი 
ქვეყნიდან მეორეში. ბოლოს, იქიდან, რა დაზი-
ანებით ან, საერთოდ, რა ბრუნდება − ორიგინა-
ლი თუ ასლი, ეს კაცმა არ იცის და ამის გარკვე-
ვის საშუალება დღეს ჩვენ არ გვაქვს. ამიტომ, 
ეს ფაქტები საყურადღებოა, დამაფიქრებელი 
და შესაბამისი სახელმწიფო ორგანოების მიერ 
გამოსაძიებელია. ამასთან ერთად, საკითხა-
ვი და საძიებელია, ამ გატანა-გამოტანაში რა 
ფინანსური ხელშეკრულებები, ანუ, უფრო 

სწორად, რა ფინანსური გარიგებებია დადე-
ბული თუ ჩადებული და, სინამდვილეში, ჩვენი 
საუნჯეების რისკის ხარჯზე ვინ და რა ძალები 
ითბობენ ხელს. დიახ, ფაქტების ეს მხარეც სე-
რიოზულ ყურადღებას ითხოვს და ობიექტურ 
გარკვევას საჭიროებს.

მუზეუმისადმი ელენეს ერთგულება და თავ-
დადება შეუმჩნეველი არ დარჩენილა მისი თანა-
მედროვეებისათვის. შეიძლება ითქვას, მთელი 
ქართველი ერის მადლიერება, პატივისცემა და 
დაფასებაა გამოხატული პრეზიდენტის, სალომე 
ზურაბიშვილის მიერ, მისი თამარ მეფის ორდე-
ნით დაჯილდოების დროს, 2021 წლის 8 მარტს 
წარმოთქმულ სიტყვაში, სადაც ნათქვამია: „ეს 
ჯილდო გადაეცემა ქალბატონ ელენე კავლე-
ლაშვილს სიცოცხლის შემდეგ. ძალიან სამწუ-
ხარო არის, როდესაც ადამიანი ნამდვილად 
ფასდება სიცოცხლის მერე. თავისი სიცოცხლე 
დაუთმო ერთ საქმეს და ამ საქმეს ჰქვია ჩვენი 
განძის დაცვა, ოქროს ფონდის დაცვა და ყვე-
ლას გვახსოვს, სად და მუდმივად როგორ იცავ-
და ქალბატონი ელენე ჩვენს განძს… ამიტომ 
მნიშვნელოვანია, რომ ჩვენ ეს არ დავივიწყოთ. 
მე დღეს ქალბატონ ელენეთი დავიწყე იმის ნიშ-
ნად, რომ საზოგადოება მას არ ივიწყებს, რომ 
ეს ღვაწლი დავიწყებული არასდროს არ იქნება 
და ჩვენ და ჩვენი შვილები, მომავალი თაობე-
ბი, რომლებიც მოვლენ და დაათვალიერებენ 

ოქროს ფონდს, იმედი მაქვს, რომ 
პირობები იქნება ბევრად შესაფე-
რისი, ყველას გაახსენდება, რომ 
იყო დრო, როცა ერთი ქალი, საკ-
მაოდ მარტო, იცავდა ამ ფონდს და 
მე მინდა, ჩვენგან, თქვენგან, სა-
ზოგადოებისაგან, იქ, სადაც არის 
და საიდანაც დარწმუნებული ვარ, 
გვიყურებს, მადლობა მოვახსენო 
ამ ძალიან დიდი საქმისათვის”.

მავანნი იმასაც ამბობენ, რომ 
მუზეუმის შენობის რემონტი უფრო 
ძვირი დაჯდება, ვიდრე მისი დანგ-
რევა და ახლის აშენებაო. შეიძლება 
ეს ასეცაა, მართლაც ძვირი დაჯ-
დეს, მაგრამ, ეს აზრი მაინც მიუღე-
ბელია, რადგან, მისი შეკეთებით, 
შთამომავლობას დავუტოვებთ 
ისტორიულ, ორიგინალურ, არქი-
ტექტურულ შენობას. თბილისი 
ხომ მხოლოდ შემინული შენობების 
ქალაქი არ უნდა იყოს და გაწეული, 
თუნდაც ზედმეტი, ხარჯი ამად 
ღირს. ეს ჩვეულებრივ ცნობილი 
და მიღებული წესია, სიძველისად-
მი პატივისცემიდან, დაფასებიდან, 
ქალაქის არქიტექტურულად მრა-
ვალფეროვნებიდან და შინაარსობ-
რივად საინტერესო იერსახის შე-

ნარჩუნებიდან გამომდინარე. ამიტომ, მუზეუმის 
საუკუნოვან ისტორიულ შენობას უნდა ვუმკურ-
ნალოთ და მივცეთ მას არსებობის საშუალება, 
როგორც არა მარტო თავისებურ არქიტექტუ-
რულ ნაგებობას, არამედ, როგორც ისტორიულ 
მემატიანეს.

და ბოლოს, გარკვეული გადახვევების 
შემდეგ, დავუბრუნდეთ თავში დაწყებულ  სა-
უბარს და უნდა აღვნიშნო, რომ დღეს, დაბნე-
ულებმა, გარკვეული თვალსაზრისით გზააბნე-
ულებმა, აფორიაქებულებმა და, ფაქტიურად, 
ეროვნულ ორბიტას მოწყვეტილებმა, დიახ, 
მოწყვეტილებმა, რადგან, მთელი ყურადღება 
გადატანილი გვაქვს იმაზე, თუ უცხოელებს 
რა მოეწონებათ და არა იმაზე, თუ ჩვენთვის 
რა არის მისაღები, იქნებ დავეხსნათ სიწმინ-
დეებს, ქართულ ჯვარ-ხატებს, მათაც ნუ ჩავ-
რთავთ ამ შფოთში და ორომტრიალში, შევუქ-
მნათ მშვიდი და საიმედო გარემო. თავიანთი 
ხანდაზმულობით ისინი ამას იმსახურებენ და 
ითხოვენ, ნუ დავიწყებთ მათ აქეთ-იქით წო-
წიალს. პატივი ვცეთ მათ ხანდაზმულობას, 
კრძალვით მოვეპყრათ მათ. ჩვენ დიდ წინაპ-
რებს, როცა საეკლესიო სიწმინდეებს საბო-
ლოო ადგილს მუზეუმში უჩენდნენ, ნათლად 
ჰქონდათ გააზრებული და სწორად გათვლი-
ლი მათი მომავალი და, დღეს, მათი ნამოქმე-
დარი საქმეები განსჯას და გადასინჯვას, ანუ 
ხელახლა რევიზიას არ საჭიროებენ. გარდა 
ამისა, ამ ეროვნული სიწმინდეების მადლი და 
ძალა მუზეუმებიდან ქვეყანას იმავე სიძლი-
ერით ეფინება და შეეწევა, როგორი ძალითაც 
ეკლესიიდან. ამის დასტურია მათი ღვთიური, 
სასწაულმოქმედი უნარი. ისტორიამ, ჟამთას-
ვლამ, ზოგ სიწმინდეს ეკლესიაში მიუჩინა სა-
ბოლოო ადგილი, ხოლო ზოგს – მუზეუმში და 
ამაში, არაფერია საკვირველი, საგანგაშო და, 
მით უმეტეს, აღმაშფოთებელი. ეს ჟამთასვ-
ლის პროცესის ბუნებრივი შედეგია.

ესაა ჩემი ხმამაღლა ნაფიქრი და თუ როგორ 
მიიღებს მკითხველი, ეს მისი ნებაა.

ამბროსი კავლელაშვილი,
პროფესორი, ფილოსოფიის  

მეცნიერებათა დოქტორი 

პოეზია

მგლის მეტაფორული სახე ალექსანდრე იასაღაშვილის რომანში

„მგლის ბილიკი”



ვახტანგ ინაური
მგელი ალ. იასაღაშვილის  რო-

მანში მეტაფორულად გაიაზრება რო-
გორც ძლიერი, ამტანი, მტაცებელი, 
მკვლელი და მძარცველი ადამიანი. 
ანუ მგელი კრიმინალურ სამყაროში 
პოპულარული ფიგურაა. იგი დამნა-
შავეთა ბანდების ლიდერია, რომე-
ლიც გონივრულობით, აზროვნებით, 
ფიზიკური ძალით ბევრად აღემატება 
ნაწარმოების პერსონაჟებს, როგორც 
ყაჩაღებს, ისე სისხლის სამართლის 
სამძებროს თანამშრომელ ოპერა-
ტიულ მუშაკებს. ფაქტობრივად ის 
ერთი კრიმინალი, ებრძვის მთელ 
სამართალდამცავ სისტემას. მართა-
ლია მასაც აქვს ყოფილი საბჭოთა 
კავშირის ტერიტორიაზე კარგად 
ორგანიზებული დანაშაულებრივი 
ქსელი, მაგრამ იგი ერთპიროვნულად 
წყვეტს საკითხს და სხვა მისადმი 
დაქვემდებარებულ პირებს არა აქვთ 
გადაწყვეტილების მიღების უნარი 
და დამოუკიდებლად არ შეუძლიათ 
იმოქმედონ.

„მგლის ბილიკი”  1950- იანი წლე-
ბის ეპოქას ასახავს. შეიძლება ითქ-
ვას, რომ ეს არის პირველი ნაწარმო-
ები, რომელშიც მოთხრობილია კო-
მუნისტური რეჟიმისაგან მწერლო-
ბაში ტაბუდადებული დანაშაულთა 
და ბოროტმოქმედებათა აფიშირება. 
რასაც საბჭოთა მედია არ ამხელდა 
და სააშკარაოზე არ გამოჰქონდა. 
მიუხედავად იმისა, რომ საზოგადო-
ებამ იცოდა ქურდობის, ძარცვის და 
მკვლელობის ფაქტები.

ამდენად, რომანის დაბეჭდვისთა-
ნავე ძალიან მოკლე დროში მოიცვა 
ქართველი მკითხველი საზოგადო-
ება. თუმცა, მალევე, ეს პოპულარუ-
ლი წიგნი შემოდეს თაროზე და 1989 
წლამდე აკრძალული იყო მისი გამო-
ცემა.

განხილვის პროცესში ნათელი 
ხდება თუ რატომ უნდოდა კომუნის-
ტურ ხელისუფლებას ამ რომანის აკ-
რძალვა. 

სიუჟეტი მცირე დეტალით იწ-
ყება, რომელიც თანდათან იძენს 
ზოგად, მასშტაბურ მნიშვნელობას. 
ზოგჯერ რიგითი ადამიანისათვის 
უმნიშვნელო ფაქტს დიდი მნიშვნე-
ლობა აქვს საგამომძიებლო ორგა-
ნოებისათვის. ადამიანის მოჭრილი 
თითი კი ისეთი დეტალია, რომელიც 
მთელი სხეულის გვამის მდგომარე-
ობას განასახიერებს. სწორედ მოკ-
ვეთილი თითიდან იწყებს სისხლის 
სამართლის სამძებროს უფროსი ზუ-
რაბ ლომაური ძიებას. ტყეში ნაპოვნი 
თითი მრავალი ტიპის დანაშაულთა 
მაჩვენებელია: მკვლელობა, ძარცვა, 
სადიზმი და ა.შ.

ზ. ლომაური თითიდან მიაკვლევს 
ქვეყნის მასშტაბით ობობას ქსელი-
ვით მოდებულ ძლიერ კრიმინალურ 
სისტემას.

ავტორი დამაჯერებლად ასახავს 
ზ. ლომაურის საქმიანობას, მის და-
უღალავ მუშაობას და მასთან ერთად 
განყოფილების თანამშრომელთა  
თავდადებას კანონისა და ხალხის 
მშვიდობიანი ცხოვრების დაცვისთ-
ვის. 

სისხლის სამძებროს უფროსი გა-
მოცდილი, კვალიფიციური პროფესი-
ონალი სპეციალისტია. დაკვირვების 
უნარი და გამჭრიახი გონება ყოველ-
თვის მიმართულია დანაშაულის გა-
მოსარკვევად, ფაქტების ანალიზისა 
და მათი ერთმანეთთან დაკავშირე-
ბით იგი მიმართულია დანაშაულის 
გამოსარკვევად, ფაქტების ანალიზი-
სა და მათი ერთმანეთთან დაკავში-
რებით დასკვნის გამოსატანად. მან 
დააფიქსირა, რომ  ტყეში ნაპოვნი 
მოკვეთილი თითი ქალისა იყო, ისიც 
გაარკვია, რომ თითზე ბეჭედი ეკეთა 
მსხვერპლს, თითზე ღინღლის მიხედ-
ვით მიიჩნია, რომ ქალი ქერა იყო. მან 
მაშინვე გაარკვია, რომ მოკვეთილი 
თითი ძალიან მძიმე და განსაკუთრე-
ბულ დანაშაულზე მიანიშნებდა. 

თითის გამოძიების პროცესიდან 
იწყება ზურაბ ლომაურის, როგორც 
პერსონაჟის გაცნობა. ის ინდივიდუ-

ალურადაც ბრწყინვალედ მუშაობს 
და თავის თანამშრომლებსაც სწორ 
კონკრეტულ დავალებებს აძლევს. 
განსაკუთრებით აქტიურია რომანის 
ერთ-ერთი მთავარი გმირი, ლომას  
აღზრდილი არჩილ ჩოხელი, რომე-
ლიც სიუჟეტში შემოსვლისთანავე 
მკითხველის საყვარელი გმირი ხდე-
ბა. ჩოხელია კანონის აღსრულებისა 
და მგლის წინააღმდეგ მებრძოლი 
მილიციელის ჭეშმარიტი სახე. ის არ 
ერიდება საფრთხეს, არ ეშინია სიკვ-
დილის. გაბედული, მამაცი და მაღა-
ლი პასუხისმგებლობის პიროვნებაა. 
მან იპოვა ტყეში ადამიანის მოჭრილი 
თითი, როდესაც შვებულებაში იყო. 
მიიტანა ლომაურთან, რომლის დავა-
ლებითაც დაიწყო გამოძიება.

მასთან ერთად იძიებენ სამძებ-
როს სხვა თანამშრომლებიც: ხუტა 
გაწერილია, გელა დარბაისელი, ივა-
ნიძე, ნათენაძე და სხვები. რომლე-
ბიც ლომაურის მითითებით ატარე-
ბენ ოპერაციას, რომელსაც თავად 
ლომაური ხელმძღვანელობს. მისი 
მითითებები და თანამ-
შრომლებისთვის მი-
ცემული დავალებები, 
რეალური, ლოგიკური 
და საქმიანია.

მილიციის ლოგი-
კა მოკვეთილი თითის 
შესახებ სინამდვილეს 
მთლიანად შეეფერება. 
თითი ნახეს და გვამს 
ეძებენ, მათი მსჯელო-
ბით, გვამის გაქრობა 
სხვა კატეგორიის დანა-
შაულებებსაც შეიცავს: 
„დავუშვათ, რომ თითის 
პატრონი მძარცველე-
ბის მსხვერპლი შეიქ-
მნა. თუკი მოჰკლეს, 
ბოროტმოქმედი არა-
ვითარ შემთხვევაში არ 
გაიცხელებდა თავს მის 
დასამარხად... თუ გვა-
მი ნადირებმა შეჭამეს, 
ძვლები და ტანისამო-
სის ნახევები მაინც ხომ 
დარჩებოდა ნიშნად.”                           
( იასაღაშვილი, 1989, 
13 ).

გვამის მოძებნა 
სამძებროს უპირველე-
სი ამოცანა იყო. წი-
ნააღმდეგ შემთხვევაში 
ისინი ვერ გაარკვევდ-
ნენ მის ვინაობას და, 
შესაბამისად, ვერ მო-
ძებნიდნენ მკვლელს. 

არჩილ ჩოხელმა 
იოლად გაარკვია, რომ თითი ლომი-
სის  სანატორიუმის ექიმის ნატა სუ-
ლიაშვილის იყო. რომ ის ქერა იყო და 
ბეჭედიც ეკეთა თითზე. ასევე მიაკვ-
ლია გვამს, რომელიც თედო ხაპიაშ-
ვილის ეზოში ნაკელის გროვის ქვეშ 
იყო დაფლული. 

საოცარი მეხსიერებით ფაქტე-
ბის ერთმანეთთან შეჯერებისა და 
და ანალიზის გზით არჩილ ჩოხელი 
უპირველესი მილიციელია, რომელიც 
უპირისპირდება გერმან ბაზილს და 
ღირსეულ წინააღმდეგობასაც უწევს. 
მგელთან ბრძოლა მეტად რთული და 
საპასუხისმგებლო საქმე იყო. თუ გა-
ვითვალისწინებთ, რომ მას კარგად 
ორგანიზებული ბანდები ყავს ყოფი-
ლი საბჭოთა კავშირის სხვადასხვა 
მხარესა და ქალაქში. ჩოხელს კი რამ-
დენიმე თანამშრომელი უწევდა პარ-
ტნიორობას, მიუხედავად იმისა რომ 
ყველა ქალაქში, სადაც მას უხდებო-
და მუშაობა, მილიციის სტრუქტურუ-
ლი განაყოფები ეხმარებოდნენ, რო-
მელთა გარეშე ერთი პიროვნება ვერ 
შეძლებდა ბაზილის კოორდინატების 
დადგენასა და შესაბამის რეაგირე-
ბას. ამ ფაქტების ასახვით ავტორი 
წარმოაჩენს სამართალდამცავი ორ-
განოების ერთიანობას, მათ შეთანხ-
მებულ და კანონიერ მოქმედებას.

ალ. იასაღაშვილი ხატავს საბჭო-
ური პერიოდის ერთ-ერთ უძლიერეს 
კრიმინალს, რომელსაც მრავალი სა-
ხელი და გვარი აქვს. მისი ნამდვილი 
სახელი და გვარი პეტრე ნაპირელი, 

მისი ტყუპისცალი ძმის, პროფესორ 
პავლე ნაპირელის გარდა არავინ 
იცოდა. მას საქართველოს ზოგ რე-
გიონში იცნობდნენ როგორც გერმან 
ბაზილი, ზოგან, ცაცი მუხრანელი, 
მეცხვარეები, როგორც ძია ფიდო. 
ხოლო საქართველოს საზღვრებს 
გარეთ იგი ვადიმ ურალოვი იყო. ის 
უდიდესი კონსპირაციით მოქმედებ-
და, კვალს არსად ტოვებდა, მხოლოდ 
თითი გახდა ის კვალი, რომელიც 
დატოვა მისმა პარტნიორმა ქურდმა 
სანდრო ყარაშვილმა. 

ნატო სულიაშვილი კეთილსინ-
დისიერი და პროფესიონალი ექიმი, 
ჰიპოკრატეს ფიცის დამცველი, რო-
მელმაც განკურნა თედო ხაპიაშვი-
ლის სახლში გაცივებული, ავადმ-
ყოფი გერმან ბაზილი, გახდა თავისი 
პაციენტის მსხვერპლი. ბაზილმა 
მოკლა ნატო კონსპირაციის მიზ-
ნით, მკურნალობისას. მის სიცხიან 
ბოდვაში ექიმმა დააფიქსირა, რომ 
ის ბოროტმოქმედი იყო და წერი-
ლიც გაგზავნა რაიონის მილიციაში, 

რომელიც კირა ზაბორამ, ბაზილის 
ბანდის წევრმა გადასცა თავის შეფს. 
მან მოკლა ექიმი და სანდრო ყარაშ-
ვილს, საცოლის საჩუქრად, ბეჭდიანი 
თითი მოჰკვეთა, რადგან გაჭირდა 
წაძრობა, მოჰკვეთა და თითიანად გა-
დასცა ყარაშვილს, რომელმაც ტყეში 
თითი გადააგდო და ბეჭედი წაუღო 
შეყვარებულს. ეს მისი შეცდომა იყო, 
რადგან თითთან ერთად ბეჭედიც 
სამხილი და ნივთმტკიცებულება იყო 
მილიციისთვის. ამდენად, დანაშაულ-
ზე მაინც დარჩა ცნობილი კონსპირა-
ტორი ბოროტმოქმედის კვალი.

ნატოს შემდეგ ბაზილი კლავს 
მის ყოფილ ქმარს გიორგი ქურხულს, 
პატიოსან და ნიჭიერ ინჟინერს, ისევ 
კონსპირაციის მიზნით.  ბევრს ეცადა 
ბაზილი ნატოს მკვლელობის კვალი 
წაეშალა, მაგრამ ამაოდ. ეს საქმე 
უკვე ძიებაში იყო და მას მაღალკვა-
ლიფიციური მილიციელები იძიებდ-
ნენ.

ნაწარმოებში ფიქსირდება საბ-
ჭოური იდეოლოგიის გავლენა მწერ-
ლობაზე, რომელიც პერსონაჟთა 
სოციალური წარმოშობის მიხედვით 
კლასიფიკაციით გამოიხატება.

უარყოფითი პერსონაჟები, თედო 
ხაპიაშვილი კულაკი იყო, საკუთარი 
წისქვილი ჰქონდა, რომელიც ხელი-
სუფლებამ ჩამოართვა და სოფელს 
გადასცა, მაგრამ  მეწისქვილედ ისევ 
თედო მუშაობდა. პოლიტიკური გა-
ნაწყენების გამო ჩაება  ბაზილის ბან-
დაში, ანუ ის, ავტორის გამოთქმით, 

„წარსულის ნასხლეტი” იყო (იასაღაშ-
ვილი, 1989,316). მანვე ჩააბა მგლის 
დანაშაულებრივ საქმიანობაში თა-
ვისი ძმა გიგო ფანციაშვილი, მისი 
ნათესავი ქოსა ყაზარა, ძმიშვილები 
და სხვა, რომელთა სახლები ბაზი-
ლის ნაქურდლის შესანახ საწყობებს 
წარმოადგენდა.  თითოეულ მათგანს 
მწერალი ერთმანეთისგან განსხვა-
ვებული ხასიათებითა და ფსიქიკით, 
ქცევითა და ბუნებით წარმოაჩენს. 
ყოველი მათგანი რომანში ბაზილის 
გვერდით იკავებს ადგილს.

დამნაშავეთა შორის საინტერესო 
სახეა კირა ზაბორა, რომლის ცხოვ-
რება იმის დასტურია თუ როგორ 
მიჰყავს მგელს თავისი გზით რიგი-
თი პატიოსანი ადამიანი და როგორ 
რყვნის, როგორ ითრევს მას დანაშა-
ულებრივ საქმიანობაში. მასაც ჰქონ-
და სხვა სახელი და გვარი ჩრდილო 
კავკასიაში. ის მოცეკვავე აზა სუმბა-
რია, რომელიც ბოშების კონცერტზე 
გამოდის, როდესაც იმ მხარეშია ბა-
ზილთან ერთად, ის დიდებული მო-

ცეკვავეა, ამ ფაქტით 
მწერალი აჩვენებს 
თუ როგორ კლავს 
მგლის ბილიკით სი-
არული ადამიანში 
ნიჭს, ხელოვნების 
სიყვარულს და, რა 
თქმა უნდა, პატიოს-
ნებას.

ყველა ქალი, რო-
მელიც ბაზილის ბან-
დის წევრია, ვერონი-
კამ მიიყვანა ბანდაში, 
გაწვრთნა, გარყვნა 
და ჩააყენა მგლის 
სამსახურში. ეს არის 
ყველაზე ზნედაცემუ-
ლი პერსონაჟი ქალი 
რომანში, რომელიც 
სიბერეშიც კი ბინ-
ძურ საქმეებს ეწევა, 
რისთვისაც, როგორც 
ქურდები ამბობდნენ, 
პენსიას უხდის ბაზი-
ლი.

მან მიიყვანა კირა 
ზაბორა ბანდაში, 
ობოლი და უსახლ-
კარო ახალგაზრდა 
ქალი, რომელმაც 
ომში წასვლის შემდე-
გაც კი ვერ დააღწია 
თავი ბანდას. ისევ 
ვერონიკამ მიაგნო და 
ბავშვიანი, საავადმ-
ყოფოს ექთანი ქალი, 
კვლავ ბაზილს ჩაუგ-

დო ხელში. 
კირას ზნეობრივი მხარე რომანში 

იქიდანაც ჩანს, რომ მან სიკვდილის 
წინ არჩილ ჩოხელს ჩააბარა აღსარე-
ბა, რითაც დიდი სამსახური გაუწია 
გამოძიებას. მისგან გაიგო არჩილმა, 
რომ გერმან ბაზილი და ვადიმ ურა-
ლოვი ერთი და იგივე პიროვნება იყო. 
კირამ ისაუბრა ყველა იმ დანაშაულ-
ზე, რასაც ბაზილი სჩადიოდა, მათ 
შორის ნატო სულიაშვილის მკვლე-
ლობაზეც. აღიარა, რა დანაშაულო-
ბები ჰქონდა ჩადენილი, როგორ ეხ-
მარებოდა მგელს ხალხის ძარცვაში 
და მათ შორის  ნატო ექიმის მკვლე-
ლობაში.

„მე და ვერონიკა თვალში ამოვი-
ღებდით ჯიბესქელ დამსვენებლებს, 
ღამღამობით მათთან ერთად გავი-
სეირნებდით ხოლმე ქალაქგარეთ, 
ზღვის ნაპირას, „მთვარესთან სა-
საუბროდ”,  როგორც ამ გასეირნე-
ბას უწოდებდა ვერონიკა. აქ თავს 
დაგვესხმოდა ვადიმ ურალოვის ბან-
და და გაძარცვავდა” (იასაღაშვილი, 
1989, 250).

მრავალი ასეთი დანაშაული აღი-
არა კირამ და იმქვეყნად ერთგვარად 
განწმენდილი სულით წავიდა თავისი 
სინდისის წინაშე.

რომანში ერთ-ერთი საინტერესო 
სახეა მერი მალდონატო, რომელიც 
ხუტა გაწერილიასთან საუბარში ახა-
სიათებს თავის თავსაც და ურალო-
ვის ბანდასაც:

„მე ჩვეულებრივი ქალი ვარ და 

მეტი არაფერი. ცხოვრებამ იმდენი 
მჯიჯგნა, რომ   ჩემში ყველაფერი გა-
აუხეშა, გაატლანქა. მეც ამ მგელთა 
ბუნაგში გაზრდილი ლეკვი ვარ. მაგ-
რამ ადამიანობის ნატამალი ოდნავ 
მაინც შერჩენილი მაქვს. ამ დამპალ 
ლეშებზე მაღლა ვდგევარ”.  „ვადიმ 
ურალოვის უგუნური აზრები არა 
მწამს” (იასაღაშვილი, 1989, 302).    

მერი, მიუხედავად იმისა, რომ 
ხუტა გაწერილიას, ანუ მიხეილ ჩაჩ-
ბას, როგორც მას იცნობდნენ ბან-
დაში, სიყვარული იმედგაცრუები-
სა, ახალ ცხოვრებას იწყებს, კირას 
შვილი სვეტლანა მიჰყავს და მიდის 
შორს, სადაც მშვიდად გაზრდის 
სვეტლანას და ღირსეულ პიროვნე-
ბად ჩამოაყალიბებს.

ხუტა გაწერილიამ, მერის მეშვე-
ობით, შეაღწია ურალოვის ბანდაში, 
მისივე მეშვეობით გაიცნო ურალო-
ვი და ყოველთვის მნიშვნელოვან 
ინფორმაციას აწვდიდა ჩოხელს. მან 
დიდი კონსპირაციული ნიჭი და უნა-
რი გამოავლინა ბანდასთან ურთიერ-
თობის დროს. მისი პიროვნების გამჟ-
ღავნება, სიკვდილის ტოლფასი იყო. 
მერის მხარდაჭერამ ბევრჯერ იხსნა 
იგი ხიფათისაგან. ის გულუხვად ხარ-
ჯავს ფულს რესტორნებში ბანდის 
წევრებთან, რითაც მისი, ვითომდა 
ბანდიტური საქმიანობა, დამაჯერე-
ბელი გაეხადა. ბანდის ყველა წევრი 
და, მით უმეტეს, ურალოვი ძალიან 
გულუხვად ხარჯავს ფულს, რაც იმას 
ადასტურებს, რომ ქურდისა და ბან-
დიტის ჩვევა ხარჯვაა. რა თქმა უნდა, 
ნაძარცვი ფული მათ არ ენანებათ და 
ერთმანეთთან დახარჯავენ. ამიტო-
მაც სჯერათ, რომ გაწერილია, რო-
მელიც უხვად ხარჯავს, ერთ-ერთი 
მათგანია ჩოხელიც, გაწერილიაც და 
სხვა თანამშრომლები იყენებენ შე-
ნიღბულ მეთოდს. ისინი სამოქალაქო 
სამოსელით მოქმედებენ, ამ გზით 
იოლად აღწევენ მიზანს. მილიციის 
უნი ფორმით მათ იოლად იცნობდ-
ნენ, დამნაშავენი მიიმალებოდნენ და 
მათი კვალის მიგნება შეუძლებელი 
იქნებოდა.

აღსანიშნავია, რომ ხუტა გაწერი-
ლია შესანიშნავად თამაშობს მერიზე 
შეყვარებული მიჯნურის როლს. მან 
მთლიანად მოხიბლა ქალი და ნამდ-
ვილი სიყვარულით შეუყვარდა ის 
მერის. ამით მან თავისი დავალებაც 
კარგად შეასრულა და მერიც, რო-
მელმაც გულღიად და ობიექტური 
დამაჯერებლობით დაუმტკიცა გაწე-
რილიას ანუ ვითომ ჩაჩბას, რომ მას 
სძულს მგელი და ბაზილი, სძულს 
ყაჩაღობა, ძარცვა, მკვლელობა და 
სხვა დანაშაულებანი, მასაც არ სურ-
და ბანდასთან ურთიერთობა, შინაგა-
ნად ნამდვილად კეთილსინდისიერი 
ადამიანი იყო და არ უნდოდა მგლის 
ბილიკით სიარული. ის ერთადერთი 
პიროვნება იყო, რომელსაც ბაზილის 
არ ეშინოდა და, პირიქით, უკან ახევი-
ნებდა მას წაჩხუბების დროს. ის ფი-
ზიკურად ძალიან ძლიერი ქალი იყო 
და მგელიც კი ერიდებოდა  მასთან 
დაპირისპირებას.

გაწერილია, სიყვარულის გამო, 
მერიმ იხსნა აშკარა სიკვდილისაგან. 
მან გადაარჩინა იგი ბაზილის ბრჭყა-
ლებისაგან, რომელიც ჩვეულებრივ 
ისე მოკლავდა მას, როგორც სხვებს 
ხოცავდა. ხუტა მას ფიზიკურად წი-
ნააღმდეგობას   ვერ გაუწევდა. ფაქ-
ტობრივად ურალოვი ზეადამიანური 
ძალის მქონე კაცი იყო. მაგრამ სწო-
რედ გაწერილიამ გადაარჩინა იგი 
დახრჩობას, როდესაც ჩოხელისაგან 
მძიმედ დაჭრილი, გონდაკარგული 
იძირებოდა წყალში. ამით ხუტამ 
თავისი მოვალეობა და ლომაურის 
დავალება ბრწყინვალედ შეასრუ-
ლა. მილიციის ხელმძღვანელობას 
ბაზილის ცოცხლად დაჭერა ჰქონდა 
დავალებული ჩოხელისა და სხვა თა-
ნამშრომლებისათვის.

საზოგადოების სოციალისტური 
აქტივობა ჩანს მეცხვარე რეზო წიკ-
ლაურისა და მაკარის ქმედებაში. ისინი 
ეხმარებიან დამნაშა-
ვეთა გამოვლენასა და 
დაკავებაში. მაკარი გა-

მგლის მეტაფორული სახე ალექსანდრე იასაღაშვილის რომანში

„მგლის ბილიკი”
 მოცდილი კაცია, ორგანოში ნამუ-

შევარი და ახლა პენსიონერი კვლავ 
აქტიურობს გერმან ბაზილის დაკა-

ვების მიზნით დაგეგმილ ოპერაციებში. 
რეზო კი, მეცხვარე, ომში დაღუპული ხევ-

სურის შვილი არჩილ ჩოხელის დავალებას 
ბრწყინვალედ ასრულებს და სწორედ მისი 
ინფორმაციის მეშვეობით შეიპყრობენ მგელ 
ბაზილს. ის ამაყობს, რომ კომკავშირელია და 
ლოგიკურ აზრს გამოხატავს არჩილთან სა-
უბარში. „თქვენ სდარაჯობთ ხალხს, მე ვდარა-
ჯობ ცხვარს” (იასაღაშვილი,1989,332).

გერმან ბაზილი დიდი კრიმინალი, მძარც-
ველი და მკვლელი, ისე როგორც სისხლის სა-
მართლის ყველა დამნაშავე, ოდესღაც მაინც 
ჩავარდება სამართალდამცავების ხელში. მან 
დიდხანს შეძლო თავისუფლად თარეში, წარ-
მოდგენილი მეთოდებითა და გონებრივი უნა-
რით ყველა მოსალოდნელ საფრთხეს აღწევდა 
თავს. ერთი რესპუბლიკიდან კონსპირაციულად, 
საჭიროების დროს გადადიოდა მეორეში: საქარ-
თველოდან რუსეთში − რუსეთიდან უკრაინაში, 
უკრაინიდან − ჩრდილო კავკასიაში და ა.შ.

ავტორის კონცეფციით პეტრე ნაპირელი 
ანუ გერმან ბაზილი, ფუფუნებაში აღზრდისა 
და ცხოვრების შედეგად ჩამოყალიბდა ავაზა-
კად. მდიდარი ბებიის ბევრი ფული ანებივრებ-
და მას. არ აკლდა არაფერი, ყველაფერი თავზე 
საყრელად ჰქონდა. მაგრამ ბებიაც გააკოტრა 
და თვითონ, კომფორტს შეჩვეული, ვერ შეეგუა 
ხელმოკლეობას და ასე იქცა პეტრე ნაპირელი 
ნიჭიერი, ნაკითხი, გონიერი, ფიზიკურად ზე-
ადამიანური ძალის მქონე ახალგაზრდა, ყაჩაღ 
გერმან ბაზილად, ცაცი მუხრანელად, ვადიმ 
ურალოვად და სხვა. აქედან გამოდის ლოგი-
კური, ავტორისეული დასკვნა „ავაზაკებად არ 
იბადებიან” (იასაღაშვილი.1989.3161.)

ის არ ინდობს მსხვერპლს, უყოყმანოდ, 
ცივსისხლიანად კლავს ადამიანს. ძირითადად 
იმიტომ კლავს, რომ მისი პიროვნება არ გამჟ-
ღავნდეს. აუპატიურებს ქალებს, ყმაწვილ გო-
გოებს − სტუდენტებს, ყოველგვარი სინდისის 
ქენჯნის გარეშე. ის არასოდეს ფიქრობს ჩადე-
ნილი დანაშაულის სამართლიანობისა და უსა-
მართლობის შესახებ. ყოველი ნაბიჯი მას ჩვე-
ულებრივ, ყოველდღიურ საქმედ მიაჩნია.

ძნელია ვიფიქროთ და შევაფასოთ მისი 
მორალი: ერთი მხრივ, მილიციის კვალის ასაბ-
ნევად იყენებს ძმას, როდესაც პავლეს, სადარ-

ბაზოში, მილიციის თანამშრომლებთან მოუწყო 
შეხვედრის ინსპირირება და, მეორე მხრივ, მან-
ვე იხსნა თავისი ძმა, ბათუმში, სასჯელისაგან. 
გასამართლებისა და სასამართლოს მიერ სას-
ტიკი განაჩენის გამოცხადების შემდეგ.

ეს ძალიან დრამატული ეპიზოდია რომანში. 
ამ დროს ვლინდება, რომ ტყუპები არიან პრო-
ფესორი პავლე ნაპირელი და ყაჩაღი პეტრე ნა-
პირელი, ანუ გერმან ბაზილი.

რატომ იხსნა პეტრემ პავლე, ძნელი ასახ-
სნელია, ძმისთვის სიკეთე თუ უნდოდა, მის 
სადარბაზოში ლომაურის მოკვლას არ დაგეგ-
მავდა. თუ ცუდი განწყობა ჰქონდა ძმასთან, არ 
გაათავისუფლებდა სასჯელისაგან და თვითონ 
არ ჩაჯდებოდა ციხეში. თუ გავითვალისწინებთ 
ლიტერატურაში ასახული ქურდული სამყაროს 
ტრადიციას, ქურდი და, თანაც ლიდერი, თავის 
ავტორიტეტს არ დააკნინებს, არ დაუშვებს მის 
ნაცვლად მისი ძმა ჩასვან ციხეში. ასეთ შემთხ-
ვევაში მისი პრესტიჟი ილახება. იგი გამოჩნდე-
ბა როგორც ლაჩარი, რომელსაც ციხისა ეშინია, 
ციხის კი, როგორც წესი, ქურდსა და ყაჩაღს არ 
ეშინია, „ციხე მათი სახლია.” ამიტომ განაჩენის 
გამოტანის შემდეგ შედის სასამართლოში „გუ-
რულ  ჩაქურაში გამოწყობილი, თავზე ყაბალახ-
შემოხვეული, შავწვერულვაშიანი ახალგაზრ-
და” (იასაღაშვილი,1989,138). თავმჯდომარეს, 
რათქმა უნდა, აღარ აქვს განაჩენის შეცვლის 
უფლება. ამიტომ ის პასუხობს ყაბალახიანს − 
„თუ გაქვთ რაიმე პრეტენზია, უკვე გვიანია, გა-
ნაჩენი გამოტანილია.

− „დიახ, მაქვს პრეტენზია. განაჩენი სწო-
რად არის გამოტანილი, მხოლოდ არა იმ პი-
როვნების მიმართ, რომელიც უდანაშაულოდ 
ზის საბრალდებო სკამზე. ის არ არის დამნაშა-
ვე. ნამდვილი ავაზაკი მე ვარ.   მე მეკუთვნის 
თქვენი სასჯელი.

გურულ ჩაქურაში გამოწყობილმა სწრაფად 
მოიხსნა ყაბალახი, მოიგლიჯა მიწებებული 
წვერ - ულვაში. მთელი დარბაზი შეიძრა, იქ ... 
პეტრე ნაპირელი იდგა” (იასაღაშვილი, 1989, 
139).

ერთი მხრივ, ძმას სიკეთე გაუკეთა, მეორე 
მხრივ, თავისი ყაჩაღი და ავაზაკი პარტნიორე-
ბის თვალში ავტორიტეტი აიმაღლა და, მესამე 
− მას ციხიდან გაქცევა არ გაუჭირდებოდა და 
მალევე გაიქცა.

მას თავისი მრწამსი აქვს, თავისი ცხოვრე-
ბისეული ფილოსოფია, რაც სრულიად წარმო-

აჩინა ხუტა გაწერილიასთან საუბარში. ის ჯეკ 
ლონდონის გმირის მგელი დარსენის საქმიანო-
ბას მაღალ შეფასებას აძლევს. მისი აზრით, მას 
მასშტაბები მეტი ჰქონდა, დარსენის მრწამს 
აღიარებს − „ძლიერნი უნდა მძლავრობდეს 
სუსტზე. პარალელი მოყავს მგლისა და ცხვრის 
ურთიერთობაზე. ამდენად, ის, ვისაც ძარცვავს 
თუ კლავს, კანონზომიერად მიაჩნია. კრიმინა-
ლური სამყაროს გაფართოებას და დარგებად 
დაყოფას გეგმავდა, რაც, მისი აზრით, ანარ-
ქიზმის პირობებში შეიძლებოდა, მაგრამ ვერ 
შეძლო სახელმწიფო კანონების არსებობის 
გამო. მისი რწმენით, ადამიანი მეტ უსამართ-
ლობას სჩადის, ვიდრე მგელი, „ადამიანი თო-
ფით ჰკლავს მგელს, ტურას, მელას, აფთარს. 
რატომ? იმიტომ, რომ ისინი ერჩიან ცხვარს, 
ქათამს და ეს მას შენების კანონის დარღვევად 
მიაჩნია. მგელი ბალახს ვერ მოძოვს, მისი კუჭი 
ბუნებას ისე მოუწყია, რომ ბალახს ვერ მოინე-
ლებს. თუ ცხვარი არ შეჭამა, შიმშილით მოკვ-
დება” (იასაღაშვილი, 1989, 289).

ის უარყოფითად აფასებს საბჭოურ სამუ-
შაო სისტემას. იგი პიროვნების უფლებების 
შეზღუდვად მიაჩნია. თვლის, რომ მას უნდა 
ჰქონდეს შესაძლებლობა შრომის რეჟიმის არ-
ჩევის, იქნებ სურვილი მაქვს ერთ დღეს ვიმუ-
შაო და იმდენი გავაკეთო, ერთი კვირა აღარ 
დამჭირდეს მუშაობა. მისთვის მიუღებელია 
სოციალისტური პოლიტიკური და ეკონომიკუ-
რი სისტემა.

ერთდროულად ბაზილი იყო კრიმინალი და 
პოლიტიკური დამნაშავე. ამდენად, მისი და-
კავება აუცილებლობას მოითხოვდა როგორც 
სახელმწიფოს, ისე ხალხის ინტერესებისათვის. 
რა თქმა უნდა, ძნელი გახდა მისი დაკავება, 
რადგან იგი საუკეთესო მსროლელი, ბებუთის 
გამოყენების ოსტატია და მისი უსისხლოდ შეპ-
ყრობა  შეუძლებელი იყო.

რომანის ფინალი კარგად წარმოაჩენს მი-
ლიციის შეთანხმებულ, გაბედულ და გონივ-
რულ მუშაობას. კერძოდ, არჩილ ჩოხელის 
თავგანწირულ  ბრძოლას ბაზილის წინააღმდეგ 
და, ამავე დროს, მგლის ბუნებას, მის მებრძოლ 
სულს.

გმირის სახის წარმოსაჩენად ალ. იასაღაშ-
ვილმა აირჩია პირდაპირი შეჯახება ჩოხელსა 
და  ბაზილს შორის. ჩოხელს დაემთავრებინა ან 
კარიერა, ან სიცოცხლე, თუ კი ვერ სძლევდა 
მოპირისპირეს.

იგი გამალებული მისდევს თერგის ნაპირას 
გაქცეულ მგელს, მას არ უნდა ეს შემთხვევაც 
ხელიდან გაუშვას. მანამდე ორჯერ დაუსხლტა 
ბაზილი მას, ახლა ჩოხელს პრინციპულად უნდა 
შეიპყროს იგი. „რაც მოხდება მოხდეს, ისევ სიკვ-
დილი, სიკვდილი ათასების ცრემლისა − ცრემლი-
სათვის” (იასაღაშვილი,1989,350) - ფიქრობს ის.

თერგის ნაპირზე „გერმანი აპრიალებული 
ბებუთით ხელში, აელვარებული თვალებით 
შესცქერის არჩილს... არჩილს კიდევ აქვს დამ-
ბაჩაში ერთი ვაზნა. გერმანმა ნახტომი გააკეთა 
არჩილისკენ .... ერთსა და იმავე დროს გავარდა 
არჩილის დამბაჩა და ჰაერში გაიწუილა გერ-
მანის ბებუთმა.  არჩილს მკერდში დაეძგერა 
ნასროლი ბებუთი, გერმანს კი ტყვიამ მარჯ-
ვენა ფეხი გაუხვრიტა მუხლში.”  (იასაღაშვილი, 
1989,350-351).

ჩოხელმა შეასრულა დავალება, სასიკვდი-
ლოდ არ ესროლა. მან ბაზილი ფეხში დაჭრა. მუხ-
ლის ძვალი დაუმსხვრია, რითაც, სიმბოლურად 
თუ გავიაზრებთ, არჩილმა მგლის მუხლი დაულე-
წა გერმანს. ეს კი იმას ნიშნავდა, რომ ბოროტ-
მოქმედი დამარცხდა. თერგის გაყინულ წყალში 
როდესაც ის ხუტას აღრჩობდა, გული წაუვიდა 
და ხუტა გაწერილიამ იგი გამოიყვანა წყლიდან. 
ამით მან მგელი დაღრჩობას გადაარჩინა და ამა-
ვე დროს ცოცხალი ჩააბარა  ხელმძღვანელობას. 
დაჭრამ ჩოხელის გმირობა უფრო აამაღლა.

რომანი  საინტერესო სტილითაა დაწერი-
ლი. სათავგადასავლო-საგამომძიებლო სიუჟე-
ტი ხიბლავს მკითხველს და განსაკუთრებულ 
ინტერესს იწვევს მასში. პერსონაჟები დახატუ-
ლია ორიგინალურად და სათანადო მხატვრულ 
დონეზე. მგლის სიმბოლიკა და მისი მეტაფო-
რული გააზრება რომანის მთლიან სიუჟეტში 
ფიგურირებს. მგლის სახით მწერალმა შექმნა 
განუმეორებელი მხატვრული კრიმინალური 
სახე. რომელიც ნიცშეს ზეკაცის თეორიის ნი-
უანსებს შეიცავს, მისი ზეადამიანური ფიზიკუ-
რი ძალა და გონებრივი დონე ამის მანიშნებე-
ლია. მას ყავს ამერიკულ მწერლობაში მონათე-
სავე პერსონაჟი ჯეკ ლონდონის მგელი დარსე-
ნის სახით. მაგრამ ალ.იასაღაშვილის რომანი 
„მგლის ბილიკი” დამოუკიდებელი, სრულიად 
ორიგინალური ნაწარმოებია და მისი პერსონა-
ჟებიც ავტორისეული მხატვრული ხედით შექმ-
ნილი გმირები არიან, რითიც რომანი უდავოდ 
იმსახურებს თავის ადგილს ქართული ლიტერა-
ტურის ისტორიაში.

დღეს ცასთან ახლოს ვიყავი 
  სტუმრად,
შემომხვეოდნენ მთების კალთები,
ბიბლიურ მიწის სურნელით 
  გამთბარს
მეგებებოდნენ ლურჯი ზარები.

იავარქმნილი სოფლის ნასახლარს
გადმოჰყურებენ წელიწადები,
საუკუნეებგამოვლილ საფლავს
აღარ შემორჩა სევდის თვალები.

როგორ დაგჩაგრეს, როგორ 
  გადაგწვეს
და შეგილეწეს სულის კარები,
სისხლისგან დაცლილს არ 
  შეგარჩინეს,
არ დაგიტოვეს სალოცავები.

კლდეებსაც თითქოს ესმოდა ჩემი
გულის შხუილი დაღლილ 
  ძარღვებში,

ჩემი წინაპრის მესხური ნანა
ამღერებული სულის ღარებში.

მე დავიბადე დიდი ხნის წინათ,
მამაც არწივთა სამფლობელოში,
იქ, სადაც მთები ცის 
       თაღზე გრგვინავს
და მოაქვს უფლის დანაპირები.

ამ მთების წვერზე, ამ სიმწვანეში
და ამ სამოთხის მზის ბაღნარებში
მე დავიბადე დიდი ხნის წინათ
და ახლა მოველ შენს 
  დარბაზებში...

დღეს ცასთან ახლოს ვიყავი 
  სტუმრად,
შემომხვეოდნენ მთების კალთები,
ბიბლიურ მიწის სურნელით 
  გამთბარს
მეგებებოდნენ ლურჯი ზარები.

მაია ბათიაშვილი

აქა ვარ დაბადებული. აქ რაც გარშემო სოფლებია, 
სულ სომხები არიან და ჩამოსახლებულები არიან თურ-
ქეთიდან, 140 წელიწადის წინ. ჩვენ კი ადგილობრივი 
ვართ. მე რომ 10-12 წლის ვიყავი, მოჯამაგირეთ ვიყავი 
ოთხმოცი წლის კაცთან და ის იტყოდა ხოლმე, რომ „ამ 
სოფლიდან შვიდი კაცი (შვიდი წყვილი ხარი იყო) ხნიდა 
ყანასაო. გზაზე სოფელი არ იყოო. კობაძეები, ჩიტაძეები, 
ჩითაშვილები, ძველი მოსახლე იყო. ეხლა ჩითაშვილები 
50 კომლია. მანველოვები 60-მდეა. ამჟამად ხითაროვებ-
ზე მრავალი არ არის. მთავარი აქ არის მანველოვები, 
ჩითაძეები, გოზალოვები, ჩიტაშვილები უკვე განაყოფე-
ბი არიან. ჩამოსახლებული არის აქ თურქეთიდან  ერთი 
კომლი − არუთინიანი სურენა გრიგოლის ძე. მამა მოკვდა 
და შვილი აქვე დარჩა. ზევით, ძველი გადმოცემით, ნა-
სოფლარი ყოფილა. ორჯოჯლელი ქალი მიდიოდა ჭალა-
ში სავაჭროთ და სადგური როა, იქ ქალაქია. ჭოროტაში 
ჭანგლებს შეუჭამიათ ეს ქალი. იმ ადგილის სახელწოდება 
ყოფილა ოჯორჯალი. ვალე − აქ ყოფილა ტყე. ჯერ რომ 
სოფელი არ ყოფილა, მონადირეს უვლია, შეხვედრია ეკ-
ლესია 1200 წლის გაშენებული. ქალს ეკლესიის ძირზე 
მოუთესნია ფეტვი და უთქვამს: „თქვენთვის მომივალები-
აო”. იქიდან დარქმევია ვალე. კიდევ ასე იტყვიან: ძველად 
ხომ თურქეთში ვაჭრობა იყო ხალხისა, აქედან გაყავდათ 
და ყიდდნენ ხალხსა და ვალის ხალხი იმ ყმიებს ყიდუ-
ლობდნენ, ებრალებოდათ, შემოჰყავდათ სოფელში და 
აქ სტოვებდნენ, რო აღარ აწამონ. შეძლება რო არ ქონდა 
ხალხსა, მაინც ვალში შედიოდა, ყმას ყიდულობდა და იმის 
შემდეგ დეერქვა ვალე. ფაქტი ის არის, რომ ის ნაყიდი 
ხალხი დღესაც ცხოვრობენ ვალეში ნასყიდაშვილები (ნას-
ყიდოვები). უფრო მისდევდნენ მეურნეობას, მებაღეობას 
(ხორბალი, ფეტვი, სიმინდი).

1928 წელს ერთმა მეცნიერმა წაიკითხა ქვაზე წარწე-
რა: „მე ფეფრონა ჯაყელმა სამი ეკლესია ავაშენევო: ვალე, 
ჯაყი და სოფ. ალი (ჩვენი აღარ არის, იქ საზღვარია). ეს ეკ-
ლესია დათარიღებულია მე-7-მე-8 საუკუნით.

რელიგიური წესით აქ არსებობს ორი მერჯულე. ჩვენ, 
ქართველები ვართ, მაგრამ კათოლიკეები ვართ. კოპაძეები 
კი მართლმადიდებლები არიან. ჩვენ ახალი ეკლესია ავაშე-
ნეთ, იმათ კი ძველი ეკლესია დარჩათ. ახალი 100 წლისაა, 
ჩვენი პაპების გაკეთებულია. პეტრე მოციქული როგორც 
იყო, პირველი ბავშვი რო მონათლულა, პეტრე დაურქმე-
ვია. ამას ჰქვია ღვთისმშობლის ეკლესია. ხვალ არის მაგის 
დღე. 1917 წლამდე ორივე ეკლესიაში ერთნაირად იყო წეს-
ჩვეულება. ევროპა ადრე გადვიდა ახალ სტილზე და ჩვენ, 
კათოლიკეებს, ცარიზმმა, ნიკოლოზმა, ნება არ მოგვცა, 

რო ახალ სტილზე გადავსულიყავით. 1917 წელს გადავე-
დით ახალ ტაქტიკაზე. მართლმადიდებელი  ძველით 8 სექ-
ტემბრით ასრულებენ, ჩვენ კი ახალ 8 სექტემბერს, ისინი 
არ გადავიდნენ და იმიტომ. ყველაფრით ერთი ვართ. კა-
თოლიკეებს ცოტა ლოცვა მეტი აქვთ. ყველაზე დიდი დღე-
ობაა აღდგომა, შობა, ნათლისღება, ხარება, ბზობა. გაზაფ-
ხულზე, როცა დავთესავდით, ვიტყოდით: „ღმერთო, შენ 
მოგვე ბარაქაო”. თესვის დროს შევიდოდნენ ნაკვლევში, 
ხის კავებს ასწევდნენ და იტყოდნენ: „ღმერთო, შენ მოგვი-
მართე ხელი და ბარაქა მოგვეციო”. გვალვა რო წავიდოდა, 
აქ სოფელი ივლიტაა, მანდ სასწაულიანი ღვთისმშობელია, 
იმას ამოვაბრძანებდით და ჩოქვა-ჩოქვით შემოუვლიდით 
ეკლესიას. ნაკურთხი ადამიანი გამოასვენებდა. ეხლაც კი 
არის წესი. ერთ დღეს ვალეში, უდეში, არალში, შემოვატა-
რებდით ჩოქვა-ჩოქვით და მერე ისევ დავაბრძანებდით. 

ხვალ ღვთისმშობლობაა, ვალის ეკლესიის დღეობაა, იმ 
დროს მოდიან სხვა სოფლებიდანაც.

შობას უთიამთ, აღდგომასაც უთიამთ. ბუზმარეთის 
ეკლესია გავლენიანია. აი თუ ძროხა არ იწველება, მიდიან 
იქა და შემოვატარებთ. იქიდან მიწას წამოვიღებთ, წყალში 
გავლესავთ, მერე გადავავლებთ ზედ, პირში ჩავასხამთ და 
ძროხა გონზე მოვა. 

გვალვის დროს ორი მოხუცი ქალი დაივლის და წყალო-
ბას მოკრიფავს: კვერცხი, ფული, ამას შეაგროვებენ. მერე 
ამ წირვებ აწირვინებენ (ე.ი. უპატრონო მიცვალებული 
ვინც არის, იმის ანგარიშზე), ღარიბესაც დაეხმარებიან.

აღდგომის მეორე დღე არის მიცვალებულის მოხსენი-
ების დღე. თუ მღვდელია, ვაკურთხებთ, გავშლით პატარა 
სუფრას.

ახალ წლის დღეს დედა გვეტყოდა: „აბა, ადექით, ოჯახ-
ში წყალობა შემოიტანეთო”. ჩვენც გავიდოდით, წყალს შე-
მოვიტანდით. მერე დაგვსვამდა − არ გაინძრეთო და მერე 
მოგვცემდა ტკბილს:

„შემოვდგი ფეხი, გწყალობდეთ ღმერთი,
ჩემი ფეხი, კვალი ანგელოზისა”. 
აღდგომა სამი დღე იყო ხოლმე.

მთქმელი ათანე სტეფანეს ძე ჩითაშვი-
ლი (60 წლის), სტეფანე პეტრეს ძე ხითარო-
ვი (50 წლის). ახალციხის რაიონი, სოფ ვალე. ჩაწერილია 
1960 წელს ნინო ღოღობერიძის მიერ. კორნელი 
კეკელიძის სახელობის ხელნაწერთა ეროვნული ცენტრი 

(შემოსულობათა წიგნი N 665)

მესხეთ-ჯავახეთის ეთნოგრაფიული  
ექსპედიციის დღიური

გიგა მაისურაძე
 (გაგრძელება. დასაწყ, იხ. N13, 2021. N1,2 ,3. 

2022)

მიწოლილიყო მუთაქაზე და რიგ-რიგობით 
უძახდა ხალხს ოდაში, ჟუჟუნაძე ნიკოს სახლში. 
ჯერი მოდგა ვასილზე, ამოიკითხა ვასილ-ყარი-
ბი, იქ არ ამოჩნდა, გაჯავრდა ყარიბ-აღა,  სად 
გდია, დაუძახეო. გაგზავნა კაცი და დააბარა, 
საჩქაროთ ამოვიდეს და ხუთი მანეთიც წამო-
იღოსო. ჩავიდა ვიღაც მეზობელი და უთხრა, ყა-
რიაღა გეძახის, − ფულიო. ვასილი მივიდა კარებ-
თან და მოესმა, რომ ვასილზე ღელავს, იგინება, 
მე ვაჩვენებ, აქ არ ამოვაო? ვასილმა გინება გა-
იგონა, იქვე გარეთ შეშაზე ცული ემსო. ვასილმა 
წამოიტაცა ცული და შევარდა ოდაში: ვის აგინი, 
შენი მართლა სუყველაფერი, რის ფულებ კრეფ, 
სად დამიჭირე და ჩამოვიტანეო. გაექანა ზედ 
და ხალხში მიიმალა. ხალხი აეფარა და დააწყ-
ნარეს ვასილი. გამობრუნდა ვასილი და წავიდა 
სახლში. იმის შემდეგ აღარავის მოუთხოვია 
მისთვის ფული... ვასილმა გაიგო, რომ ცხენის 
მოპარვაზე ყარიბ-აღაც იქ ყოფილიყო. ერთხელ 
ფუღას ერთი აჭარელი, ჰუსეინ ბერიძე ყარა-
ულათ  ჰყავდათ ვაჭრებს თავინთ ნაყიდ ბაღებ-
ში. ვასილი ძალიან კარგათ იყო იმ აჭარელთან. 
აჭარელს ვასილი თავის ცხენს შეჰპირდა, უნდა 
გაჩუქოო. მხოლოთ, უნდა წამომყვე და ის ყა-
რიბ-აღა უნდა გავანაღდოთო. ვასილმა იცოდა, 
როდის და საით, რომელი გზით, მიდი-მოდიოდა. 
ყარიბ-აღა ურავლის აბანოსკენ წავიდა. ვასილმა 
და ჰუსეინმა უყარაულეს, თეთრაწყალას აქედან 
თხილებში, ღამე ყარიბ-აღამ ღიღინით გამოი-
არა. ყარიბმა და ჰუსეინმა ერთად ესროლეს და 
დასცეს თხილნარში. ვასილი და ჰუსეინ ბერიძე 
გამოიქცნენ. გამოვიდნენ ფუღას. ყარიბმა ცხე-
ნი ვითომ ადრევე მიჰყიდა. ჰუსეინი იმ ღამითვე 
გაიქცა აჭარაში. მეორე დილით გავარდა ხმა, 
ყარიბ-აღა მოუკლიათო. ქურდების მეტს სუყვე-
ლას გაეხარდა და დიდი ყურადღება აღარ მიაქ-
ციეს მის სიკვდილზე. მხოლოდ ასე დაიყარა ხმა, 
რომ ჰუსეინი შეუსყიდია ხალხს. ჰუსეინმა ფული 
აიღო, მოკლა და ყაჩაღად გავარდაო. იმის შემ-
დეგ ქურდობაც ამოვარდა, ხალხმაც მოისვენა.

1914 წელს გამოცხადდა 
მსოფლიო ომი

მეფე ნიკოლოზ მეორემ მოკრიფა სოფლე-
ბიდამ და ქალაქებიდანაც ჯარში ზაპასად ორ-
მოცდახუთ წლამდე ხალხი. რა თქმა უნდა, ჩვენ 
სოფ. მუსხიდანაც მოიკრიფა და წავიდა ომში 
90 კაცზე მეტი: მიზეზი იყო ის, რომ სარაევოში 
მოკლეს ავსტრია-უნგრეთის ტახტის მემკვიდრე 
და ატყდა მსოფლიო ომი. გერმანია, ავსტრია, 
ვენგრია, თურქეთი, ერთ მხარეს მიემხრნენ, 
რუსეთი მეორე მხარეს. ამიტომაც ნიკოლოზმა 
აქაური თათრები ჯარში არ წაიყვანა, თანაც რე-
ლიგიის მიხედვით, არ აკუთნა მათ იმიტომ, რომ 
ქრისტიანები მარხვას იჭერდნენ, ეზიარებოდ-
ნენ. ღორის ხორცსა არ სჭამენ თათრები, არც 
ეკლესიაში შედიოდნენ და ამიტომ. თათრები არ 
მიჰყავდათ ჯარში. ზოგი გერმანიის ფრონტზე 
წაიყვანეს, ზოგი თურქეთის ფრონტზე. ბევრმა 
ხალხმა თავი შასწირა მსოფლიო ომსაც და ჩვე-
ნი მუსხელებიც ბევრნი დაიკარგნენ იქ. მაგრამ 
ლენინის მეთაურობით და სხვადასხვა რევო-
ლუციონერის მოღვაწეობით, გაიმარჯვა მუშა-
თა კლასმა. ყველა მუშა-გლეხმა და მოქალაქემ 
უარი სთქვეს ომზე, გამონახეს საერთო ენა და 
რევოლუციონერების დარიგებით ყველა თავის 
ქვეყანაში დაბრუნდა. იარაღი არავის ჩააბარეს 
და თან წამოიღეს. აღსდგნენ ბატონების წინააღ-
მდეგ. ნიკოლოზი ჩამოაგდეს.

1917 წელს რუსეთის მეფე ნიკოლოზ მეორე 
ჩამოაგდეს.

ფრონტებიდან ჯარისკაცები ყველა თავის 
სამშობლოში დაბრუნდა, სამხედრო საწყობები 
დაამტვრიეს, იარაღი ხალხის ხელში გადავიდა. 
თოფები, ვაზნები და ხელყუმბარები. ხალხი 
გაივსო, მესხეთ-ჯავახეთში თათრები და ქართ-
ველები აირ-დაირივნენ. თათრები ედავებოდ-
ნენ, ნიკოლოზი ჩვენი მამაცი იყო და იარაღი და 
ტანსაცმელი ჩვენ გვერგებაო და იერიში მიიტა-
ნეს ქალაქ ახალციხეზე. მაშინ აწყური ჩაკეტეს 
თათრებმა. ზევითაც ხერთვისი. ორივე ძლიერი 
სოფლები იყვნენ. აწყურში შვიდასი კომლი თა-
თარი ცხოვრობდა, ხერთვისში კი რვაასზე მეტი. 
ქართველებს აღარც ბორჯომისაკენ უშვებდნენ, 
არც ხერთვისიდან ახალქალაქზე, რომ არ მოშ-
ველებოდნენ არც ქართლიდან და არც ჯავახე-
თიდან. მაშინ ახალციხეში შერჩა ერთი მოხუცი 
პოლკოვნიკი გ. მაკაევი. იმან ურჩია ქალაქის 
თავკაცებს, რომ შეედგინებინათ ქართველები-
საგან და სომხებისაგან ერთი პოლკი, რომელიც 
დაიცავდა ქალაქს თათრების თავდასხმისაგან. 
მაშინვე გაგზავნეს შიკრიკები სოფლებში. ზოგი 
ჩამოწერეს გვარი და სახელი, ზოგს აგიტაცია 
ჩაუტარეს და თვითონვე ეწერებოდნენ, ზოგი 
სოფლებიდან, ზოგი ქალაქშივე მოგროვდა 
იმდენი ხალხი, რომ შეადგინეს ერთი მაგარი 
პოლკი, რომელიც დაყოფილი იყო წესის და 
მიხედვით. ოთხი როტა, ოთხი ზვოდი და მერე 
ათეულებად მოაწესრიგეს თავისი ქვემეხებით, 

ტყვიამფრქვევებით, ვინტოვკებით. დაანაწილეს 
ყველა თავ-თავის ალაგზე, დაარქვეს მეცხრე 
პოლკი, გაამაგრეს ქალაქი. ქალაქის გარშემო 
გათხარეს მაგარი სანგრები და სუყველგან და-
აყენეს მორიგი გუშაგები, რა თქმა უნდა, ჩვენი 
სოფლიდანაც იყვნენ 50-60 კაცამდე. ისინი რიგ-
რიგობით ამოდიოდნენ სოფ. მუსხში. იცოდნენ, 
რაც ხდებოდა და რაც ეწადათ თათრებს. ამიტო-
მაც ისინი გვამარაგებდნენ იარაღით, ვაზნებით 
და ხელყუმბარებითაც, იცოდნენ რომ სოფელს 
შიში მოკლოდა. არც თათრებს ეძინათ, იმათი 
ბეგები და ფაშები დადიოდნენ სოფლებში და 
კრებებს უტარებდნენ, რომ სადამდე უნდა იყოთ 
ღარიბებიო, იყიდეთ თითო კრუხი და ასი წიწი-
ლი და გამდიდრდებითო. ეს იმას ნიშნავდა, რომ 
ვითომ ქართველებს არ გაეგოთ. ერთი თოფი და 
ასი ვაზნა ყველას უნდა შეეძინათ, ვისაც შიეძ-
ლო დასხმოდნენ ქართველებს, წაერთმიათ, გა-
ეძარცვათ და იმით გამდიდრდებოდნენ.

მათე და ალექსიც ახალციხის მეცხრე პოლკ-
ში მსახურობდნენ. ერთ დღეს აიღეს შვებულება 
და სოფელში ჩამოვიდნენ. ამათ ხუთას-ხუთასი 
ვაზნა მოიკრეს წელზე და ორივე მხრებზე გადა-
იკიდეს, აიღეს ვინტოვკები და წამოვიდნენ მუსხ-
ში. გამოიარეს ჭეჭერექი, იქ ნაცნობმა სომხებმა 
უთხრეს: ბიჭებო, ფრთხილად იყავით, თორემ 

მინაძეში თოფებს ჩამოგართმევენო. მათემ და 
ალექსიმ თოფები მოიმზადეს. მოვიდნენ მინაძის 
ხიდთან, ხედავენ ხიდთან ოცზე მეტი კაცი დგას. 
მათემ და ალექსიმ თოფები მოიმარჯვეს და შე-
უძახეს: გზა დაგვიცალეთ, თორემ გესვრით. 
ალექსიმ უთხრა მათეს, შენ გაიარე და ხიდის თა-
ვიდან მოტრიალდი და დაუმიზნე თათრებს, რომ 
ვერ შემომბედონ და მეც გამოვიარო. ასეც მოიქ-
ცნენ. მათე ხიდის გაღმა გავიდა, მოტრიალდა, 
თოფი მიზანში ამოიღო და ალექსიმ დაუძახა: 
წამოდი, ნუ გეშინია. ალექსიც გავიდა ხიდზე. 
თათრებმა მერე ინანეს, ეს რა მოგვივიდა, ამდე-
ნი ტყვია-წამალი და ვინტოვკები ხელიდან გა-
ვაქციეთო. ალექსიმ და მათემ სოფ. მინაძის 
წყლისპირას გაიარეს, ისევ ახალქალაქის შარაგ-
ზას დაადგნენ და ფრთხილი სიარულით, შორი-
შორს მიჰყვებოდნენ გზას. ავიდნენ ტობის თუ-
თასთან, ხედავენ გზის ზევიდან ათი-თხუთმეტი 
კაცი იარაღით ზიან. ბიჭებმა ორივემ დაინახეს, 
მაგრამ  რას იზმოდნენ, უკან რომ ვერ მიბრუნ-
დებოდნენ. ესენი ცოტა ერთმეორეს დაუახლოვ-
დნენ, მოითათბირეს, როგორ უნდა მოქცეულიყ-
ვნენ, რომ ამ ხიფათს ასცილებოდნენ. მიუახ-
ლოვდნენ თუ არა ჩვენი ბიჭები, ზევიდან თათ-
რებმა დაუძახეს: ჰეი, სად მიხვალთ, აქ ამოდით, 
იარაღი ჩაგვაბარეთ, თორემ იცოდეთ, ცოცხალი 
ვერ გადაგვირჩებითო. ბიჭებმა გაიგონეს თუ 
არა, მაშინვე გზის ქვეშ, ლოდებში გადახტნენ და 
ის იყო კიდეც, ხუთ-ექვსმა თოფმა ზედ ბიჭებ-
თან ლოდებზე იჭექა, მაგრამ ბიჭები უკვე ამო-
ფარებულიყვნენ და ახლა ამათ ზედი-ზედ თითო 
აბოი, ე.ი. ხუთ-ხუთი ტყვია ესროლეს. თათრებს 
შიეშინდათ, რადგანაც იმათ კარგა არ იცოდნენ 
თოფის ხმარება. ალექსი და მათე კი გამოცდილი 
სალდათები იყვნენ. ალექსიმ უთხრა მათეს: აბა, 
ახლა მე ვესვრი, რომ თათრებმა თავი ვერ გამო-
ყონ, შენ კი გადირბინე ასი მეტრი, მერე იქიდან 
შენ ესროლე, რომ მე გადმოვიდე შენთან. ასეც 
მოიქცნენ, რიგრიგობით სროლით და გადარბე-
ნით, იქაურობაც გამოირბინეს. ამოვიდნენ მუსხ-
ში. იმის შემდეგ უკვე შეიკრა გზები და ვეღარა-
ვინ ბედავდა სოფლიდან წასვლას. თათრებს 
უკვე ბევრს გაეჩინა იარაღი და დაიწყეს სოფ-
ლებზე თავდასხმა. პატარა სოფლების ცარცვა, 
რამდენჯერმე მუსხზეც სცადეს, მაგრამ მუსხე-
ლები მზად დახვდნენ, მუსხელმა ვაჟკაცებმა ჩა-
მოსწერეს ვისაც იარაღი ჰქონდა, ნამსახურები 
ბიჭები ჩაუდგნენ სათავეში − ჩამოაყალიბეს 
ათეულობათ, ვინც არ იცოდა თოფის ხმარება 
და წესები სუყველას შეასწავლეს, სოფლის გარ-
შემო გათხარეს სანგრები, მოაწყეს მორიგეობა 
და დღე და ღამე აყარაულებდნენ და იცავდნენ 
სოფელს. ბედზე შემოდგომა იყო, ხალხს თითქ-
მის სუყველას მომარაგებული ჰქონდა თივა, 

შეშა, და ფქვილი ჰქონდათ მიდგმული, ე.ი. სა-
ზამთრო თადარიგი, ყველა მზად იყო ზამთრი-
სათვის. სანგრები გვქონდა ამაღლების სერზე. 
თეთრიკლდის ქარხანას, იმედა თავებში, ხიდი 
ყურეზე. გოგომალულა სერზე, სამთაყანათ, 
ფურნი ყანათ, ხარის საწოლზე. ამ თვითეულ 
სანგარში ოთხ-ოთხი კაცი იყო გამოყოფილი და 
რვა-რვა საათი უნდა ეყარაულებინათ, ე.ი. სუტ-
კაში სამი რიგი უნდა გამოცვლილიყო და ამათ 
გარდა იყვნენ ყარაულის გამომცვლელები, 
ჰქონდათ საყარაულო ბინათ სოფლის სკოლა. 
უფროსები იყვნენ ვანო ოქ. გიგოლაის. ლაზარე 
ჟუჟუ. და სხვები, სულ ასოც კაცზე მეტი იყვნენ, 
იარაღი კი ზოგი ხუთ-სროლიანი ვინტოვკა ქონ-
და, ზოგ სამსროლა ფრანგული, ზოგს ბერდენკა 
და სხვანაირი და სხვანაირი, ზოგს თათრული. 
თათრებმა ბევრჯერ სცადეს მუსხში შემოსევა, 
ხან თეთრი დროშით გვიგზავნიდნენ დელეგა-
ტებს, რომ ჩაგვბარდით, იარაღი ჩაგვაბარეთ და 
არაფერს გერჩითო, ბევრჯერ სროლით წამო-
ვიდნენ, ხან ხიდთან, ხან ფურნი ყანაბის მხრი-
დან, მაგრამ შერჩეული ჰყავდათ, რომელიც სა-
შიში მხარე იყო იმ სანგრებში ყოჩაღი მსროლე-
ლი ვაჟკაცები ეყენათ ყარაულათ. მაგალითად, 
ერთხელ დაგვესხნენ ხიდიდან, მაგრამ ხიდზევი-
დან დააყარეს ბიჭებმა და სამი თათარი მოკლეს 

და ხუთიც დასჭრეს. თათრები დაფრთხნენ და 
ვეღარ ბედავდნენ ხოლმე თავდასხმას. მაგრამ 
თან გაბრაზდნენ და დაგვემუქრნენ, გვაცალეთ, 
რას გიზამთო. მოხუცი გლეხები უჯავრდებოდ-
ნენ ვაჟკაცებს, შვილო, ჩავბარდეთ, შემოგვესე-
ვიან და სუყველას, დიდსაც და პატარასაც გა-
ვაწყვეტინებთო, მაგრამ ვაჟკაცები ასე პასუ-
ხობდნენ: მაგათ ნდობა არა აქვთ, თუ ჩავბარ-
დით, ჩვენც დაგვხოცებენ, პატარებსაც, მოხუ-
ცებსაც და რძლიებს და გასათხოვრებს კი თვი-
თონ წაიყვანენო. მაღალ სერებიდან გვითვალთ-
ვალებდნენ და შიგ სოფელში ტყვიას გვესროდ-
ნენ. ჩვენც შემოკრილი ვიყავით და დღისით 
თითქმის ძლივს ვბედავდით გამოსვლას, მაგრამ 
ისე შევეჩვიეთ, რომ აღარც სროლისა გვეშინო-
და, ბევრჯერ ფეხებთან გვიფუტებდა და ვითომ 
არაფერი, წყალიც მოგვქონდა, ბზეც და თივაც, 
1918 წლის ოცდაორ აპრილს, აღდგომა იყო. 
ჩვენს მეთაურებს გაეგოთ, რომ თათრები ემზა-
დებიან, რომ აღდგომა დღეს უნდა დაგეხსნენო, 
ამიტომ ყველა იარაღის მქონეც და სანგრებში 
მყოფნიც გააფრთხილეს, რომ ყველა ფხიზლათ 
ყოფილიყო და სანგრები არავის მიეტოვებინა და 
სახლებში არ ჩამოსულიყვნენ. დაგვავალეს, რომ 
ოჯახის პატრონებს აგვეტანა საჭმელი და სას-
მელი. ჩემი ძმა ილო მაისურაძე და სხვები −  არ-
ჩილ, ნიკა ივანიძეც, ამაღლების აკოფს აყარა-
ულებდნენ, მე და პეტრე არჩილის ძემ ივანიძემ 
აუტანეთ პასკა, წითელი კვერცხები, ოტკა და 
სხვადასხვა საჭმლები. იქ მყოფნი სანგარშივე 
ჩასხდნენ, თითო ჭიქა არაყი გადაჰკრეს, ერთი-
მეორე დალოცეს, ჩვენ თოფები მოგვცეს და 
გვითხრეს, ამაღლების ქოხიდან უნდა გვეთვალ-
თვალებინა. ასეც მოვიქეცით. ვათვალიერებ-
დით ზევით ველობებისკენ და მუხიყანიებისკენ. 
ფრთხილად ვიყავით. ის იყო კაცებმა კვერცხი-
კვერცხზე დაჰკრეს და დაიწყეს აღდგომის 
ლოცვა: ქრისტე აღსდგა მკვდრეთით, სიკვდი-
ლითა სიკვდილისა და დამთრგუნველი და საფ-
ლავების შინათა, უცბათ დავინახეთ მე და პე-
ტემ, რომ თათრები, ცხრა-ათი კაცი, ხოხვით ვე-
ლობების ღელეზე მოიპარებიან, ჩვენ 16-17 წლი-
სა ვიყავით, ორივეს ბერდენკა თოფები გვეჭირა. 
უფროსებს აღარ შევატყობინეთ და ერთად ორი-
ვემ ქოხის ნანგრევებიდან ვესროლეთ, თითო 
კიდევ მოვასწარით და მოცვივდნენ ჩემი ძმა 
ილოი და არჩილ ბიძა, დაგვიძახეს, რასა შვრე-
ბით, უკვე თათრები მივაბრუნეთ. მერე იმათაც 
ესროლეს რამდენიმე, თათრები  ავიდნენ ჭოჭებ-
ში, დაბრუნდნენ ჭანაგოგიებზე, აიპარნენ ავაზ-
ნიღელის მზიგულზე და მოაწვნენ ფარნიყანას 
მხრიდან. მაშინ მე და პეტეი გამოვიქეცით სო-
ფელში, შევატყობინეთ მეთაურებს, ვანოს, გი-
გოლას და მაშინვე მიაშველეს დამხმარე ბიჭები 

ფურნიყანას სანგარს. იქ მარჯვე ბიჭები იყვნენ 
− ილო ქურდაძე, ვასო ჯინჭველაძე და სხვები. 
დამხმარედ ბიჭებიც მიეშველნენ და ატყდა თო-
ფის სროლა. თურმე ასზე მეტნი ყოფილიყვნენ 
და ძალიან შიეწუხებინათ ბიჭები, მაგრამ მიზან-
ში სროლით რამდენიმე დაეჭრათ და ისე დაეფთ-
ხოთ თათრები, როგორც ცხვრები ისე გარბოდ-
ნენ, მეორე დღეს მე და ჩემი ბიძა ნონეი, გაგვაგ-
ზავნეს დასაზვერათ. სწორეთ იქით გადავი-
არეთ, საითაც თათრები იყვნენ. გადავიარეთ 
ფურნიყანებისკენ და მართლა ვნახეთ ოთხ-ხუთ 
ალაგას, სისხლიანი საცვლების ნახევებით შიეხ-
ვიათ ჭრილობები, სისხლიც ბლომად იყო დაღვ-
რილი, ისიც ეტყობოდა, რომ ყანიდან ზღვარზე 
გადაეთრიათ, ის კი ვერ გავიგეთ, რომ კვდრები 
თუ დაჭრილები გადაეთრიათ ღელეში და იქ 
დაესვენებინათ. ჩვენ ჩუმათ გავიარეთ, აღარ-
ავინ არსად ჩანდა, გადაველით კაკლიგვერდების 
ზევიდან პეპელაურის სერამდე, იქ ჩავიმალე-
ნით, ერთი საათის ოდენა იქ ვიყავით და ვათვა-
ლიერეთ. მხოლოდ ოთხმა თოფიანმა ჩაიარა, სი-
რონებზე ჩავიდნენ, მართლიეთ ფონში გავიდნენ 
და რუსთავისაკენ წავიდნენ. ასე მოუტანეთ და-
ვალების პასუხი აღდგომის წინა დღიებში. საც-
დელად გაგზავნეს წისქვილში სამოცდაათ-
თხუთმეტი წლის მოხუცი ქალები. ერთი მარიამ 
ბებეი, მირონ ოქრომელიძის ბაბოი, მეორე ოქ-
რომელიძე ნიკოს დედა, სამიც კიდევ სხვები, 
იმათი სახელები აღარ მახსოვს. წაიღეს დასაფქ-
ველათ სასუფთაო ხორბალი. გადავიდნენ თუ 
არა, აღარ გაგვიგია, მხოლოდ ენგიქვევის ქვე-
ვით ხუთივე დაეხოცათ, ვირები და ხორბალი 
წაეღოთ. ხუთი დღის შემდეგ ენგიქვეველ ჰეიდა-
რამ შეგვატყობინა, რომ ამა და ამ ადგილზე 
ჰყრიან და ძაღლებს უძიძგნიათ, ცოდო არიანო. 
ღამით გადმოდით ურმით ან მარხილით და წა-
იღეთო. წავიდნენ მარხილით და ხარით. ათი თო-
ფიანი ვაჟკაცი გაუძღვა. ხუთივე ბებერი იქვე 
ერთმანეთის ახლო-მახლო ეყარნენ, საწყლები 
ნახევარზე მეტი ძაღლებს და მელიებს თუ 
მგლებს შეეჭამათ. ბიჭებმა მოაგროვეს, მარხილ-
ზე დაასვენეს, ჩუმათ მარხილით ზოგი წინ თო-
ფებით, ზოგი უკნიდან შორიახლოს მიჰყვებოდ-
ნენ და ასე შიშით ღამე მოიტანეს და ხუთივე 
ღამითვე მიაბარეს მიწას. ხუთ თვეზე მეტი ასე 
შემოკრილი ვიყავით მთელი სოფელი. გაზაფხუ-
ლი მოვიდა. ზოგს თივა დააკლდა, ზოგს ფქვილი. 
ცხვარი გავრეკეთ, მაგრამ ახლო-მახლო ვაძ-
ვიენდით, მაგრამ სერებიდან ტყვიას გვესროდ-
ნენ, ერთხელ ონისე ივანიძემ და პავლე ივანიძემ 
(ყაყუნამ) ცხვარი არეკეს საბანძი პირას − ძველ 
წითელ კლდის ქვევით. თათრებმა დაუძახეს ყა-
ყუნას. პალე, აქ ამოდი, პაპიროსი მოგაწევინო-
თო. მოატყიეს. პალე ავიდა. თათრებმა ჰკითხეს, 
რამდენი თოფი, რამდენი ტყვიამფრქვევი აქვთ 
მუსხელებსო. სწორეთ გვითხარი და აქედან და-
უძახე, რომ არ გვესროლონო. პავლემ უთხრა: 
ორასზე მეტნია არიან, ტყვიამფრქვევი ბევრი 
აქვთ, მაგრამ არ ვიცი, რამდენიო. ქვემეხიც აქვ-
თო. პავლეს შემოაგინეს და უთხრეს: გაიქეცი. 
ოლისიმემ დაინახა, რომ პავლეს თოფს უმიზნებ-
დნენ, ცხვარი დააბრუნა, დააფრთხო. სწორეთ 
იმ დროს პავლეს ტყვია დააყარეს და იქვე გადა-
ჩეხეს. ოლისიმესაც ბევრი ესროლეს, მაგრამ ის 
უკვე შორს იყო და ვეღარ მოარტყეს, მხოლოდ 
რამდენიმე ცხვარი მოუკლეს. სროლაზე ჩვენებ-
მაც ესროლეს და ხელი შეუშალეს, თორემ ოლი-
სიმესაც მოარტყამდნენ. საწყალი ყაყუნა პა-
ლეიც ღამით ჩუმათ ჩამოიტანეს, ის დაჭრილი 
ცხვრებიც. პალეიც ღამით მიაბარეს მიწას, რად-
განაც დღისით სერებიდან გვესროდნენ ტყვიებს. 
ერთი გულადი მეზობელი გვყავდა, ივანე ალექ-
სანდრეს ძე ოქრომელიძე, მეტ სახელად ინოს 
ეძახდნენ. სოფელი შემოკრილი ვიყავით თათრე-
ბით. ღამით გაიპარებოდა, თათრებს ცეცხლი 
ენთოთ. ჩუმათ გვერდით გაუვლიდა, ხან მიწაზე 
გამოჩოჩდებოდა, ღამით ახალციხეში ჩადიოდა, 
მუსხის ამბები ჩაჰქონდა, იქ ჩვენს ბიჭებს თო-
ფის ვაზნებს ართმევდა, მეორე ღამით ისევ ამო-
დიოდა და ასე ამარაგებდა სოფელს ტყვია-წამ-
ლით. იმ ცხონებულ კაცმა ისიც სულ აცნობა, 
რო ბებრები და მეცხვარე ყაყუნა პალეი მოკ-
ლეს, ცხვარი საძოვარზე ვერ გაგვიშვია, ხალხს 
ბევრს სარჩო დააკლდა. დღისით კარზე ვერ გა-
მოვდივართ, მაღალ სერებიდან სოფელში 
ტყვიას გვესვრიან, ხუთ თვეზე მეტი მიდის და 
შველა არ არის, გვითვლიან, ჩაგვბარდიო. ვერ 
მივნდობივართ, მაგ ურჯულოებს, ზველში 
ოცზე მეტი ვაჟკაცი მოკლეს, გოგოები და ქალე-
ბი, რძლები გააუპატიურეს, ხალხი შველას 
მოითხოვს, სოფლელი ბიჭები აღელდნენ და მის-
ცვივდნენ პოლკოვნიკს და უთხრეს: თუ არ გაგ-
ვიშვებ, ძალით წავალთ თათრებზე საომრათაო.

პოლკოვნიკი გ. მაკაევი ჭკვიანი და წყნარი 
კაცი იყო. ტკბილი ლაპარაკი იცოდა. ხალხი და 
ჯარი დააწყნარა და ესე ეუბნებოდა: შვილო, ჩვენ 
ძალიან ცოტანი ვართ და შეიძლება ოსმალეთიც 
ჩაერიოს და მოაშველოს ჯარი და სულ ამოგვ-
ჟლეტენო. ჩხუბი არ შეიძლება, მაგრამ ისევე 
უნდა შევაშინოთ თათრები, გზა გავახსნევინოთ 
და მუსხელები გამოვიყვანოთ, ზოგი ანდრიაწ-
მინდაში და ზოგი ღრელში და ზოგიც ქალაქში 
დავაბინაოთო. მართლაც ასე მოიქცნენ. მეორე 
დილითვე შეაბეს ხარ-კამეჩი და ქვემეხები სა-
ფარის მაღლა გორებზე აიტანეს. 
თათრი სოფლებში თეთრი დრო-
შებით დელეგატები გაგზავნეს 

მესხთა ცხოვრება

გაეხსნათ და არავისთვის არ ესრო-
ლათ, თორემ იმათ სოფლებს ქვემე-

ხებით დაანგრევდნენ. თათრებმა უარი უთხრეს, 
არც თქვენი ქვემეხების გვეშინია და არც გზას 
მივცემთ მუსხელებსაო. მაშინ პოლკოვნიკმა 
ბრძანა, რომ თათრები შიეშინებინათ და თითო-
ოროლა ქვემეხი სოფლების კიდურზე ესროლათ 
შესაშინებლად, ორი სნარიადი ენგიქვევის ნაპი-
რას, ერთი აქეთა ნაპირზე, მეორე ზედა ნაპირზე 
დააცემინეს. სნარიადი რომ გასკდა, ქვა და მიწა 
სოფელში გადაიყარა, ორიც წყორძას, ორი კისა-
თიბში, ორიც ურაველში. ყველგან ერთნაირად 
და ერთდროულად მოხდა. თათრის წვრიშვილი 
დაწიოკდა და კინაღამ ოსმალეთში გაიქცნენ, 
მაშინ იკადრეს და შემოუთვალეს ქართველებს, 
რომ გავეცლებით მუსხელებს, საცა უნდათ 
წავიდნენო. მაშინ ერთი როტა ჯარი გამოყო 
პოლკოვნიკმა, ზოგი წისკვილის მხრიდან, ზოგი 
ქვეშატყეზე, ზოგიც,  ძველ-წითელ კლდეთ თო-
ფებით და ხელყუმბარებით მოდიოდნენ მუსხის 
გამოსასხმელათ. თათრების ხუჟანმა რომ დაინა-
ხეს, ქართველი ჯარი წყობათ მიდიოდა მათკენ, 
მერე გაიშალნენ და იერიშზე გადავიდნენ, ისე 
გაიპარნენ და დაცალეს რომ, თოფის გასროლაც 
ვეღარ მოასწრეს და ვერც გაბედეს. ავიდნენ 
მუსხის ზევით, ჯანაქეთიდან და ზედა ტყიდან 
ისროდნენ. ქართველები ამოვიდნენ უნაგირა 
სერზე და დაგვიყვირეს, მუსხელებო, ნუღარ 
გეშინიათ, გზა გახსნილი გაქვთ, წყალი ამოგვი-
ტანეთო. ჩვენც, მოზარდებმა, ავავსეთ კოკები 
და წავიღევით. მე და ივანიძე პეტრე არჩილის 
ძემ კოკებში კეტი გაუყარევით, მუხნარებში 
რომ აველით, ჯანაქეთიდან გვესროლეს და ზედ 
კოკაზე მოგვხვდა ტყვია და წყალი გააფსა კო-
კამ. შეგვეშინდა. კოკები გადავყარეთ. ორ-სამ 
ტყვიამაც ფეხებთან აგვიფუტა. ფიჩხებში შევი-
მალენით. ქართველი ჯარისკაცები სამი მხრი-
დან შემოვიდნენ სოფელში, საიდანაც თათრები 
გვესროდნენ, იქით შეუტიეს. სოფლელებს უთხ-
რეს: ეცადეთ, შეაბით ურმებში ხარი, დაუდეთ, 
რასაც დაძალამთ და გაზიდეთ ანდრიაწმინდას, 
ღრელში, ქალაქში შიეხიზნენით, ნათესავებს 
და ნაცნობებს. სოფლის მეთაურებმა დაუკლეს 
ძროხა, ცხვრები მოუხარშეს და გაუმასპინძ-
ლდნენ ქალაქის ჯარს. გლეხები კი შეუდგნენ 
ურმებით პურის, ქერის და ავეჯის ზიდვას. ასე 
ვეზიდებოდით ორი დღე და ღამე ანდრიაწმინ-
დაში, ღრელში. თათრები მაინც არ იშლიდნენ 
თავიანთ ძაღლობას, დამალულები ისროდნენ 
სოფელში. ორი ხარი და ორი კაცი დაგვიჭრეს, 
ერთი იოკ ჯინჭველაძე ანდრიაწმინდის გზაზე 
ურმებთან სასიკვდილოდ დასჭრეს, ასე წვალე-
ბით გავლაგდით, ცხვარი და ძროხაც უგზო-უკვ-
ლოთ ტყეზე და კლდეზე გავრეკეთ. ასე სოფელი 
დავცალეთ. დატოვილ სოფელს შემოსეოდნენ 
თათრები, რაც დაგვრჩა, ვერ გავზიდეთ, მაგა-
ლითად, ამბრები, ქილები, ფიცარი. ზოგი სახ-
ლიც დაემგვრიათ, რომელსაც ახალი მასალა 
ჰქონიყო, ერთი სიტყვით, რაც მოსწონებოდათ. 
ეკლესიის კარები დაემტვრიათ. შიგ რაც რამ იყო 
დარჩენილი, სულ დაელეწათ და შიგვე დაეწვათ. 
სამრეკლოდან ზარები ხუთი ცალი იყო, სამი 
პატარები წაეღოთ, ორი ტყვიით დაეხვრიტათ 
და დაეგორებინათ. მერე სოფლისთვის ცეცხ-
ლი მიეცათ და სამი კვირის განმავლობაში იწ-
ვოდა. ჩვენ ღრელში ლადო ხმალაძის მამასთან 
ვცხოვრობდით, ზოგი ვისთან და ზოგი ვისთან. 
ერთხელ მუსხელ ბიჭებმა საქონელი ერთად გავ-
რეკეთ საძოვარზე, გავრეკეთ ღრელის გაღმა. 
არჯულის მხარეს არჯულიც გაცლილიყო ქარ-
თველებისაგან. არჯული ქვევიდან ერთი პაწია 
სოფელი იყო ჩაკიდული, რომელიც გასცლოდა 
ქართველებს, აეოხრებინა. არჯულში საინტერე-
სო სანახავი ვნახეთ, ბიჭები ხუთი-ექვსნი ვიყა-
ვით, ვნახეთ ერთი გამოქვაბული, შიგ შევედით. 
ბნელოდა. ვეღარ გავბედეთ შესვლა. გარეთ ამ 
სოფელში ფუტკარი გაექროთ, მივედით. სკიებ-
ში ფიჭა სანთელი მოვაგროვეთ. ბინტი ჩავა-
ტანეთ და  დიდრონი სანთლები გავაკეთევით. 
ავანთეთ სანთლები, ბიჭებ თოფებიც ჰქონდათ. 
სიმონ მაისურაძეს და პავლე ქურდაძე შეველით. 
სანთლით მივალთ ნელ-ნელა სამი-ოთხი მეტრის 
დაშორებით, ორმოები იყო, შევედით შიგნით და 
ცხრა-ათ ორმოს შევხვდით, სულ ცარიელები 
იყო, ერთი მეტრის სიღრმეზე  და შიგ ოთხი კაცი 
მოთავსდებოდა. წავედით კიდევ წინ და რას 
ვხედავთ, კლდეზე კაცები არიან აყუდებული, 
კბილები დაუხრეჭიათ. დავფეთიანდით, ისე შეგ-
ვეშინდა, ყვირილით უკან გამოვიქეცით. მერე 
გონს მოვედით და ვთქვით: თუ ცოცხლები იყვ-
ნენ, გამოგვიდგებოდნენ, ან კვდრები იქნებიან, 
ან იმალებიან თათრებიო. ერთმანეთი გავამხნე-
ვეთ. პირველი სანთლები დაგვკარგოდა. გამო-
ველით. საქონელი დავთვალეთ, ბალახი კარგი 
იყო, მოვაგროვეთ. ახლოს წყალი იყო. წყალიც 
ვასვით და მეორეთ შევუდექით საქმეს. გავა-
კეთეთ მეორეთ სანთლები და ისევ იმ გამოქვა-
ბულში გავიწიეთ, სიმონამ და პალემ თოფებში 
ვაზნები ჩააწყვეს და წინ გაგვიძღვნენ. ჩვენც 
გვერდით მოვდევდით. თითქმის სუყველანი ერ-
თიწლისანი ვიყავით, 1902 წელში დაბადებულე-
ბი. ეს იყო 1918 წელი, 12 მაისი. უკვე გზა გაკ-
ვეთილი გვქონდა, მაგრამ აყუდებულ კაცებისა 
კიდევ გვეშინოდა და შიგნით ვასმენდით, აგერ 
სალდათები მოდის, ბიჭებო, რისა გეშინიათო. ას 

გულს ვიმაგრებდით და ვითომ იმ აყუდებულებს 
ვაშინებდით. როგორც იყო, შიშით და კანკალით 
მივუახლოვდით. კარგა დავკვირდით, ისევ ისე 
უცვლელათ და გაუნძრევლათ იყვნენ. ვნახეთ 
შუახნის სამი კაცი, ორი ქალი და ერთიც ბავშვი 
ძირს ეყარნენ. ეს კაცებიც იმ ქალებზე გადავჩე-
ხეთ, იქვე სინათლე შემოდიოდა ნაპრალიდან. ამ 
ნაპრალში ჯოხი გაუყარეთ. გამოვედით, ჯოხი 
ვიპოვეთ. იქიდან გავზომეთ და ასოცი მეტრი 
გამოვიდა გამოქვაბულის პირამდე. ასე დავტო-
ვეთ იქაურობა. ვაცოდინეთ ღრელში ეს ამბავი 
მოხუცებს და ასე თქვეს, ახალციხის სომხებს 
დაეხოცათ შიგვე შემალულებიო. მეორე დღეს 
მე და ჩემმა ბიძაშვილმა სიმონამ, გავრეკეთ 
საქონელი არჯულის ტყისკენ. იმას ბერდენკა 
თოფი ისევ ჰქონდათ. ავრეკეთ აბის ტყეში. ეს 
ბიჭი თოფს უმიზნებდა ხან ხიებს, ხან ქვიებს. მე 
თოფი არ მქონდა და საქონელს ვერეკებოდი. ეს 
კიდევ თოფით თამაშობდა. გული მომივიდა და 
შემოვაგინე - შენი თოფიც-მეთქი, რა გაჭირვე-
მეთქი. სიმონამ მითხრა − დადექი, თუ ვერ მო-
გარტყამო. რას დამცინიო? აგერ და მესროლე, 
ვერც მამარტყამ-მეთქი. სიმონამ თოფი დამი-
მიზნა. მესროლა. თავზევიდან გადმირბინა ზუ-
ზუნით. ვაი, დედაჯან, სთქვა სიმონამ და ძირს 
დაეცა. მე მეგონა დუგლუგმა დაარტყა მხარზე 
და მომტეხა-მეთქი. გავიქეცი, კლავში მოვკიდე 
და უთხარი: ადექი, ბიჭო, რა მოგივიდა-თქო. 
გიგაჯან, ცოცხალი ხარ, ბიჭო! არ ვიცოდი, თუ 
შიგ ვაზნა იყო და შიგ შუბლში დაგიმიზნე, ბიჭო. 
რა კარგია, რომ გულში არ დაგიმიზნე, თორემ, 
მოგკლავდიო. მაშინ მეც შემეშინდა და უთხარი: 
შენ მაგრე იარაღს რომ ეთამაშები, იცოდე, ამ 
შენს თავს შესჭამ, ან სხვასა-მეთქი. მართლაც, 
ერთ დღეს აეღო ხელყუმბარის კაფსოლი, დანი 
პირითა სჩიჩქნიდა, რომ პაპიროსის ჩიბუხი უნდა 
გაეკეთებინა. კარგი რომ მარტო იყო, თორემ 
ვისმეს მოჰკლავდა უთუოდ.

დანის წვერი მოარტყა აზაზე, კაფსოლო 
გასკდა, იფეთქა და ჩვენს სიმონას ოთხი თითი 
გააცალა მარცხენა ხელისა...

თათრების თარეშმა მთელი ჯავახეთის სოფ-
ლები ფეხზე ააყენა. დაჰყარეს ხმები, რომ ოსმა-
ლეთი უნდა შემოვიდესო და მთელი ქართველე-
ბის და სომხების მოსახლეობა საქართველოში, 
ქართლშიც, იმერეთშიც და კახეთში გადიხვეწა, 
აივსო ლტოლვილებით ქართლი. მხოლოდ ხერ-
თვისის ქვევით და აწყურის ზევით დავრჩით 
პლენში, ვეღარც ზევით და ვეღარც ქვევით 
მივდიდოდით. თურმე, მართლა, აწყურზევით, 
მესხეთიც და ჯავახეთიც ოსმალოს მისცეს, მხო-
ლოდ მთელი საქართელო კი გერმანიას მისცეს. 
მხოლოდ ახალციხის ხაზინა − პოჩტა და ჯარი 
გორში გადაიყვანეს, ნება დართეს, რომ შიეძლო 
ხიზნის ჩინოვნიკებს, პოჩტის და მათ ოჯახებს, 
დარაჯს, ჰქონდა ნება აწყურში გავლისა, და-
ნარჩენი ხალხი − მოსახლეობა დარჩა ოსმალე-
თის ხელში. ახალციხეში დამყარდა ოსმალეთის 
მმართველობა. ქართველ ხალხს მისცა უფლება, 
რომ ყველას თავის მიწა-წყალზე ემუშავათ, მხო-
ლოდ როცა ეტყოდნენ, ბეგარაზე მზათ უნდა 
ყოფილიყვნენ, აქაურ თათრებს უბრძანა, თუ 
რამეს დაუშავებდნენ ქართველებს, ვაი იმათ 
ტყავს, სულ ზოპათი სცემდნენ. ასე აშინებდ-
ნენ ისინიც, ვინც კანონს არ დაემორჩილებოდა, 
ზოპა ხვდებოდათ, ე.ი. წკეპლავდნენ.

1918 წელს და 1919 წელს რაც მოხდა ძველში:
ხელში ავიღე კალამი,
საქმე დავწერე ძველია,
მესხეთის სოფლების რიგში
არის სოფელი ძველია.
მას შემდეგ რაც ასე მოხდა,
ორმოცდაათი წელია,
და მსურს დავწერო, რაც მოხდა,
თუ არვის დაუწერია.
თათრებმა დავა დაგვიწყეს, −
ნიკოლოზ მეფე ჩვენია,
გაგვიყეთ თოფ-იარაღი,
მარტო არ არის თქვენია.
წაგვართვეს, ვითომ მის შემდეგ
გაგვიხდებოდნენ ძმებია,
ძალა აღმართს ხნავს, რას იზამ,
ერთ კაცზე ასნი გვხვდებიან,
რაკი ხელთ იგდეს თოფები,
თავით სურვილზე დგებიან,
ეხლა მე დავწერ, ძმობილო,
რასაც თათრები შვრებიან.
ხელ შეუკოჭეს ძველელებს,
კაცი-კაცზედა კვდებოდა,
იმ დანახვაზე მათ მშობლებს
ფეხზევე სული ხდებოდა.
რამდენ ქალსა და ქალიშვილს
ნამუსი აეხდებოდათ,
ბევრ ქალმა თავი მოიკლა,
თათარს არ ჩაჰბარდებოდა.
გაცარცვეს მთელი სოფელი,
აღარაფერი რჩებოდათ,
ზოგს ფიჩვ-ხალიჩა მიჰქონდა,
ზოგს არაფერი რჩებოდა.
ვისაც რაც ჰქონდათ, წაართვეს,
ზოგს ნივთი, ზოგსაც ფულიო,
ამბრები ამოუცალეს,
არ შეარჩინეს პურიო.
ხალხი სიმშილით კვდებოდა,
არავის ეგდო ყურიო,
პატრონი არავინ გვყავდა,

შველა მიეცათ ძმურიო.
ოსმალების ხელში თითქმის არაფერი ზიანი 

არ მოგვსვლია, რადგანაც ოსმალეთის მთავრო-
ბა სასტიკად უკრძალავდა ჩვენს ჩაგვრას, და 
არც ძალიან მიაჩნდათ აქაური თათრები, პირი-
ქით, ეჯავრებოდათ კიდეც, თქვენ არც თათრებს 
ეკუთვნით და არც ქართველებსაო. იმიტომ, 
რომ  ისინი იყვნენ გათათრებული ქართველე-
ბი. ამიტომაც ისინი უფრო მეტად გაჰყავდათ 
ბეგარაზე. მთელ ჯავახეთში თითქმის აღარავინ 
იყო მაცხოვრებელი, სულ გაქცეულები იყვნენ 
საქართველოში, მთელი ახალქალაქის სოფლე-
ბის მიწა, მოსავალი, ქერი, ხორბალი, მთელი 
ჭირნახული, მოსამკელი და გასალეწი იყო, ამი-
ტომ მთელი ახალციხის თათრებიც და ქართვე-
ლებიც, მთლიანად 18 წლიდან 60 წლამდე, სულ 
ბეგარაზე გარეკეს, ჯავახეთის ჭირნახულის ასა-
ღებად. ზოგი სთიბავდა, ზოგი ლეწავდა, ხარით, 
კევრებით და, ზოგიც, ჭირნახულს ზიდავდნენ, 
პირდაპირ ახალციხეზე − ვალე-ბადელაზე. იქი-
დან კი ოსმალეთში ეზიდებოდნენ. ხელმძღვა-
ნელად თავს ადგნენ ოსმალეთის ჯარისკაცები 
(ჩაუშები). ვინც არ დაემორჩილებოდა, ვაი იმის 
დედის ტყავს, იმდენი ზოპა მოხვდებოდა, რომ 
სიკვდილის კარს მივიდოდა, განურჩევლად, გინ-
და თათარი ყოფილიყო და გინდა ქართველი. და-
ნაშაულის მიხედვით სახრით, ჯოხით და კეტით 
სცემდნენ.

უბედურება ის იყო, რომ არც შემცვლელი 
ჰყავდათ საწყალ ხალხს, არც დასვენება, არც 
კვირა და არც უქმე, მხოლოდ მარტო ღამით 
რასაც მოასწრებდნენ, პურიც უნდა გამოეც-
ხოთ, საჭმელიც ეჭამათ, თუნდაც დაეძინათ, 
განთიადისას მისცემდნენ სიგნალს. ჩაუშები 
დაჰკივლებდნენ: ააალლოო! ყახინ! − ყველა თა-
ვის საქმეზე! მეურმეს ბჯა უნდა მოეტანა მინ-
დვრიდან, მეკალოვეს უნდა გაეშალა კალო და 
გაელეწათ, გაენიავებინათ, მზიდავებს ჯვალები 
უნდა აევსოთ, დაეტვირთათ და წაეღოთ. ასე 
განაწილებული ჰქონდათ ყველას თავისი საქ-
მე, მაგრამ უბედურება მეორე ის იყო, რომ არც 
საპონი, არც ფქვილი, არც პური და არც მომტა-
ნი, არც ქალი და არც რძალი. იქ მარტო კაცები 
იყვნენ და ყველაფერი იმათ უნდა შეესრულე-
ბინათ. ხალხი შეჭამა ტილმა და ბუგრმა, ბევრს 
არ ეხერხებოდა ესე ქალური საქმე, დარეცხვა 
და თავის მოვლა და საწყლები ძილის დროსაც 
ლაპარაკობდნენ: ვაიიი, ვიწვიიი, შემჭამა ამ 
ოხერმაო! და სხვა. მოხუცები ცეცხლს ანთობ-
დნენ და საცვლებს ზედ ხუხუნავდნენ, ბერტ-
ყავდნენ, პატარებსაც ეხმარებოდნენ. ყველას 
გაუჭირდა, მაგრამ ჩაუშები ეუბნებოდნენ, სანამ 
მთელს ჭირნახულს არ ავიღებდით და არ გავზი-
დავდით, არა გვეშველებოდა. ეცადენით, მოვრ-
ჩეთ და ვნახოთ, რა იქნებაო. ასე გასტანა სამი 
ოთხი თვე, უბედურება, ზოგი გარბოდა, მაგრამ 
იჭერდნენ, სცემდნენ უმოწყალოდ და სხვებსაც 
აშინებდნენ. ეს ხალხი ყველა თავის საკუთარი 
ხარით და ინვენტარით იყო წაყვანილი ბეგარა-
ზე, მარტო ძალზე მოხუცები და ქალები იყვნენ 
ოჯახებში დარჩენილები, არც ისინი იყვნენ კაი 
დღეში, შიშით და კანკალით მუშაობდნენ თავით 
საქმეზე. ხოლო სოფელში ქალსა და რძალს არას 
ერჩოდნენ თუ მინდორში მარტო არავინ შიეჩე-
ხებოდა. მთელი ჯავახეთის ქონება, ქერი, ხორ-
ბალი და მარცვლეული ისე გაზიდეს, რომ ერთი 
მარცვალი არ გაუშვეს, ვერც თათარმა და ვერც 
ქართველმა ერთი მარცვალი ვერ მოიპარა და 
ვერც მოაკლო. სულ ბადელამდე გადაზიდეს. ამ 
დროს კი საქართველოში ნემენცები იყვნენ და 
იმათ რა გააკეთეს ვერ დავწერ. ეს კი ვიცი, რომ 
ნემენცებიც და ოსმალებიც 1918-ის ნოემბერში 
გავიდნენ საქართველოდან, მერე ინგლისელები 
დაეპატრონნენ საქართველოს. ამ დროს ისევ 
დაიწყეს ადგილობრივმა თათრებმა იერიში ქარ-
თველების სოფლებზე, ცარცვა, ჯავრის ამოყრა, 
ქართველი ხალხის ხოცვა. ძველში აარჩიეს სულ 
კარგი ვაჟიკაცები, გადააბეს ერთიმეორეზე და 
ისე დახოცეს ოცზე მეტი. მუსხში შემოცვივდ-
ნენ, შემოჰყვნენ სოფლის ბოლოდან, სამი ოქვ-
რიენთი მოკლეს, გიოი, მაქსაი და კატოი. ხალხი 
შეაშინეს, ვინც თოფებს არ გამოიტანს, ყველა 
იმათ დღეში გაივლითო. რას იზამ, ძალა აღ-
მართს ხნავს, ღვთის რისხვას ხელი არ შიეფა-
რება:

ძნელია როცა მოყვრულათ
მტერი კაცს მიეპარება.
უქმია მაშინ ტირილი
და უნაყოფოდ გოდება. 
მუსხის ეკლესიასთანაც შეაგროვეს ხალხი, 

დაამწკრივეს, ის იყო უნდა დაეწყოთ ჟლეტა, 
მაგრამ საცა არვარგი ხალხია, იქაც კეთილი 
ურევია. გამოვიდა ხალხიდან ერთი ურავლელი 
ბეგის შვილი ჯემალ ლატიფაშვილი, ამოუჯდა 
კედელს და დაუძახა: ჰეი, არ გაბედოთ და არ-
ვის ესროლოთ, თორემ სუყველას გაგწყვიტამო. 
ესენი ჩვენი მეზობლები არიან. დღეს თუ ჩვენი 
ქარი ქრის, რა იცით, ხვალ ამათი ქარი აქროლ-
დება, იცით, რამდენი ვაჟკაცი არის ამათგან 
წასული საქართველოში, მოვლენ და მერე ნა-
ხავთ, თქვენს დღესო. დაეხსენით, წადით, რაც 
გინდათ, წაართვით, ხელს კი ნურავის ახლებ-
თო. ესენი იყვნენ ყამზა, ოთა, ოშორა და მთელი 
თათრის სოფლებიდან, ამათ რაღაც იფიქრეს 
და დაიშალნენ, მერე დაესივნენ სოფელს და 
ლაზარიენთს საბძელში დაუწყეს ზიდვა ფარ-

დაგებს, ხალიჩებს, ბევრი ხალხი ავათ იყვნენ იმ 
დროს ტიფით. მე და ჩემი ძმა ილოიც ვიწექით. 
უცებ ჩვენ კალოზე ორმა ტყვიამ იჭექა, დედა-
ჩემი შემოვიდა და თქვა: დადეშლიენთ ტოფოი 
მოკლესო ჩვენ კალოზეო. უცებ სამი-ოთხი თა-
თარი შემოცვივდა, იქაურობა აურიეს და რაც 
მოეწონათ, აიტაცეს. ერთი მეორეს ხელიდან 
სტაცემდნენ. ჩემი ძმა ოცდაათი წლის იყო, ში-
ეშინდა, არ მომკლანო და თავზე ძველი საბანი 
წაიხურა, მე ჩვიდმეტი წლისა ვიყავი. საბანზე  
ახალი ფარდაგი მეხურა, მციოდა, მაკანკალებ-
და. ერთმა თათარმა ფარდაგს ხელი მოავლო 
და გაითრია, მეც ჩემსკენ გამოვითრიე. ერთი 
თოფის კონდახი ფერდში მითავაზა. დედაჩემ-
მა მითხრა: გაუშვი, შვილო, მოგკლამენო. მეც 
გაუშვი, ერთი კიდე შემომაგინა. მერე თოფში 
ვაზნები ჩააწყო, მომიღერა და დედაჩემს უთ-
ხრა: დედი, რა გაქვს საჩუქარი, შენი შვილი 
რომ არ მოვკლაო, ქართულად უთხრა. რაღა 
გაგვიშვეს, შვილო, აგერ სახლი, ერთი სახლის 
მეტი აღარა გვაბადია, ხომ ხედავთ, მთელი 
სახლები სულ დამწვარი გვაქვს. გექნება რამე, 
თორემ აი უნდა დავახალოო. დედამ ტირილი 
დაიწყო, ერთი პატარა ყუთი გამოათრია. შიგ 
ვაშლები ჰქონდა შენახული და თითო ცალს 
გვიზოგავდა. ახლა კი გადარჩნენ სიკვდილს 
შენი შვილებიო. აიტაცეს ყუთითვე ვაშლი და 
სულ წაიღეს იმ უღმერთოებმა, რომ ერთი ცა-
ლიც არ გამამიწოდეს. სიცხით ვიწოდი. ფარდა-
გი უფრო არ დამნანებია, როგორც ის მახარა 
ვაშლი დამენანა. თურმე, ამ დროს, ჩვენებური 
თედორე პავლეს ძე ოქრომელიძე თოფით სოფ-
ლიდან ქვეშა ტყეში გასულიყო. ამ უბედურებას 
რომ ხედავდა, გულმა აღარ გაუძლო, შორიდან 
გადმოგყვირა, ნუ გეშინიათ, მუსხელებო, აგერ 
ჩვენი ჯარი მოდის, აგერ მოახლოვდნენო და 
იქიდან სოფელს სროლა დაუწყო: არ გაუშვათ 
თათრები, აგერ მოახლოვდნენ ქართველებიო. 
თითონ კი შორიდან უშენს ტყვიას. თათრებს 
მართალი ეგონათ, შიეშინდათ და ხიდისკენ 
გადაცვივდნენ, სოფლიდან გავიდნენ. ბევრი 
მოგროვებული ბარგი დარჩათ იმ საბძელში. 
მუსხელები დაესივნენ და ის ზოგი დარჩენილი 
ბარგი ისევ მოიტანეს. ჩემ პატარა ძმამ სერგომ 
ჩვენი ბევრი რამ ჩამოიტანა. ის ფარდაგიც, მე 
რომ მამხადეს. უკვე დაღამებული იყო, თათ-
რები აღარ მობრუნდნენ. იმ დღით ასე შეაშინა 
მარტო ერთმა კაცმა და დააფრთხო თათრები. 
იმ ღამით ბევრი ახალგაზრდა ქალი და რძალი 
გაიქცა ახალციხეში. იმ დღიებში ჩემი ორი მო-
ხუცი ბიძებიც მოკლეს, ნონე და გიორგი ბიძა. 
აირია მეორეთ მესხეთის მხარე, თათრები ყო-
ველდღიურათ მოდიოდნენ, სულ სხვადასხვა 
სოფელი  სავსე ეგონათ, რადგანაც პირველ 
დღეს ას ოც თოფზე მეტი წაიღეს  მუსხიდან 
და ბევრი ფიჩვი-ხალიჩა და ბევრი სხვადასხ-
ვა საქონელი და ხაბაკი. სოფელი გაცარცვეს, 
ხალხმა ზოგმა ქალაქში შეაფარა თავი. ზოგი 
თათრის მეზობელ სოფლებში გადავიდა, ზოგ-
ნიც შევგროვდით თითო ოჯახში ათ-ათი, ზოგან  
თორმეტი ოჯახი ერთად და ერთმანეთს ვანუ-
გეშებდით და ასე შიშით და კანკალით ვატარებ-
დით დღესა და ღამეს. მე და ჩემ ძმა ილომაც 
ცოტა მოვიჯობინეთ. ერთ დღეს შემოგვესივ-
ნენ კიდევ და ძალით − ზოგს ხალათებს ხდიან, 
ზოგს ახალსაცვლებს და ასე უბედურებაშია 
ხალხი, აღარც თათარი დარჩა, აღარც ხორბა-
ლი გაგვიშვეს და აღარც ყველი და ერბო, რასაც  
შეხვდებიან, იტაცებენ და მიაქვთ. ავდექით მე 
და ჩემი უფროსი ძმა ილოი, საღამოპირია. გა-
ვიპარენით სოფლიდან. აღარაფერი გვაქვს. მო-
ვიცვით ძველ-ძული, წამოვისხით ძველი საბნე-
ბი, ჩავედით მტკვრის პირას, დავყევით ქვევით, 
მერე უგზოთ ავფხოტდით კლდიებზე. ავედით 
ბიკიკზე, გვინდოდა ახალციხეში გაქცევა. ხალ-
ხიც მიიპარებოდა. მე ძალიან დავიღალე, ნა-
ავადმყოფარი ვიყავი და აღარ შემეძლო. ცოტა 
ხანს ბუჩქებში შევიმალენით, თუმცა ღამე იყო, 
მაგრამ ჩვენც გვეშინოდა. ვხედავთ ხალხი 
ჯგუფ-ჯგუფად მიიპარებიან ახალციხეში. ჩემ 
ძმას უთხარი, − მოდი წაჰყევი ამ ხალხსა, იქნებ 
გადარჩე თათრებს, თორემ შენ კარგი ვაჟკაცი  
ხარ და არ დაგინდებენ თათრები. აბა, როგორ 
წავიდე, გიგაჯან, ცოლ-შვილი ვერ წამოვასხი 
და სიკვდილი მირჩევნია მარტო წასვლასაო. 
ერთიც გაღმიდან შარაგზიდან ღრიანცელი 
მოგვესმა. მთელი სოფელი გამოურეკიათ და 
იმათი ღრიანცელიაო. რომ ჩამოგვიპირდაპირ-
დნენ, მაშინ მივხვდით, რომ შარაგზაზე ურემი 
მიჰქონდათ და ღერძი ჭრიალებდა ისე, რომ 
უბედურ ტირილს მიაგავდა. შეშინებულებსაც 
ასე მოგვეჩვენა. შეგვცივდა, ვეღარ გავძელით 
და ისევ შინისაკენ წავედით. ჩამოვიარეთ ჯერ-
მი ხევებზე, ავიარეთ შიშით, აველით ნესტორა 
მაისურაძის სახლში, ხალხი შეგროვებული იყო, 
ჩვენებიც იქ იყვნენ. ჩუმათ კარი მიუკაკუნეთ. 
მიკეტილი იყო. შეშინებოდათ, კართან ვერავინ 
მიდიოდა. მერე ჩუმათ დაუძახეთ − ჩვენა ვართ 
და მაშინ ოქვრიენთ ნიკომ გაგვიღო კარი და 
გვითხრა: ეხლა ძლივს გავრეკე ურჯულო თათ-
რები, ხან ფულსა გვთხოვდნენ, ხან რას ითხოვ-
დნენ და ხან რასაო. ქალებმა ჯიბიები ამოიფ-
ხიკეს, ცხრა-ათი მანეთი ძლივს შეუგროვეთ და 
გადაშენდნენ.

გაგრძელება იქნება
(სტილი დაცულია)

რეცენზია

ქართველთა დღემდე უცნობი ისტორია 
სტამბოლის ქართული სავანიდან

ქართველმა საზოგადოებამ გასულ წელს 
მიიღო კიდევ ერთი მნიშვნელოვანი სამეცნიერო 
ნაშრომი „წერილები სტამბოლის ქართული სა-
ვანიდან” (ტომი II).  რედაქტორია  პროფესორი 
როინ მალაყმაძე, ავტორები: პროფესორი როინ 
მალაყმაძე, ემერიტუს-პროფესორი შუშანა ფუტ-
კარაძე, პროფესორი ელზა ფუტკარაძე, დოქტო-
რანტი შორენა ფუტკარაძე.  ეს არის  ბათუმის 
შოთა რუსთაველის სახელმწიფო უნივერსიტე-
ტის ნიკო ბერძენიშვილის ინსტიტუტის მეცნიერ-
თა ჯგუფის მიერ მომზადებული ნაშრომი. მათ 
2017 წელს ასევე მოამზადეს და გამოსცეს და-
სახელებული კრებულის I ტომი პროფესორ შუ-
შანა ფუტკარაძის რედაქტორობით. კრებულის 
მეორე ტომი შედგება რვა კარისაგან, მოიცავს 
702 გვერდს და უნიკალურ ფოტოდოკუმენტურ 
მასალას.

წიგნის − „წერილები სტამბოლის ქართული 
სავანიდან” ორივე ტომში წარმოდგენილია სტამ-
ბოლში, ქართველ კათოლიკე მამათა სავანის ბიბ-
ლიოთეკასა და არქივში დაცული  და ქართველი 
საზოგადოებისათვის დღემდე უცნობი ქართული 
კულტურული მემკვიდრეობის უნიკალური ნიმუ-
შები. მათ, გარდა სამეცნიერო მნიშვნელობისა, 
ეროვნული დატვირთვაც აქვთ. მასალა მოპო-
ვებულია 1999-2006 წლებში პროფესორ შუშანა 
ფუტკარაძის მიერ თურქეთ-საქართველოს გა-
ნათლებისა და კულტურის ფონდის და საქართ-
ველოს საპატიო მოქალაქის, თსუ-ის, ახალციხის, 
ბათუმის სახელმწიფო უნივერსიტეტების საპა-
ტიო პროფესორის ბატონ სიმონ ზაზაძის ოჯა-
ხის ფინანსური მხარდაჭერით. ასევე ქართველ 
კათოლიკეთა სტამბოლის ეკლესია-მონასტერ-
თან არსებული ფონდის  პრეზიდენტის პავლე 
ზაზაძის თანხმობითა და ხელისუფლების ადგი-
ლობრივი ორგანოების ნებართვის საფუძველზე. 
2013-2020 წლებში მიმდინარეობდა სავანის ბიბ-
ლიოთეკისა და არქივის შესწავლა ბათუმის შოთა 
რუსთაველის სახელმწიფო უნივერსიტეტის ნიკო 
ბერძენიშვილის ინსტიტუტისა  და შოთა რუსთა-
ველის ეროვნული სამეცნიერო ფონდის ფინან-
სური მხარდაჭერით.

XIX საუკუნის 60-იან წლებში პეტრე ხარისჭი-
რაშვილის მიერ სტამბოლში დაარსებული ქართ-
ველ კათოლიკე მამათა სავანე საუკუნეზე მეტი 
ხნის განმავლობაში ფუნქციონირებდა, იქ ქართ-
ველ მამათა თაობები მოღვაწეობდნენ და წერდ-
ნენ საქართველოს ისტორიას,  ისინი არიან ავ-
ტორები იმ უნიკალური ნიმუშების, რომლებსაც 
ქართველი საზოგადოება დასახელებული კრებუ-
ლების საშუალებით გაეცნო. მთელი სიცოცხლის 
განმავლობაში უცხოეთის ცის ქვეშ უსახელოდ 
და უანგაროდ იღწვოდნენ სამშობლოსათვის. სა-
ვანის უმთავრესი მიზანი თურქეთში მცხოვრები 
ქართველებისათვის ქართველობის შენარჩუნება 
იყო. სავანეში მოღვაწენი ყოველთვის ცდილობ-
ნენ ხმა მიეწვდინათ სამშობლოში. ეს ის სავანე 
იყო, რომელმაც 1921 წელს შეიფარა და უმასპინ-
ძლა საქართველოდან გაძევებულ ქართულ მთავ-
რობას. ასევე თავის დროზე,  შეიფარეს ათენიდან 
გამოძევებული ქართველი მართლმადიდებელი 
ბერებიც... საქართველოში საბჭოთა ხელისუფ-
ლების დამყარების შემდეგ, წლების განმავ-
ლობაში, სავანესთან და იქ მოღვაწე პირებთან 
ურთიერთობა შეუძლებელი იყო. ამის შემდგომ 
პრობლემის წინაშე პირისპირ დარჩა მხოლოდ და 
მხოლოდ სტამბოლის  ქართველ კათოლიკე მა-
მათა სავანე. რისი გადაჭრაც მის ძალებს აღემა-
ტებოდა.  თუმცა, უნდა ითქვას, რომ, სავანე თა-
ვისი საუკუნოვანი არსებობის მანძილზე (1859-
1979წწ.) სხვადასხვა ღონისძიებით ცდილობდა, 
ახლო ურთიერთობა ჰქონოდა თურქეთში ბედუ-
კუღმართობით  გადასახლებულ ქართველებთან 
და სამშობლოსთან.  სავანის წინამძღვარი პიო 
ბალიძე, ჯერ კიდევ 1949 წელს, საქართველოს 
ხელისუფლებისადმი გაგზავნილ წერილში წერ-
და: „ჩვენ ვართ განწირულნი ერისათვის და სამ-
შობლოსათვის. ნიკოლოზმა სახლის კარი გადგ-
ვიზირზა, მენშევიკებმა ბამბით ყურები დაიცეს, 
ნუთუ საბჭოთა მთავრობაც დაგვივიწყებს!.... გა-
ბედულათ მოვითხოვ იმ უფლების აღდგენას და 
პატრონობას, რომელიც მეკუთვნის წესიერათ. 
კონსტანტინოპოლის ქართული მონასტერი იყო, 
არის და იქნება ქართული სულის მატარებელი, 
თავშესაყარი ყველა ლტოლვილი და გაჭირვე-
ბული ქართველისა, მიუხედავად მისი რწმენისა 
და პოლიტიკური შეხედულებისა. იგი ფხიზელი 
დამცველი და დარაჯია ქართული ინტერესებისა. 
სასურველი იქნება ღირსეულათ შეფასდეს მისი  
ღვაწლი და ეს პატარა საქართველო უცხოეთში 
დაცული და შენახული იქმნეს”.. 

დიახ, პეტრე ხარისჭირაშვილმა სტამბოლის 
ფერიქოის ქართველ კათოლიკე მამათა სავანის 
სახით შექმნა ქართული კულტურის, მეცნიერე-
ბისა და ქრისტიანული ეკლესიის მძლავრი კერა. 
დიახ, „იმ პატარა საქართველოს” ერთადერთი 
დამცველები, წლების განმავლობაში, იყვნენ სა-
ვანის წიაღშივე აღზრდილნი, მამა-შვილი პავლე 
და სიმონ ზაზაძეები. უფროსი თაობის საქმე 
ღირსეულად განაგრძეს პავლე (პოლ), პაულა 
და ნატალი ზაზაძეებმა. ამრიგად, სტამბოლში 
მცხოვრებმა ზაზაძეების ოჯახმა თავის დროზე 
დაიცვა და დღემდე შეინახა ქართული სიმდირე.  
სტამბოლის ქართული სავანის მნიშვნელობის 

გააზრება, ზაზაძეთა ღვაწლის აღიარება და შე-
ფასება, მეცნიერთა მიერ არაერთგზის მოხდა.

ქართველი მეცნიერების მუშაობა და, საერ-
თოდ, თანამშრომლობა, განახლდა გასული საუკუ-
ნის 80-იანი წლების დასასრულს. კერძოდ, პროფე-
სორი შუშანა ფუტკარაძე იყო პირველი მეცნიერი, 
რომელმაც 1989 წელს მუშაობა დაიწყო ქართველ 
მამათა მიერ დაარსებულ ბიბლიოთეკაში არსე-
ბულ მასალებზე და დღემდე სწორედ იგი ხელმძ-
ღვანელობს მისი სისტემატიზაციისა და კატალო-
გიზაციის საქმეს, რათა მას სრულყოფილი სახე 
მიეცეს. დღეისათვის ბიბლიოთეკაში გარჩეულია 
და აღწერილია ათიათასობით ერთეული... მკითხ-
ველს გაუჭირდება წარმოდგენაც კი იმ ტიტანური 
შრომისა, რომელსაც ეწეოდა  პროფესორი შუშა-
ნა ფუტკარაძე და მასთან ერთად ის ადამიანები, 
რომლებმაც შეკრიბეს, აღწერეს და დაამუშავეს 
სტამბოლის სავანეში მოღვაწე მამათა პირადი 
წერილები, თარგმანები, სტატიები, ნაშრომები და 
ა.შ. მათი კელიებიდანაც კი გამოიტანეს საუკუნის 
წინანდელი, მტვრით დაფარული, მამათა ხელნა-
წერები. და ეს ყველაფერი ჩვენს ხელთ არსებულ 
კრებულებში წარმოგვიდგინეს.

კრებულის შემდგენელი შუშანა ფუტკარა-
ძე − ფილოლოგიის მეცნიერებათა დოქტორი, 
ემერიტუს-პროფესორი, ვრცელ წინათქმაში 
მკითხველ საზოგადოებას დეტალურად აწვდის 
ინფორმაციას იმის შესახებ თუ რას სთავაზობს 
კრებულის მეორე ტომი: „მკითხველ საზოგადო-
ებას სთავაზობს ფასეულ ისტორიულ წყაროებს, 
აცნობს ქართველ კათოლიკეთა სტამბოლის  
ეკლესია-მონასტრის სასულიერო პირებისა და 
მრევლის მაღალ ეროვნულ სულისკვეთებას. 
მკითხველი დაგვერწმუნება, რომ ეს სავანე ჩვე-
ულებრივი სასულიერო დაწესებულება როდის 
იყო, არამედ გახლდათ ქართული კულტურის 
მნიშვნელოვანი ცენტრი, ქრისტიანი და მუსლი-
მანი ქართველების ურთიერთსიყვარულისა და 
ძმობის კერა მრავალმილიონიან სტამბოლში 
„პატარა საქართველო”, როგორც უწოდებდა ამ 
სავანეს დიდი ივანე  ჯავახიშვილი”. 

კრებულის − „წერილები სტამბოლის ქარ-
თული სავანიდან” მეორე ტომი რვა კარისაგან 
შედგება. თითოეული მათგანი თავისი ინდივიდუ-
ალობით გამოირჩევა იქ განთავსებული მასალე-
ბის საფუძველზე. პირველივე კარში მოცემულია 
შუშანა ფუტკარაძის, პაულა და პავლე ზაზაძე-
ების თანაავტორობით დამუშავებული სამეცნი-
ერი სტატიები სტამბოლის ქართული სავანისა 
და მისი დამფუძნებლის აბატი პეტრე ხარისჭი-
რაშვილის შესახებ. იქვეა კრებულის რედაქტო-
რის როინ მალაყმაძისა და ავტორების − ელზა და 
შორენა ფუტკარაძეების სტატიები, რომლებიც  
დეტალურად და დიდი სიყვარულით მოუთხრო-
ბენ მკითხველებს სტამბოლში არსებული ქართუ-
ლი სავანისა და  მისი დამფუძნებლის აბატ პეტრე 
ხარისჭირაშვილის მოღვაწეობის შესახებ.

კრებულში განთავსებული თითოეული 
სტატია უეჭველად მიიპყრობს მკითხველის ყუ-
რადღებას. ელზა და შორენა ფუტკარაძეების 
სტატია – „სიკეთის სამსახურში დახარჯული 
სიცოცხლე”, დეტალურად გააცნობს  თურქეთ-
ში დაბადებულ და ქართული სულით აღზრდილ 
მამულიშვილს – სიმონ ზაზაძეს. პირადმა ნაც-
ნობობამ ავტორებს მრავლისთქმის საშუალება 
მისცა: „სიმონ ზაზაძის პიროვნებაში გაცხადდა 
ქართული გენის სიძლიერე, მისი უკვდავება. 
ზაზაძეების ოჯახმა თავისი ეროვნული მეობა 

და მრწამსი ვაჟკაცურად გამოატარა წუთისოფ-
ლის ქარტეხილებს...” ბატონ სიმონთან პირადი 
ნაცნობობა (2009 წლის ზაფხულში პროფესორ 
შუშანა ფუტკარაძის ხელმძღვანელობით ჩემი 
და ქალბატონ ციური ლაფაჩის მონაწილეობით 
მოეწყო  სამეცნიერო ექსპედიცია) უფლებას 
მაძლევს, ორიოდე სიტყვა ვთქვა ამ დიდებული 
პიროვნების შესახებ: ბატონი სიმონ ზაზაძე იმ 
ქართველთაგანია, რომელთათვისაც ყოველთ-
ვის  მთავარი ღირებულება იყო მამულიშვილო-
ბა, ეროვნულობა, სამშობლოს სიყვარული. იგი 
ყოველთვის ამაყობდა თავისი ქართველობით 
და ცდილობდა ეკეთებინა ღირსეული ქართული 
საქმე სტამბოლშიც და საქართველოშიც. სიცოც-
ხლის ბოლომდე ერთგულად უპატრონა და თავის 
თავზე აიღო მზრუნველობის პასუხისმგებლობა 
სავანის „უკანასკნელი მოჰიკანის” პავლე ანდ-
გულაძისაგან და მამისაგან მემკვიდრეობით მი-
ღებულ ქართული სავანის ფონდ-არქივზე... წი-
ნააღმდეგობების მიუხედავად, დიდი რუდუნებით 
უფრთხილდებოდა თითოეულ ხელნაწერსა და 
ნივთს − თავის საქართველოს სტამბოლში... მისი 
ერთადერთი საზრუნავი ის იყო, ამ ქვეყნიდან ისე 
არ წასულიყო, რომ ვერ მოესწრო სავანის მამათა 
მიერ ფურცელ-ფურცელ შეკრებილი და შექმ-
ნილი უმდიდრესი ფონდ-არქივის დალაგება და 
მისი სისტემაში მოყვანა. უფალმა შეისმინა მისი 
ვედრება. რა თქმა უნდა, მისი უდიდესი ძალისხ-
მევით, პროფესორებმა შუშანა ფუტკარაძემ და 
როინ მალაყმაძემ მეცნიერთა ჯგუფთან ერთად 
შეძლეს მასალების დახარისხება-კატალოგიზა-
ცია. 

ქართველი მკითხველი პირველად გაეცნობა 
სავანეში დაუნჯებულ კონსტანტინე ოდიშარიას 
ვრცელ და საინტერესო მასალას, რომელიც მესა-
მე კარშია განთავსებული.  კონსტანტინე ოდიშა-
რიამ, რომელიც კოტე მარტვილელის ფსევდონი-
მით წერდა, თავისი დღიურებით, საგაზეთო სტა-

ტიებითა და გამოკვლევებით, განსაკუთრებული 
სამსახური გაუწია არტაანის მხარის ქართველ 
მაჰმადიანებს. შესაბამისად, მდიდარი ინფორმა-
ცია მიაწოდა საზოგადოებას როგორც ამ კუთხის, 
ისე  იქ განვითარებული მოვლენების შესახებ. 
კონსტანტინე ოდიშარიას პიროვნებასა და მის 
მოღვაწეობას  გვაცნობს პროფესორ შუშანა ფუტ-
კარაძის ვრცელი სტატია: „კ. ოდიშარიას ცნობები 
ისტორიული ტაო-კლარჯეთის შესახებ”. ავტორი 
ვრცლად საუბრობს ღირსეული მამულიშვილის 
ღვაწლზე.  მიუთითებს, რომ მას აღწერილი აქვს 
331 სოფელი. ამასთანავე,   ჩაწერილი აქვს თქმუ-
ლებები და ლეგენდები „ვეფხისტყაოსნის” პერსო-
ნაჟებზე. სტატიის ავტორს მიაჩნია, რომ ცალკე 
წიგნად უნდა იქნეს გამოცემული კ. ოდიშარიას 
მემკვიდრეობა, რადგან „შუქურა ვარსკვლავივით 
გაუნათებს” კვლევა-ძიების გზას ისტორიული 
საქართველოს ულამაზესი და უძველესი მიწის – 
არტაანის მხარის ფოლკლორის, ეთნოგრაფიის, 
ისტორიისა და ენის შესწავლის საქმეში.

განსაკუთრებით საყურადღებოა და ინფორ-
მაციულად მდიდარია კრებულის მეოთხე კარი: 
„აჭარის, სამაჰმადიანო საქართველოს  წარსუ-
ლის გახსენება სტამბოლის ქართული სავანის 
საგანძურიდან”. სიმონ ფირცხალავას, ზაქარია 
ჭიჭინაძის, აპოლონ წულაძის, დავით ვაჩნაძის,  
ალექსანდრე გორგაძის, ვასილ სულხანიშვილის 
და სხვათა წერილებსა და მასალებში საფუძვ-
ლიანად არის წარმოჩენილი საქართველოს უძვე-
ლესი კუთხის − აჭარის  ისტორია, ეთნოგრაფია, 
ფოლკლორი. შესაბამისად მკითხველი მრავალ 
კითხვაზეც მიიღებს პასუხს.

კრებულში წარმოდგენილი მასალებიდან 
განსაკუთრებულ ყურადღებას იპყრობს XIX 
საუკუნის მეორე ნახევარსა და XX საუკუნის 
პირველ ნახევარში, საქართველოსა და საზღ-
ვარგარეთის სხვადასხვა ქვეყანაში გამომავალ 
ქართულ ჟურნალ-გაზეთებში დაბეჭდილი სტა-
ტიები.  პერიოდიკაში: „ბედი ქართლისა”, „დამო-
უკიდებელი საქართველო”, „თეთრი გიორგი”,  
„თეატრი და ცხოვრება”,  „სახალხო ფურცელი”,  
„საქართველოს რესპუბლიკა”, „კვალი”,  „საქართ-
ველო”,   „ერთობა”, „სახალხო გაზეთი”, „მეურნე”, 
„დროება”, „ერთობა”, „ივერია”, „ახალი საქართ-
ველო”, „ცნობის ფურცელი”, „იმერეთი”, „სამშობ-
ლოსათვის” და ა.შ. ვრცლად არის წარმოდგენი-
ლი სავანის მამათა და ქართველი საზოგადოების 

ცნობილ წარმომადგენელთა მრავალმხრივი 
მოღვაწეობა. სტატიების უმეტესი ნაწილი ქართ-
ველი საზოგადოებისთვის უცნობია. 

კრებულში მნიშვნელოვანი ადგილი დათ-
მობილი აქვს პირად წერილებს, რომელიც შე-
უნელებელი ინტერესით იკითხება. წერილების 
ავტორები არიან ვახტანგ ბაგრატიონი, გრიგოლ 
გვაზავა, მიხეილ თარხნიშვილი, შალვა ვარდიძე, 
ლეო კერესელიძე, ელისაბედ ბეჟანიშვილი, ნიკო 
ნიკოლაძე, სპირიდონ კედია და ა.შ. ე.ი., როგორც  
სტამბოლის ქართული სავანის მამები, ისე საქარ-
თველოსა და ემიგრაციაში მყოფი მამულიშვილე-
ბი. წერილებში დაცულია მდიდარი და საინტე-
რესო ინფორმაცია თითოეული მათგანის ცხოვ-
რება-მოღვაწეობის შესახებ, ასევე განხილულია 
ბევრი საჭირბოროტო საკითხი.

არ შემიძლია ორიოდე სიტყვით არ გამოვხა-
ტო ჩემი დამოკიდებულება მამა შალვა ვარდიძის 
შესახებ, კრებულის ორივე ტომში განთავსებულ 
მასალაზე. იგი იყო სტამბოლის ქართველ  კათო-
ლიკე მამათა სავანის ღირსეული აღზრდილი და 
მონასტრის გამგე, კათოლიკე მღვდელი, საზოგა-
დო და პოლიტიკური მოღვაწე, მეცნიერი, მთარ-
გმნელი, კორესპოდენტი, პოეტი და ა.შ. თანამშ-
რომლობდა მსოფლიოს სხვადასხვა ქვეყანაში 
მიმოფანტულ ქართველ თანამემამულეებთან: 
კალისტრატე და ნინო სალიებთან, ირაკლი ბა-
ტონიშვილთან,  ფარსადან ტატიშვილთან, ნინო 
ორბელიანთან, ვიქტორ ნოზაძესთან, ხუსეინ ხი-
ნიკაძესთან და ა.შ. პოლიტიკური მოღვაწეობის 
გამო, სტამბოლიდანაც გაძევებულმა, XX საუკუ-
ნის 50-იანი წლების დასასრულს, გადასახლება-
ში − ლიბანში ჰპოვა სამუდამო განსასვენებელი. 
აქვე მინდა მადლიერება გამოვხატო პროფესორ 
შუშანა ფუტკარაძის მიმართ ჩემდამი გამოცხა-
დებული ნდობის − მამა შალვა ვარდიძის მონოგ-
რაფიის მომზადების გამო.

საყურადღებოა ისიც, რომ კრებულის − „წე-
რილები სტამბოლის 
ქართული სავანიდან”  
მეორე ტომში წარ-
მოდგენილ სხვადასხვა 
სახის მასალასთან ერ-
თად განთავსებულია 
საერო და სასულიერო 
პოეზიის დღემდე უც-
ნობი ნიმუშები. ქარ-
თველი მკითხველი 
პირველად აღმოაჩენს 
და გაეცნობა შალვა 
ვარდიძის, ვანო ბერი-
ძის და უცნობ ავტორ-
თა პოეზიას. სავანის 
არქივი ქართველ მა-
მულიშვილთა მდიდარ 
ლიტერატურულ მემკ-
ვიდრეობას ინახავს.

კრებულის სარჩევის თვალის ერთი გადავ-
ლებითაც კი მკითხველი კარგად დაინახავს და 
დარწმუნდება იმაში, თუ რას წარმოადგენდა 
უცხოეთის ცის ქვეშ მყოფი ქართული სავანე, 
როგორ საქმიანობას ეწეოდა და დღესაც რა დიდ 
სამსახურს გვიწევს იქ დაუნჯებული მრავალი 
მასალა. მკითხველი დამერწმუნება იმაშიც, რომ 
მათ გარეშე შეუძლებელია საქართველოს ისტო-
რიის მეცნიერული კვლევა. აქედან გამომდინა-
რე, მინდა ორიოდე სიტყვა ვთქვა ამ უნიკალური 
კრებულების რედაქტორებსა და ავტორებზე. მათ 
ფასდაუდებელი სამსახური გაუწიეს სრულიად 
საქართველოს და ქართველ მეცნიერებს. მაშინ, 
როდესაც, ათწლეულების განმავლობაში, სავანის 
მასალები მიუწვდომელი იყო, მათ ხელისგულზე 
დაგვიტოვეს ისინი, რითაც ნათელი მოეფინა მრა-
ვალ მოვლენასა და დიდი მამულიშვილის მოღვა-
წეობას. სამშობლოში დააბრუნეს ქართველთა 
დღემდე უცნობი ისტორია. სიტყვები უძლურია, 
რომ შევაფასო ქალბატონ შუშანა ფუტკარაძის 
ამაგი და დამსახურება ერთი მხრივ სტამბოლის 
ქართული სავანის და, მეორე მხრივ, ქართველი 
საზოგადოების წინაშე, მის მიერ, სტამბოლის ქარ-
თველ მამათა სავანეში არსებულ ფონდში, სამი 
ათეული წლის განმავლობაში გაწეული ტიტანური 
შრომა (რაც ფართო საზოგადოებისთვის დღემდე 
ისევ უცნობია).  დარწმუნებული ვარ, მომავალში 
უფრო მეტი ითქმება და დაიწერება მასზე...

ვიტოვებთ იმედს, რომ ბათუმის შოთა რუს-
თაველის სახელმწიფო უნივერსიტეტის ნიკო 
ბერძენიშვილის ინსტიტუტის მეცნიერთა ჯგუფი 
ემერიტუს-პროფესორის შუშანა ფუტკარაძისა 
და პროფესორ როინ მალაყმაძის  ძალისხმევით, 
ქართველი მკითველი მალე მიიღებს კრებულის 
− „წერილები სტამბოლის ქართული სავანიდან”, 
მომდევნო – მესამე ტომს. შესაბამისად, სამეცნი-
ერო მიმოქცევაში შემოვა ახალი, უცნობი წყარო-
ები, რომლებიც კიდევ უფრო მეტ სინათლეს მოჰ-
ფენს ჩვენი ქვეყნის დღემდე უცნობ ისტორიას. 
ამასთანავე, სამშობლოს გააცნობს და დაუბრუ-
ნებს ღირსეულ მამულიშვილებს.

ნატო ყრუაშვილი,
სამცხე-ჯავახეთის  სახელმწიფო უნივერ-

სიტეტის   ასოცირებული პროფესორი, სამც-
ხე-ჯავახეთის ისტორიის მუზეუმის  უფროსი 

მეცნიერ-თანამშრომელი

პეტრე ხარისჭირაშვილი

ნ.ყრუაშვილი, ც.ლაფაჩი, შ.ფუტკარაძე, ს.ზაზაძე

ტაჯიკური ზღაპრები

ფეხებზე ხუჭუჭბალნიანი თხა

ცხოვრობდა ერთი თხა, რომელსაც ფეხებზე 
ჰქონდა დახუჭუჭებული ბალანი. ამ თხას ჰყავდა 
სამი ციკანი: ალიული, ბულიული და ხიშტაკი სა-
რიტანური.

ერთხელ ფეხებზე ხუჭუჭბალნიანი თხა გაემგ-
ზავრა საძოვრისკენ. წასვლის წინ მოიხმო შვილე-
ბი და ეუბნება: − ჩემო ალიულ, ჩემო ბალიულ და 
ჩემო ხიშტიკა სარიტანურ, მე მივდივარ საძოვ-
რად, თქვენ იქიდან მოგიტანთ რქებით ბალახს, 
პირით წყალს და ჯიქნით − რძეს. ჩაკეტეთ კარები 
ურდულით და დასხედით სახლში.

როგორც კი მოეფარა თხა, კარებზე მივიდა 
ძაღლი. დაუკაკუნა თათით და შეჰყეფა:

− ჩემო ალიულ, ჩემო ბულიულ, ჩემო ხიშტაკი 
სარიტანურ, გამიღეთ კარი!

ალიულმა, ბულიულმა და ხიშტაკი სარიტა-
ნურმა ხმაზე იცნეს, რომ ეს არაა მათი დედა და 
კარი არ გაუღეს.

ძაღლი წავიდა ხელცარიელი. წავიდა თუ არა 
იგი, სახლთან ახლა მოურბინა ტურამ და აყმუვლ-
და:

− ჩემო ალიულ, ჩემო ბულიულ, ჩემო ხიშტაკი 
სარიტანურ, გამიღეთ კარი ჩქარა!

მაგრამ ციკნებმა იცნეს ტურა და კარი არ გა-
უღეს.

მაშინ მიადგა კარებს მგელი. ის მდგარიყო სახ-
ლის კუთხეში და ყველაფერი მოესმინა. ამიტომ 
შეიცვალა თავისი ხმა და წვრილ ხმაზე აკიკინდა:

− ალიულ  ჩემო, ბულიულ ჩემო, ხიშტაკი სარი-
ტანურ ჩემო! საჩქაროდ გამიღეთ კარი! მე თქვენ-
თვის მოვიტანე რქებით ბალახი, ენით − წყალი, 
ცურით − რძე.

გაიგონეს ციკნებმა ეს სიტყვები და გააღეს 
კარი. შევარდა მგელი სახლში, გადაყლაპა ციკნე-
ბი და წავიდა. 

საღამოს დაბრუნდა საძოვრიდან ფეხებზე ხუ-
ჭუჭბალნიანი თხა. დაინახა ღია კარები და შევიდა 
სახლში, მაგრამ ვერ ნახა ვერც ალიული, ვერც ბუ-
ლიული და ვერც ხიშტაკი სარიტანური.

თხა ატირდა და მოსთქვამდა:
− ალიულ ჩემო, ბულიულ ჩემო, ხიშტაკი სა-

რიტანურ ჩემო! სად ხართ? მე თქვენ მოგიტანეთ 
რქებით ბალახი, ენით − წყალი და ცურით − რძე.

არავინ არ გამოეხმაურა თხას. დიდხანს იტირა 
თხამ, მაგრამ დარდი არაფერს შეეჭირა.

„ძაღლმა ხომ არ შეჭამა ჩემი ციკნები?” − 
იფიქრა მან.

შედგა ძაღლის ქოხის სახურავზე და დააკაკუ-
ნა ფეხებით: ტუკ-ტუკ! გაიგონა ძაღლმა კაკუნი და 
შეეკითხა:

− ვინ ასულა ჩემს სახურავზე? ჩემთან არიან 
სტუმრები. მტვერი ცვივა ჩემს ფლავში, ჩემი 
სტუმრები ბრმავდებიან მტვრისაგან.

თხამ უპასუხა:
− მე ვარ, ფეხებზე ხუჭუჭბალნიანი თხა. ეს 

მე ვაკაკუნებ შენს სახურავზე ფეხებით. შენ შეჭა-
მე ჩემი ალიული, შენ შეჭამე ჩემი ბულიული, შენ 
შეჭამე ჩემი ხიშტაკი ხარიტანური? გამოდი საომ-
რად. დამიდექი რქების წინ!

ძაღლი შეშინდა, ამოიძუა კუდი და უთხრა:
− მე არ შემიჭამია შენი ალიული, არ შემიჭამია 

შენი ბულიული, არც შენი ხიშტაკი სარიტანური 
შემიჭამია! არც გამოვალ მე შენთან საომრად და 
ვერც წავდგები შენი რქების წინაშე. მიდი ტურას-
თან. ალბათ, მან შეჭამა შენი შვილები.

თხა წავიდა ტურასთან, შედგა მისი სახლის სა-
ხურავზე და დააკაკუნა ფეხებით: ტუკ-ტუკ-ტუკ!

გაიგონა ტურამ კაკუნი და შეეკითხა:
− ვინ შესულა ჩემს სახურავზე? მე მყავს 

სტუმრები. მტვერი ცვივა ჩემს ფლავში. ფლავი 
დამიმლაშა. ჩემი ძვირფასი სტუმრები კი მტვრისა-
გან დაბრმავდნენ.

თხამ უპასუხა:
− მე ვარ, ფეხებზე ხუჭუჭბალნიანი თხა. ეს მე 

ვაკაკუნებ შენს სახურავზე ფეხებით. შენ შეჭამე 
ჩემი ალიული? შენ შეჭამე ჩემი ბულიული? შენ 
შეჭამე ჩემი ხიშტაკი სარიტანური? გამოდი საომ-
რად, დადექი ჩემი რქების წინ!

აკანკალებულმა ტურამ დაიკივლა:
− მე არ შემიჭამია შენი ალიული, მე არ შემი-

ჭამია შენი ბულიული, მე არ შემიჭამია შენი ხიშ-
ტაკი სარიტანური. წადი მგელთან. მგელმა შეჭამა 
ისინი!

მივიდა თხა მგელთან. ავიდა მგლის სახლის 
სახურავზე და გულმოსულმა დააბრახუნა ფეხე-
ბით.

მგელმა უხეშად ჰკითხა:
− ვინ შესულა ჩემს სახურავზე? მე მყავს 

სტუმრები. მტვერი ცვივა ჩემს ფლავში. ფლავი 
შეიქმნა მარილიანი. ჩემი სტუმრები კი მტვრისგან 
დაბრმავდნენ.

თხამ კიდევ უფრო მაგრად დაარტყა სახურავ-

ზე ფეხები და მრისხანედ დაბღავლა:
− მე ვარ ფეხებზე ხუჭუჭბალნიანი თხა! მე 

ვაბრახუნებ შენს სახურავზე ფეხებით! შენ შეჭა-
მე ჩემი ალიული? შენ შეჭამე ჩემი ბულიული? შენ 
შეჭამე ჩემი ხიშტაკი სარიტანური? გამოდი საომ-
რად, წარსდექი ჩემი რქების წინ!

მგელმა ბოროტად უპასუხა:
− მართალია! მე შევჭამე შენი ბალიული, მე 

შევჭამე შენი ბულიული, მე შევჭამე შენი ხიშტაკი 
სარიტანური! გამოვალ შენთან საომრად. წარვსდ-
გები შენი რქების წინ!

მოილაპარაკეს და დანიშნეს საომრად შეხვედ-
რის საათი.

თხა წავიდა სახლში. თავისი რძისაგან გამოაც-
ხო ლავაშები, მიართვა ისინი მლესავს და შესთ-
ხოვა:

− ჩემი რქები გალესე და დამიმახვილე!
მლესავმა მოიწონა მშვენიერი ლავაშები და 

თხას ალმასის წვერივით წაუმახვილა რქები.
მგელმაც გამოაცხო ლავაშები მიწისაგან, მი-

იტანა ისინი მლესავთან და უთხრა:
− გამილესე და დამიმახვილე კბილები!
მლესავმა მგლის ლავაშები გადაყარა, ხოლო 

მგელს კი არ დაუმახვილა კბილები, არამედ 
მთლად დაუბლაგვა.

გავიდა თხა მგელთან საომრად.
მგელი თხას ულამუნებდა ბლაგვი კბილებით, 

ფეხებზე ხუჭუჭბალნიანი თხა კი გაექანა და ისე 
მარჯვედ ჩაასო მგელს მუცელში თავისი მახვი-
ლი რქები, რომ მსუნაგი ფაშვი გაუხეთქა. იქიდან 
ცოცხლები და უვნებლები გადმოხტნენ ალიული, 
ბულიული და ხიშტაკი სარიტანური.

ბედნიერი და მხიარული ციკნები თავიანთ დე-
დასთან ერთად წაკუნტრუშდნენ სახლისაკენ.

მონადირე მელა

მელა მსახურობდა ლომთან. ლომი ბევრს ნა-
დირობდა. მისი ნაშოვრით მელა ყელამდე მაძღარი 
იყო და ცხოვრობდა უზრუნველად, მაგრამ შური 
სტანჯავდა.

ერთხელ მელა ლომს ეუბნება:
− ნეტავ როგორმე მეც შემესწავლა შენი ნადი-

რობის ხელოვნება. მაშინ აღარც მე ვიხეტიალებ-
დი ტყეებში უქმად.

− მერე რა, წამოდი ჩემთან, დაუკვირდი ჩემს 
ნადირობას, შესაძლებელია შეისწავლო კიდეც, − 
უთხრა ლომმა.

− მეც ხშირად მიოცნებია, როგორმე შემძლე-
ბოდა თქვენთან ერთად ნადირობა. − მიუგო მე-
ლამ. ლომი და მელა წავიდნენ სანადიროდ. ისინი 
მივიდნენ ერთ გორასთან.

− მელიავ, ადი გორაკზე და დააკვირდი, ხომ 
არ მოსჩანს რაიმე საკბილო?

მელამ აირბინა გორაკის თავზე, კარგად  დააკ-
ვირდა აქეთ-იქით და ამბობს:

− ვხედავ, ულაყი და ფაშატი ცხენების ჯოგს.
− აი, აქ შეიძლება კარგად წავინადიროთ!
ლომი მოემზადა ნახტომის გასაკეთებლად და 

მელას ეუბნება:
− როგორი მაქვს ახლა თვალები?
− წითელზე-წითელი, − უპასუხა მელამ.
− ჩემი ფაფარი წამოიქოჩრა? − ისევ ჰკითხა 

ლომმა.
− მთელი თქვენი ფაფარი ყალყზე დგას, − მი-

უგო მელამ.
− კუდი ჩემი დაკლაკნილია?
− თქვენი კუდი ტყავის მათრახს დაემსგავსა. 

− უპასუხა მელამ.
ლომი გადახტა ჯოგში, ეცა ულაყს და მოუგ-

რიხა თავი.
მწყემსებმა ჯოგი გააქცუნეს. მელა ულაყის 

გარშემო დაცუნცულებდა და ნერწყვი ადგებოდა 
პირზე.

− ჩემო მელიავ, ახლა ხომ მიხვდი, რაში მდგო-
მარეობს ჩემი ნადირობის ხელოვნება?

− მგონი შევისწავლე კიდეც, − უპასუხა მელამ, 
− ნადირობა სრულიადაც არ ყოფილა ძნელი.

მეორე დღეს მელამ ლომისაგან აიღო სანადი-
როდ წასვლის ნებართვა.

გზაზე შემოხვდა კურდღელი.
− ჰეი, კურდღელო, მომყევი უკან და მემსახუ-

რე მე! − უთხრა მელამ. − მე ვინადირებ, ჩემი ნა-
შოვნით შენც მაძღარი იქნები ყელამდე.

− ეჰ, ნეტავ მართლა აგრე იქნებოდეს! − უთხ-
რა კურდღელმა. აი უკვე სამი დღეა არაფერი არ 
მიჭამია. და მაშინვე გაედევნა მელას. მივიდნენ 
ერთ გორასთან.

− კურდღელო, აირბინე გორაკის თავზე და 
დააკვირდი, ხომ არ მოსჩანს რაიმე საკბილო?

− ვხედავ, ულაყი და ფაშატი ცხენების ჯოგს! − 
ჩამოჰყვირა კურდღელმა გორაკის თავიდან.

მელამ დაიწყო ნადირობისთვის მზადება:
− აბა, შემომხედე: ჩემი თვალები გაწითლდ-

ნენ? − ჰკითხა მელამ კურდღელს.
− თქვენი თვალები ისეთივეა, როგორიც იყო, 

− მიუგო კურდღელმა.
− სთქვი: „გაწითლდნენ?!” − იყვირა მელამ.  − 

ახლა კი დაუკვირდი, ჩემს კისერზე ბალანი აიყალყა?

− არა, − უპასუხა კურდღელმა, − ისევ ისეა, 
როგორც იყო.

− სთქვი, „ყალყზე დადგა?” − დაუყვირა მე-
ლამ. − მაშ ჩემი კუდი არ დაიკლაკნა?

− არა,  ისე ჰკიდია, როგორც ეკიდა − მიუგო 
კურდღელმა.

− სთქვი: „დაიკლაკნა?” − აყვირდა მელა და 
გამოეკიდა ულაყს.

მაგრამ ახალგაზრდა ფაშატმა გაქცეულ მე-
ლას ჰკრა წიხლი თავში და კეფა გაუხეთქა. მელიას 
თვალები სისხლით აივსნენ.

− აი ახლა გაქვს თვალები წითელზე წითელი!  
− შეჰყვირა კურდღელმა.

მომაკვდავი მელა ძლივსღა სუნთქავდა, ფარ-
თოდ გაეღო პირი და კისერზეც აბურძგნოდა ბა-
ლანი.

− აი ახლა აიყალყა ბანალი შენს კისერზე! − აყ-
ვირდა კურდღელი.

მაგრამ მელია მკვდარი იყო უკვე.
ამრიგად, არ ვიცით, გაიგო თუ არა მან, რაში 

მდგომარეობდა ლომის ნადირობის ხელოვნება.

ადამიანი და ნადირთა მეფე

ერთხელ მელიას ეწვივნენ სტუმრები − სხვა-
დასხვა მხეცები. აქ იყო მგელი, ტურა, დათვი 
და სხვა მცხოვრებნი ტყისა და ველისა. მელას 
წინასწარ მოემზადებინა ნაირ-ნაირი საჭმლები 
და გულითადად უმასპინძლდებოდა სტუმრებს. 
სტუმრები საუბრობდნენ სხვადასხვა საკითხებზე. 
ბოლოს საუბარი წამოიწყეს ადამიანზე და მხეცები 
ერთი მეორეს აღარ აცლიდნენ მის გინებას.

ამ დროს მელიასთან მობრძანდა ნადირთა 
მეფე − ლომი. ყველანი წამოდგნენ ადგილებიდან 
და მორჩილებით თავდახრილნი მიესალმნენ მას. 
მელიამ დაუპატიჟებელი სტუმარი  საპატიო ად-
გილზე დააჯდვინა.

− კეთილი იყოს თქვენი მობრძანება, ძვირფა-
სო სტუმარო! − თან ეუბნებოდა მელია და თან სა-
უკეთესო ნაჭრებს ულაგებდა მაგიდაზე.

სტუმრები მოწიწებით შესცქეროდნენ ლომს.
− განაგრძეთ თქვენი საუბარი, ნუ გრცხვე-

ნიათ, − თქვა ლომმა.
− რაზე ლაპარაკობდით ახლა თქვენ?
− ოი, ბატონო. ჩვენ ვლაპარაკობდით ადამიან-

ზე. − უთხრა მელამ. 
− ჩემი ცხოვრება აღარ ღირს იმისაგან − ვე-

ღარ შემიჭამია ვეღარც დედალი და ვეღარც წიწი-
ლა. ადამიანი მუდამ ჩემი მდევარია. მას უნდა რომ  
მომკლას და ტყავი გამაძროს თავისი ქუდისათვის. 
ტყეშიც კი აღარ შემიძლია თავისუფლად სიარუ-
ლი.

− ასევე შეიძლება ითქვას ჩემზედაც, − აბურდ-
ღუნდა დათვი. 

− ყველაზე მეტად ადამიანს მე ვძულვარ, 
− აყმუვლდა მგელი, − საკმარისია ჯოგიდან მო-
ვიტაცო დაჯანდაგებული კრავი ან ციკანი, რომ 
ადამიანი ასტეხს ხმაურს და მზადაა ჩემზედ აამ-
ხედროს მთელი კიშლაკის მცხოვრებნი და ძაღ-
ლები.

ასე უჩიოდნენ მხეცები ადამიანს ლომთან.
− ნუთუ ასე ძლიერია ადამიანი, რომ ყველა 

თქვენგანს ეშინია იმისი? − იკითხა ლომმა. − მე 
ჯერ ერთხელაც არ მქონია მასთან შეხვედრის 
შემთხვევა. მეც მაჩვენეთ ადამიანი.

− თუკი ისურვებთ, მე გაჩვენებთ მას, − უთხ-
რა მელამ.

აი წაიყვანა მელამ ლომი ადამიანის საჩვენებ-
ლად. იარეს, იარეს და მივიდნენ ტყის ნაპირზე. ამ 
ადგილზე გადიოდა სოფლის გზა. აქ მელა შეჩერ-
და და ლომს უთხრა:

− ადამიანი ამ გზით დაიარება ხოლმე. აქ გავ-
ჩერდეთ და შეიძლება ვნახოთ იგი.

მართლაც შეიცადეს ცოტახანს. აი გამოჩნ-
და გზაზე დატვირთული ვირი. − ჰეი, მელავ, ეს 
გრძელყურებაა ადამიანი?

− არა, ეს იმის მსახურია − ვირი. შეხედე, რო-
გორ ეზიდება ზურგით ამხელა ტომრებს.

− დაუძახე, მოვიდეს ჩემთან! − ბრძანა ლომმა.
ვირი მივიდა. თაყვანი სცა ლომს და შორი ახ-

ლოს გაჩერდა.
− ტყუილად როდი ჩივიან მხეცები ადამიან-

ზე − აი როგორ დაუტვირთიხარ მას შენ! − უთხრა 
ლომმა ვირს.

− ეს კიდევ არაფერი! − მიუგო ვირმა. − ხანდა-
ხან ტომრებმოკიდებულს თვითონაც დამაჯდება 
ხოლმე.

− თუ ასეა, რატომ არ მიდიხარ იმისაგან?  
გადაყარე ტომრები, წამოდი ჩვენთან ტყეში და 
ისეირნე იქ თავისუფლად.

− მაგას ვერ ვიზამ! − შეჰყვირა ვირმა და უკან 
დაიხია − მაშინ მე ცუდად წამივა საქმე.

ვირი ამას იმიტომ ამბობდა, რომ იმასაც ფიქ-
რობდა: „ტყეში მაშინვე მგლის კბილებში აღმოვჩ-
ნდებიო”.

− არა, დაპატიჟებისთვის მადლობელი ვარ, 
მაგრამ მე არაფრით არ შემიძლია ჩემი პატრონის 
მიტოვება. − უთხრა ვირმა. მორჩილებით დაუხარა 
თავი ლომს და წავიდა.

ლომმა იფიქრა, ვირსაც კი ეშინია ადამიანის 
და უკვირდა ადამიანის ძალის.

რამდენიმე ხნის შემდეგ გზაზე გამოჩნდა მო-
ჯირითე ცხენი.

− ჰეი, მელიავ, ეს ხომ არ არის ადამიანი?
− არა, ესევ იმისი მსახურია − ცხენი. ხედავ, 

როგორ მიისწრაფის იმისკენ?
− გააჩერე მაგიც, − უთხრა ლომმა. − მე მო-

ველაპარაკები მას. ცხენი მიუახლოვდა ნადირთა 
მეფეს.

ლომმა უთხრა:
− ტყის  ყველა ცხოველი გაურბის ადამიანს 

სიახლოვეს. შენ სწრაფი ხარ, მგელზე სწრაფადაც 
დაჰქრიხარ და რატომ არ გაურბიხარ ადამიანს? 
რითი გიჭერს შენ იგი?

− ცალი ხელით, − მიუგო ცხენმა. აი მივალ 
მე სახლში. ადამიანი მაჭმევს, მასმევს, დამბანს, 
გამასუფთავებს, დამადგამს უნაგირს, გამომდებს 
აღვირს, შემაჯდება ზურგზე, მომიტყაპუნებს კი-
სერზე ხელს და მეც იქით გავაჭენებ, საითაც ის 
მოისურვებს. მივქრივარ ქარზე სწრაფად, შემიძ-
ლია ყველა ნადირსაც გავუსწრო კიდეც, მაგრამ 
სადაც ჩემი პატრონი მოისურვებს, მომზიდავს ხე-
ლით აღვირში და მეც მაშინვე შევწყვეტ ჯირითს.

ლომი გაკვირდა ადამიანის სიძლიერით და 
გაუშვა ცხენი.

ამ დროს ტყის პირზე საძოვრად აქლემი გამო-
სულიყო.

− ჰოო, ეს კი, ალბათ, ადამიანია! − თქვა ლომმა.
− არა, ეს აქლემია, − მიუგო მელამ. − ესეც 

ისეთივე მსახურია ადამიანის, როგორც ვირი და 
ცხენი.

− მაშინ როგორიღაა თვითონ ადამიანი, რომე-
ლიც ასეთ დიდი მხეცებს ავალდებულებს თავის 
სამსახურს! − წამოიძახა ლომმა. − დაუძახეთ აქ-
ლემსაც ჩემთან.

აქლემი მივიდა და გაჩერდა ნადირთა მეფის 
წინაშე.

− ეს როგორაა, რომ შენ, ასეთი გოლიათი, 
ეგუები ადამიანთან სამსახურს? როგორ გამუშა-
ვებს შენ იგი? − ჰკითხა ლომმა.

− ძალიან უბრალოდ, − მთქნარებით მიუგო აქ-
ლემმა. − როცა შეგროვდება ორმოცამდე აქლემი, 
დატვირთული ადამიანის სურვილის მიხედვით, 
მაშინ ის აძლევს ხელში თავის უმცროს შვილს 
პირველი აქლემის საბმელს და ქარავანიც წყნა-
რად მიჰყვება ბავშვს უკან.

ლომი უსმენდა აქლემს და თან ფიქრობდა: 
„თუკი ბავშვს შეუძლია თავის ჭკუაზე ატაროს 
აქლემთა ქარავანი, მაშინ თვითონ დიდი ადამიანი 
როგორი რაინდი იქნება?” მაგრამ ამის შესახებ 
ლომმა არც აქლემს და არც მელას არაფერი არ 
უთხრა.

ამ დროს გზაზე ადამიანი გამოჩნდა. მელა 
დაიბნა. უნდოდა გაქცეულიყო, მაგრამ ლომი შე-
ეკითხა: 

− ეს ვინ არის?
− აი ეს არის ადამიანი.
− ეს პატარა და ორფეხა არსებაა ადამიანი? − 

გაკვირდა ლომი. − აბა მოიხმე იგი ჩემთან.
მელამ შორიდან დაუკრა თავი ადამიანს და 

უთხრა:
− პატივცემულო ადამიანო. ნადირთა მეფეს 

სურს თქვენთან საუბარი!
ადამიანი მიუახლოვდა ლომს.
− ეს რა გაქვს ხელში? − ჰკითხა ლომმა.
− ხერხი და ნაჯახი. მე ვარ დურგალი. ვაშენებ 

სახლებს.
− შენ სად მიდიხარ?
− მივდივარ, ცხენისთვის სადგომი რომ ავაშე-

ნო, თორემ წვიმაში დამირჩება კვიციანად.
− მე არ მსურს, რომ  შენ სადგომს აშენებდე 

ცხენისთვის, ჩემი შვილები კი წვიმისაგან სველდე-
ბოდნენ. პირველად შენ ჩემთვის ააშენებ სახლს.

− კარგი, − უთხრა კაცმა, − ასეც იყოს. პირვე-
ლად შენ აგიშენებ სახლს.

ისინი შევიდნენ ტყის სიღრმეში. ლომი წინ მი-
დის, კაცი კი უკან მიჰყვება. მათ ნახეს მსხვილი, 
მაღალი ხე. დურგალმა აამოქმედა თავისი ხერხი 
და ნაჯახი, წააქცია ხე. გადაჭრა და გამოთალა ვე-
ებერთელა სკივრი.

− აბა, შებრძანდი შენს სახლში და შეამოწმე, 
გამოგადგება თუ არა!

ლომი შევიდა სკივრში. სკივრი ნამდვილად 
მისი ზომის აღმოჩნდა, მხოლოდ კუდი გადმოეკი-
და გარეთ.

− კუდიც შესწიე შიგნით, − უთხრა კაცმა, − 
ახლა სახლს შევალამაზებ გარედან.

ლომმა კუდიც შესწია შიგნით. დურგალმა კი 
სკივრს თავი დაახურა.

− ჰეი, ადამიანო, ეს რა ჰქენი?
− ახლავე მოვრთავ ეშენს სახლს გარედან და 

დურგალმა დაიწყო სახურავის ლურსმნებით და-
ჭედვა.

− ჰეი, ოსტატო, ახლავე გახსენი ჩემი სახლი! − 
აღრიალდა ისევ  ლომი.

− არა, ახლა უკვე აღარ მსურს შენი დანახვა. 
ახლა მე წავიღებ შენს სახლს ქალაქში, მოვათავ-
სებ ბაღში რკინის გალიის შიგნით და როცა  ჩემ 
შვილებიანად მოვალ შენთან სტუმრად, მაშინ 
გცემ პატივს იმიტომ, რომ შენ ხარ ნადირთა მეფე.

ლომი მიხვდა, რომ კაცმა აჯობა მას. იგი ისე 
აღრიალდა, მისი ხმა შორს მოედო და ტყის ყვე-
ლა მხეცმა გაიგო, რომ ადამიანი უფრო ძლიერია 
თვით ნადირთა მეფეზეც კი.

სოფლის გზაჯვარედინზე იდგა ვირი, ცხენი 
და აქლემი, რომელთაც  ესმოდათ ლომის ღრიალი 
და ეღიმებოდათ. იმათ ხომ დიდი ხნიდან იცოდნენ 
ადამიანის ძლიერების შესახებ ყველაფერი.

რუსულად გადათარგმნა 
კ.ულუგ-ზადემ, 

რუსულიდან ქართულად − 
პლატონ ზუმბაძემ, 

1955 წელი

ფიზიკური პირი ავთანდილ ბერიძე
სსიპ სამცხე-ჯავახეთის სახელმწიფო უნივერსიტეტიდამფუძნებლები: 

გაზეთი რეგისტრირებულია ასპინძის რაიონის სასამართლოს მიერ 1998 წლის 15 ოქტომბერს. 
სარეგისტრაციო N19/4-17

კომპიუტერული 
უზრუნველყოფა 

ირმა ჯიშკარიანის

რედაქტორი ავთანდილ ბერიძე
სარედაქციო საბჭო: 
დურმიშხან ბერიძე, მერაბ ბერიძე, 
ვახტანგ ინაური, სოსო გიქოშვილი

გაზეთი დაიბეჭდა 
შპს „საარის” სტამბაში 
მისამართი: ქ. თბილისი, 
თევდორე მღვდლის 57.
ტელ: 2.94-14-32

რედაქციის მისამართი:
0500, დაბა ასპინძა, თამარის ქ. N3, 
ტელეფონი მთავარი რედაქტორის: 599 97 95 24
lit.meskheti@gmail.com
lit  meskheti@yahoo.com

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

მილოცვა
ახლახან დაბადებიდან 85 წელი შეუსრულდა ადი-

გენის მუნიციპალიტეტის სოფელ უდის მკვიდრს, შე-
სანიშნავ ადამიანს, სოფლის კოლორიტს, ანტონ ბა-
ლახაშვილს, რომელმაც მთელი ცხოვრება პატიოსან 
შრომაში გაატარა და  მოსახლეობის დიდი პატივისცე-
მა და სიყვარული დაიმსახურა.

ანტონ ბალახაშვილის ბიოგრაფია განსაკუთრე-
ბით იმითაა საინტერესო, რომ იგი პოეტური ნიჭით 
დაჯილდოებული ადამიანია და, ამასთან, ცნობილი 
სახალხო მთქმელია. მის მიერ, მუნიციპალიტეტის 
მასშტაბით, შეგროვებული იქნა აგრეთვე  ხალხური 
ზეპირსიტყვიერების არაერთი საინტერესო მასალა,  
ეპიტაფია, რომლებიც პერიოდულად იბეჭდება ჩვენი 
გაზეთის ფურცლებზე და ბევრი მათგანი შესულია 

„მესხური ფოლკლორის” I-II ტომებში.
გაზეთის - „ლიტერატურული მესხეთის” რედაქცია სულითა და გულით ულოცავს 

ანტონ ბალახაშვილს დაბადების 85 წლის იუბილეს და უსურვებს ჯანმრთელობას, დიდ-
ხანს სიცოცხლეს და ღმერთმა ქნას კიდევ ბევრი სასიკეთო საქმის კეთება შეძლებოდეს 
მშობლიური მხარის საკეთილდღეოდ.

კობა მოდებაძე

უკრაინას

ამ დროს შინდი ყვაოდა,
რამდენი მიხაროდა,
რამდენს ვგრძნობდი წყალობას
და ჩიტების გალობას.

ახლა ვიღაც სიცივით,
ახლა ვიღაც შიმშილით,
ნატყვიარის ტკივილით
და სიმწარის ღიმილით:

ამბობდა, რომ კმაროდა
მარტს დენთი და ქარბუქი
და ცივ ბუნკერ-ხაროში
ტანჯვის სანახაობა.

მომლოდინე მზის სხივის,
ისეც რისხვამისჯილი,

− რა ისესხა ასეთი?!
ბჭობდა,მარტთთან დაობდა.

მაინც უფლის იმედით
და ვიღაცის სიკეთით,
სანგრიდან თუ ხაროდან,
გული მაინც ხარობდა.

უკრაინა, უკრაინა!

შენს შვილთ გული ვინც ატკინა,
მიწა სისხლით ვინც შეფერა,
ჯოჯოხეთი შთანთქავს ყველას...
სიმართლისთვის, რომ გერჩიან,
სინათლისთვის რომ გესვრიან.

გაუძელი ტყვიის წვიმას,
შენს შვილთ ღმერთი არ გასწირავს.
არც მარტო ხარ, ვიცი დღეს-ხვალ
გამარჯვებას მოგილოცავთ!

გ.ახალციხელი 
(უცნობი ფსევდონიმი)

„ერთობა ჩვენთვის ტახტია,
მტრისათვის მახრჩობელაო,
მტრებს ვაი დედა ვაძახოთ
და ჩვენ ვსთქვათ დელა-დელაო”...

აკაკი

დიდის ინტერესით ვკითხულობ 
ხოლმე გაზეთებში ახალციხის მხრიდან 
მოწოდებულ ამბებს ქართველ მუსულ-
მან და კათოლიკეთა თვითშეგნების 
მქონეთა ცხოვრებიდან; ამოვიკითხე 
ეგრედვე გაზ. „სახალხო ფურცლის” 
N39-ში  გადმობეჭდილი, მეტად საგუ-
ლისხმიერო  წერილი მოხუც ქართველ 
მუსულმან ხოჯა-ოღლისა და, გინდა, 
დამძრახეთ, მაინც უნდა გამოგიტყდეთ, 
რომ ჩემში, როგორც იმ მხარის შვილში, 
აღიძრა რაღაც სიამაყე პროვინცი-
ალურ პატრიოტიზმისა. მე ვფიქრობ, 
რომ ამ ვიწრო, „დასაძრახის” გრძნობას 
ხანდისხან მაინც თავისი გასამართლე-
ბელი საბუთი უნდა ჰქონდეს.

დრონი, დროის მეტად გართუ-
ლებულ ეროვნული ცხოვრების პი-
რობებში, თვითშეგნებასთან ერთად, 
რამდენადაც მრავალრიცხოვანია ესა 

თუ ის  ერი, იმდენად მეტ უფლებებს 
ჰპოვებს თვითარსებობისთვის; იმდე-
ნად ვეღარ იმორჩილებს და ვერ ლეკავს 
სხვა, მათზედ მოსული, დიდრიცხოვანი 
ერები... ჩვენ რომ მაგ. ხუთიოდე მილი-
ონი სული ვიყავით, ჩვენ ეროვნებას 
ისე აბუჩად ვეღარ აიგდებდნენ, რასაც 
დღესა ვხედავთ. დღესდღეობითაც, თუ 
მხედველობაში მივიღებთ, როგორც 
კავკასიაში მცხოვრებელ, ეგრედვე, 
სპარსეთ-ოსმალეთში გაბნეულ − გადა-
სახლებულ, სხვა და სხვა რჯულის ქარ-
თველობას, მათი რიცხვი შეიძლება სამ 
მილიონსაც აღემატებოდეს. მაგრამ, 
ვინაიდგან ბევრს იმათგანს ჯეროვა-
ნი საზღაური ვერ დაუდვიათ რწმენის 
და ეროვნების შემეცნებას შორის და 
ეგრედვე, იმიტომ, რომ ჩვენი მრა-
ვალრიცხოვანნი მტრები მზაკრულად 
სცდილობენ ჩვენს დაქსაქსვას − დაყო-
ფას და ჩვენში ეროვნულ გრძობის აღ-
მოფხვრას. ეხლა ქართველთა რაოდე-
ნობა მილიონ ნახევარ სულითღა გა-
ნისაზღვრება. შენ ქართველი არა ხარ, 
მუსულმანი ხარო, ვინაიდან მაჰმადი-
ანობას აღიარებო. შენ კათოლიკე ხარ, 
გრიგორიანი და სხვ.. კაცი ცოტაოდენი 
რომ ჩაფიქრდეს, სულ ადვილად დარწ-
მუნდება, რომ რჯული, რწმენა, − ყველა 
ცალკე პიროვნების  სინდისის საქმეა: 

ვისაც როგორ სურს  და ესმის საიქაო 
ყოფა, ისრე იწამეს. აიღეთ რომელი 
სახელმწიფოს ეროვნებაც გნებავთ, 
განა ყველა მათგანი ერთ რჯულს, 
ერთ რწმენას ადგია? მაგრამ არავინ 
მათგანი არ გეტყვის, რომ იგი ეროვნე-
ბით გერმანელი, ინგლისელი, ფრანგი, 
რუსი და სხ. არ იყოს. ჯერ კერძო ოჯა-
ხებშიაც არა იშვიათად ერთი ძმა ერთ 
რჯულს აღიარებს, მეორე - მეორეს და 
მესამეს, კიდევ ვის სინდისის მეტი არა-
ფერი სწამს; მაგრამ ეს განა იმათ ხელს 
უშლის ერთის ოჯახის, ერთის ეროვ-
ნების შვილებად დარჩნენ? ჩვენში კი, 
იმოდენა გავლენა იქონია სხვის გამა-
თახსირებელმა პოლიტიკამ, რომ ერთი 
რჯულის თანამემამულეთა შორისაც 
კი ზოგნი, ჯერ კიდევ, თითქოს რაღაც 
საზღვრებს უდებენ: ეს ქართველი, ეს 
იმერელი, მეგრელი, ფშავ-ხევსური და 
სხ. მაგრამ ჩვენ ღრმადა გვწამს, რომ 
შორს აღარ არის ის დრო, როცა თანა-
მემამულეები, რა რჯულისაც უნდა იყვ-
ნენ, შეიგნებენ, რომ ჩვენ ყველა ერთი 
შტოს, ერთი დიდი ოჯახის შვილნი 
ვართ; საერთო წარსული გვქონდა და 
შეერთებული ძალით საერთო მოვლაც 
უნდა შევქმნათ, თუ არ გვინდა სხვა 
მძლავრ ერებთან მთლად გავისრისოთ 
და აღვიგავოთ დედამიწის პირისაგან... 

ამის საიმედო და საგულისხმიერო ნიშ-
ნებს უკვე ვხედავთ: გაიხსენეთ თუნ-
დაც მასიური პროტესტი ახალციხელ 
კათოლიკეთაგან სომეხ მღვდელის 
აბრამიანცის მიმართ; ან გინდ − ქართ-
ველ მუსულმანების მიერ გაზეთებში 
მოთავსებული წერილები და განსა-
კუთრებით აზრიანი და დარბაისლური 
წერილი მოხუც ხოჯა-ოღლისა:

− „ბევრჯელ გაგიგონიათ, − მი-
მართავს იგი თანამერჯულეთ, − და 
კიდევ გაგიმეორებთ, რომ ჩვენ ძმები 
ვართ. რა ვუყოთ, რომ სხვადასხვა 
რჯულისანი ვართ. მე ისევ ქართვე-
ლად დავრჩები. ჩვენ ერთი გვაქვს სამ-
შობლო, ენა და გვარი; შენ შენი რჯუ-
ლი დაიცავი და მე ჩემსას დავიცავ, 
მაგრამ ვეცადოთ ორივე ძმები ვიყოთ. 
შენ პირი დასავლეთისაკენ დაიჭირე 
და ისრე ილოცე, მე აღმოსავლეთის-
კენ დავიჭერ და ამ რიგად აღმოსავ-
ლეთიც და დასავლეთიც ჩვენ ორი 
ძმების, ქართველი მუსულმანის და 
ქართველი ქრისტიანის, იქმნებაო”...

ახალციხე-ახალქალაქის მაზრებში 
ჯერ კიდევ მრავალი ქართველი მუ-
სულმანობა მოსახლეობს, რომელთა 
შორისაც თვით შეგნების სხივმა მათ-
ვე აკისრა ხელმძღვანელობითი როლი 
თვით მრავალრიცხოვან, უცხო მხა-

რეებში გაბნეულ, თანამერჯულეთა. ეს 
ესრეც უნდა მომხდარიყო: მცხოვრებ-
ლები იმ მხარისა, სადაც ჩვენი ეროვ-
ნული სიამაყის, დიდებული შოთას 
აკვანი პირველად დაირწა, სადაც  ერთ 
დროს კულტურული ცხოვრება სამა-
გალითოდ ჰყვაოდა; ისინი ერთხელაც 
არის მხრებს შეიბერტყავენ ბურუსის 
მოსაშორებლად და სხვათაც თვითშეგ-
ნების მისაბაძებელ მაგალითს მისცე-
მენ. მიწაში ჩავარდნილი თესლი ერთ-
ხელაც არის ნიადაგიდან ყლორტებს 
ამოიყრის. როცა იმ, ეხლა მივიწყებულ 
მხარეში, განათლების სხივიც უხვად 
შეაშუქებს, მაშინ კიდევ უფრო სხვა სა-
ნუკვარ სურათს ვიხილავთ.

მაშ, ვუსურვოთ გამოფხიზლებულ 
ჩვენ თანამემამულე ქართველ მუსულ-
მანებს გამარჯვება, მეტი ენერგია და 
ნაყოფიერება მათ დიადი მისიისა...

როინ მალაყმაძე, შუშანა 
ფუტკარაძე, ელიზა ფუტკა-
რაძე, შორენა ფუტკარაძე. 
„წერილები სტამბოლის ქართული 

მკითხველს
დროებით ვართ მოსული –
ქვეყნად ერთი წამითა,
მოდი, კარგი დავთესოთ
ყველამ თითო რამითა.
ჩვენი ნამოქმედარის
მხოლოდ რჩება ნაცარი,
დედამიწას ბარდება
საამქვეყნო რაც არი.
ჩვენზე მტკიცე ყოფილა
ჩვენი მამა-პაპანი,
ზურგით უტარებიათ
ძველი ყოფის ჭაპანი.
დრო თავისას გაიტანს,
გასაკვირი არც არი,
დაუფიქრდი, ამქვეყნად
მოსავლელი რაც არი.

სატრფოს

მიტომ ამოდის ვარდი –
სხვას გაუქარვოს დარდი,
რა დაგიშავე, ნეტავ,
ასე რომ გამიჯავრდი.

– არა, არაო! – მითხარ,
ისევ მომგვარე დარდი,
ახალგაზრდობა გახსოვს?
სიყვარულით რომ მწვავდი.
ახლაც რა მოგდის, ნეტავ,
მითხარ, ვინ გითხრა ცუდი,
ენაჭარტალა გოგოვ,
ასე რად გამიჩუმდი?

მოლოდინი
არ იქნა და ვერ დავეხსენ
სიყვარულის მარწუხებს,
ეს ოხერი შენზე ფიქრი
დღე და ღამე მაწუხებს.
ჩემი ტანჯვა რად გახარებს,
რატომ მიმზერ ცივადა,
ნუთუ ასე გამიმეტე
ხალხის დასაცინადა.
დღეს დღე მისდევს, 
ყოველ დილას,
მოლოდინით ვაღამებ,
ყველას ბედი მიეცი და,
ასე დავრჩი რაღა მე.

ანტონ ბალახაშვილი


